
ЗА ЖУРНАЛОТ

„Каирос“ – журнал за медиуми и комуникации е основан во 2022 година од 
страна на Институтот за комуникациски студии од Скопје, Македонија. 
„Каирос“ е меѓународно научно списание со отворен пристап и платфор-

ма за размена на знаења и идеи помеѓу наставници, академици, истражувачи, сту-
денти и други стручни лица од областа на медиумите и комуникациите. Наменето 
е за академската и стручна јавност која сака да дискутира за иновативни идеи и 
практики, а содржи и студии на случај од оваа област. Списанието ќе биде посве-
тено на актуелните прашања и на идните трендови и случувања во медиумските 
и во информациските студии, медиумското образование, како и на нивните соци-
олошки, психолошки, политички, јазични и технолошки аспекти.

Освен овие области, добредојдени се и други текстови и прилози кои нудат нови 
перспективи и решенија што се релевантни за медиумите, комуникациите, обра-
зованието, стратешкиот менаџмент и бизнисот, и тие ќе бидат земени предвид за 
објавување во идните изданија на „Каирос“.

Сите текстови се „двојно слепо“ прегледани. Меѓународни експерти од академска-
та и истражувачката заедница се вклучени во постапката на анонимни „двојно сле-
пи“ рецензии. Во таа смисла, списанието им нуди на авторите можност да ги подо-
брат своите текстови со користење на анонимни осврти во согласност со најдобрите 
академски и истражувачки стандарди.

Апстракт

Во современото образовно опкружување, медиумите играат сè позначајна 
улога во поддршката на учениците со попреченост, особено преку зголеме-
на комуникација, мотивација и социјална инклузија. Истражувањето има за 

цел да ги испита ставовите и искуствата на специјалните едукатори и рехабили-
татори во Република Северна Македонија во однос на употребата на медиуми во 
нивната професионална пракса. Применета е методологија која вклучува кван-
титативна анкета со 56 учесници и квалитативни полуструктурирани интервјуа. 
Истражувањето се фокусира на перцепираните придобивки од медиумите, чес-
тотата и видот на нивна примена, како и на бариерите со кои се соочуваат струч-
ните лица, како технолошки ограничувања, недостаток на адаптирани содржини 
и недоволна обука. Резултатите покажуваат дека медиумите генерално се пер-
ципираат како корисна алатка, особено во контекст на визуелна поддршка и му-
лтисензорно учење. Меѓутоа, присутни се значајни разлики во нивната примена, 
зависно од нивото на дигитална писменост, типот на попреченост со која работат, 
како и од институционалната поддршка. Дополнително, евидентирани се разли-
ки во пристапот кон користење медиуми меѓу урбани и рурални средини, како 
и кај различни генерациски групи на стручни лица. Интервјуата откриваат раз-
лични адаптациски стратегии и креативни пристапи за интеграција на медиумите, 
вклучувајќи употреба на визуелни потсетници, аудитивни ресурси и интерактивни 
апликации. Истражувањето има импликации за унапредување на обуката, развој 
на локализирани ресурси и системска поддршка за дигитална инклузија во спе-
цијалната едукација. Особено се препорачува развој на сеопфатни програми за 
дигитална писменост, редовна техничка поддршка, како и вклучување на меди-
умите во националните стратегии за инклузивно образование. Наодите отвораат 
простор за идни истражувања кои ќе го разгледуваат долгорочното влијание на 
медиумите врз академскиот и социјалниот развој на учениците со попреченост.

Клучни зборови: Специјален едукатор, медиуми, дигитална писменост

1	davcevskamarija@yahoo.com

1. Вовед
Современите тенденции во образованието поставуваат сè поголем акцент на 

развојот на дигитални компетенции и интегрирањето на медиумите како под-
дршка на наставниот процес. Употребата на дигитални медиуми: визуелни, ау-
дитивни, тактилни или интерактивни е особено значајна во специјалната едука-
ција, каде што се бара мултисензорен пристaп кој ќе ги задоволи индивидуал-
ните потреби на учениците со различни типови попреченост. Медиумите можат 
да овозможат структура, визуелна рутина, поддршка на комуникацијата и зго-
лемена мотивација. Постојат докажани позитивни ефекти врз работната мемо-
рија, вниманието, извршните функции и социјалната интеракција кај учениците. 
Иако медиумите се присутни во образовниот систем, нивната примена во спе-
цијалната едукација често е контекстуално определена зависна од институција-
та, техничката опременост, дигиталната култура, како и од личната мотивација 
и дигиталната писменост на стручните лица. Овој труд има за цел да ги истра-
жи ставовите и искуствата на специјалните едукатори и рехабилитатори во Ре-
ублика Северна Македонија, со фокус на тоа како медиумите се користат, кои 
придобивки ги препознаваат стручните лица, и со кои бариери се соочуваат во 
реалната практика.

2. Преглед на литература
Интеграцијата на медиумите во едукацијата се темели на неколку теоретски 

пристапи. Учениците подобро обработуваат информации кога тие се презенти-
рани преку различни сензорни канали. Визуелните потсетници (слики, пиктогра-
ми, видеа), аудитивните материјали (говорни инструкции, музика), тактилните 
материјали и интерактивните дигитални апликации создаваат богата средина за 
учење која ги поттикнува когнитивните процеси. Универзалниот дизајн за учење 
(UDL) препорачува флексибилни начини на претставување, изразување и ангаж-
ман, со цел образовниот процес да биде инклузивен за сите ученици. Медуми-
те се алатка која овозможува прилагодување според индивидуалните стилови 
на учење и функционалните можности. Социокултурната теорија на Виготски го 
истакнува значењето на медијацијата (алатки, симболи, медиуми) во когнитив-
ниот развој. Медумите можат да делуваат како посредник меѓу наставникот и 
ученикот, што овозможува поголема автономија, комуникација и споредба на 
резултатите. Истражувањата во Европа и САД покажуваат дека употребата на 
медиуми кај ученици со интелектуална попреченост, аутизам, попреченост во 
учење и моторни оштетувања води до подобрување на академските исходи и 
социјалните вештини. Сепак, степенот на успех зависи од квалитетот на адапта-
цијата.

3. Истражувачка методологија
Методологијата на ова истражување е внимателно дизајнирана за да овозмо-

жи сеопфатно разбирање на ставовите, практиките и искуствата на специјалните 
едукатори и рехабилитатори во Република Северна Македонија во однос на инте-
грацијата на медиумите во едукативниот процес. Со цел да се опфатат и кванти-
тативните аспекти (зачестеност, типови медиуми, проценета ефикасност, бари-
ери) и квалитативните димензии (индивидуални искуства, креативни стратегии, 
професионални предизвици), со примена на комбиниран методолошки пристап 
кој вклучи квантитативна анкета и квалитативни полуструктурирани интервјуа. 
Истражувањето е поставено како описна и експлоративна студија. Описната ком-
понента овозможи утврдување на моменталната состојба во практиката на ко-
ристење медиуми во специјалната едукација, додека експлоративната компонен-
та овозможи детален увид во професионалните перспективи и личните искуства 
на стручните лица. Комбинирањето на двата вида податоци овозможи поцврсти 
заклучоци и подобра интерпретација на резултатите, бидејќи квантитативните по-
датоци беа надополнети со богати квалитативни описи. Во квантитативниот дел 
учествуваа 56 специјални едукатори и рехабилитатори кои работат во различни 
институции низ Северна Македонија: основни училишта, ресурсни центри, градин-
ки и дневни центри. Примерокот опфати разновидност во однос на работно иску-
ство, географска распределба (урбани и рурални средини), институционален тип 
и видови попреченост со кои работат стручните лица. За прибирање податоци се 
изработи онлајн анкетен прашалник кој содржи 28 прашања, структурирани во 
неколку тематски подрачја:

1.	 Типови медиуми кои се користат (визуелни материјали, видеа, аудио 
ресурси, апликации, мултимедијални уреди).

2.	 Зачестеност и контекст на користење (настава, индивидуална работа, 
социјални вештини, рутини, комуникациски алатки).

3.	 Перцепирани придобивки од медиумите (мотивација, внимание, 
комуникација, усвојување на содржини).

4.	 Бариери и предизвици (технички ограничувања, недостаток на 
дигитални компетенции, недостиг од адаптирани материјали).

5.	 Дигитална писменост и обука (самопроценка, претходна професионална 
обука, потреби за дообука).

6.	 Општи податоци (работно искуство, вид на институција, географска 
средина).

Анкетата е анонимна и доброволна, дистрибуирана електронски преку профе-
сионални групи, мрежи и асоцијации на специјални едукатори. Потребното време 
за пополнување е околу 12 минути. Прашањата се од различен тип: Ликерт скали, 
повеќекратен избор, дихотомни прашања и отворени одговори. За квалитативни-

от дел се интервјуирани 12 специјални едукатори и рехабилитатори, внимателно 
одбрани за да се покрие разновидност во типови попреченост со кои работат (ау-
тизам, интелектуална попреченост, комбинирани пречки, моторни и сензорни по-
тешкотии), институционален контекст, работно искуство и регионална географска 
застапеност. Интервјуата се од 25 до 40 минути и спроведени во живо или онлајн, 
зависно од достапноста на учесниците. Податоците од анкетата се обработени со 
дескриптивна статистика (фреквенции, проценти, средни вредности). Дополнител-
но се анализирани: разлики помеѓу урбани и рурални средини, генерациски разли-
ки, корелации помеѓу дигитална писменост и учестеност на користење медиуми. 
Добиените резултати се визуелизирани со табели и графикони. Квалитативните 
податоци се обработени со тематска анализа. Истражувањето ги следи основните 
принципи на истражувачка етика  со доброволно учество и право на повлекување, 
анонимност и доверливост, писмена согласност за анкетата и интервјуата, заштита 
на идентитетот на институциите и учесниците, користење податоци исклучиво за 
научни цели.

4. Констатации / резултати
Резултатите откриваат дека повеќе од 85% од учесниците сметаат дека ме-

диумите значително го подобруваат учењето кај учениците со попреченост. 
Најкористени медиуми се визуелните материјали (96%), следени од видеа (74%), 
аудио-алатки (52%) и интерактивни дигитални апликации (41%). Главни придо-
бивки се: подобрена комуникација, повисока мотивација, полесно внимание и 
фокус, подобро разбирање на инструкции, олеснето учење преку рутини. 

Главни бариери се: недоволна техничка опременост (63%), недостиг на адапти-
рани материјали (58%), недостиг на обука (51%),  разлики меѓу урбани и рурални 
средини (значајни наоди), генерациски разлики во дигиталната писменост.

Квалитативните интервјуа откриваат дека стручните лица често креираат соп-
ствени визуелни потсетници, рутини, социјални приказни, PowerPoint презента-
ции и адаптирани видеа. Анкетата покажува дека стручните лица го оценуваат 
влијанието на медиумите врз мотивацијата и вниманието со средна вредност од 
4.0–4.1. Ова е во согласност со современите истражувања кои покажуваат дека 
мултисензорното учење и визуелната поддршка ја зголемуваат ангажираноста 
на учениците, го намалуваат когнитивното оптоварување и олеснуваат асими-
лација на нови информации. Интервјуата дополнително ја потврдуваат оваа тен-
денција: стручните лица истакнуваат дека интерактивните апликации и визуел-
ните потсетници го олеснуваат процесот на индивидуализација на наставата и 
го прават учењето поинтересно и достапно за учениците со различни типови 
попреченост. Меѓу најчестите бариери се наведуваат недостаток на техничка 
опрема и на обука (средна вредност 3.9), ограничено време за подготовка на ма-
теријали (3.7), лоша интернет конекција (3.5) и отпор кон технологија (3.5). Овие 
бариери ја ограничуваат потенцијалната ефикасност на медиумите и создава-

ат нееднакви можности меѓу различните образовни средини. Забележително е 
дека постои значајна разлика помеѓу урбани и рурални средини: стручните лица 
од урбаните средини често користат интерактивни и комбинирани медиуми, 
додека руралните се повеќе зависни од визуелни и печатени материјали. Ова 
укажува на потребата од системска поддршка, како што се инвестирање во тех-
ничка инфраструктура и достапност на дигитални ресурси на национално ниво. 
Според анкетата, 46% од учесниците ја процениле својата дигитална писменост 
како висока или многу висока. Иако ова е охрабрувачки податок, останатите 54% 
покажуваат потреба од дополнителна обука. Недостатокот на редовни и прак-
тични обуки ја намалува самодовербата на стручните лица во користење на ме-
диуми, што може да влијае на квалитетот на наставата. Интервјуата откриваат 
дека успешните стручни лица користат различни стратегии за надминување на 
овие бариери: персонализирани материјали, комбинирање на аудио и визуелни 
ресурси, внатрешни обуки за колегите и планирање на медиумската интеграција 
како дел од секојдневната наставна рутина.

Резултатите од интервјуата укажуваат на бројни иновативни пристапи: визу-
елни потсетници за ученици со аутизам и интелектуална попреченост, аудио запи-
си за ученици со АДХД и проблеми со концентрација, интерактивни апликации за 
развој на говор и социјални вештини, комбинирани мултисензорни материјали кои 
овозможуваат индивидуализирано учење. Овие стратегии покажуваат дека ме-
диумите не се само технички алатки, туку интегрален дел од наставниот процес, 
кој бара креативност, адаптација и континуирано професионално усовршување. 
За да се овозможи ефективна интеграција на медиумите, потребна е систем-
ска поддршка со развој на локализирани и адаптирани дигитални ресурси, ре-
довна техничка поддршка и обука за стручните лица, институционално време 
за подготовка и примена на медиуми, вклучување на медиумите во национални 
стратегии за инклузивно образование. Без овие мерки, разликите помеѓу урбани 
и рурални средини, како и помеѓу генерациите стручни лица, ќе продолжат да 
постојат и ќе го ограничуваат потенцијалот на медиумите како алатка за инклу-
зивно образование.

Опширната дискусија на резултатите укажува на тоа дека медиумите не се само 
технологија, туку средство за оптимизација на наставата и социјалната инклузија. Упо-
требата на медиуми може да ја зголеми мотивацијата и внимание кај ученици-
те, да помогне во индивидуализација на настават, да ги олесни комуникацијата и 
социјалната интеракција, да ја поддржи инклузивноста и квалитетот на учењето. 
Сепак, за да се овозможи ова, потребни се редовни обуки, инфраструктурни инвести-
ции и системска поддршка. Дигиталната писменост на наставниците, креативниот 
пристап и комбинирањето на различни медиуми се клучни за успешна имплемен-
тација.

РЕЗУЛТАТИ ОД АНКЕТА (N=56)

Секција 1: Демографски податоци
Категорија N %

Пол
Машки 20 36%
Женски 36 64%

Возраст
До 30 години 12 21%
31–40 години 18 32%
41–50 години 16 29%
Над 50 години 10 18%

Работно искуство
<5 години 8 14%
5–10 години 20 36%
11–20 години 18 32%
>20 години 10 18%

Географска средина
Урбана 38 68%
Рурална 18 32%

Тип институција
Основно училиште 28 50%
Основно училиште со ресурсен центар 16 29%
Дневен центар 12 21%

Секција 2: Видови медиуми и зачестеност
Тип медиум Употреба (%)

Визуелни 85%
Аудитивни 60%
Интерактивни 40%
Комбинирани 72%

Зачестеност на употреба на медиумите: Употреба (%)
Секојдневно 30%
Неколкупати неделно 45%
Неколкупати месечно 20%
Ретко 5%



11

КАИРОС | ЖУРНАЛ ЗА МЕДИУМИ И КОМУНИКАЦИИ | БР. 07 | ДЕКЕМВРИ 2025

Секција 3: Ставови кон медиумите (Ликерт 1–5)

Изјава 1 2 3 4 5 Средна 
вредност

Медиумите го подобруваат вниманието кај учениците 0 2 8 25 21 4.1
Медиумите ја зголемуваат мотивацијата 0 1 10 28 17 4.0
Корисни за интелектуална попреченост 1 3 12 25 15 3.9
Корисни за аутизам 2 5 15 20 14 3.7
Корисни за АДХД 1 4 18 20 13 3.7
Олеснуваат индивидуализација 0 2 12 28 14 4.0

Секција 4: Бариери во употребата (Ликерт 1–5)

Бариера 1 2 3 4 5 Средна 
вредност

Недостаток на техничка опрема 2 3 10 25 16 3.9
Недостаток на техничка поддршка 3 5 12 20 16 3.7
Недостаток на адаптирани дигитални содржини 1 2 15 23 15 3.8
Недостаток на обука 1 3 12 25 15 3.9
Ограничено време 0 2 15 28 11 3.7
Слаба интернет конекција 3 5 20 18 10 3.5
Отпор/недоверба кон технологија кај колеги 4 6 18 15 13 3.5

Секција 5: Дигитална писменост и обука
Параметар N %

Дигитална писменост
Многу ниска 2 4%
Ниска 8 14%
Средна 20 36%
Висока 18 32%
Многу висока 8 14%

Честота на обуки
Никогаш 10 18%
Еднаш годишно 20 36%
Неколкупати годишно 18 32%
Месечно 8 14%

Секција 6: Отворени одговори (примери)

27. Позитивни искуства:

•	 „Користење визуелни потсетници за учење на нови задачи кај деца со аути-
зам.“

•	 „Интерактивни апликации за развој на говор и комуникација.“

•	 „Комбинација на видео и аудио за ученици со нарушување на вниманието, 
резултираше со подобро задржување на вниманието.“

28. Препораки:

•	 „Повеќе адаптирани дигитални содржини за различни типови попреченост.“

•	 „Редовна обука и поддршка за користење на нови технологии.“

•	 „Подобрена интернет инфраструктура и институционална поддршка.“

ПРИМЕРНИ РЕЗУЛТАТИ ОД ПОЛУСТРУКТУРИРАНИ ИНТЕРВЈУА (N=12)

Интервју 1
Примери од праксата: „Често користам визуелни потсетници и видео материјали 

за ученици со аутизам. Им помага да ја следат секвенцата на активности.“Предиз-
вици: Недостаток на таблети и интерактивни апликации. Стратегии: Изработка на 
персонализирани картички и комбинирање на аудио-визуелни содржини.

Интервју 2
Примери од праксата: „Интерактивни апликации за развој на говорот кај деца со 

интелектуална попреченост.“Предизвици: Лимитирано време за подготовка на ма-
теријали. Стратегии: Планирам активности однапред и користам готови дигитални 
ресурси.

Интервју 3
Примери од праксата: „Аудио записи за усвојување на инструкции кај ученици со 

АДХД.“Предизвици: Недоволна дигитална обука. Стратегии: Организирање кратки 
вежби и обуки за колегите.

Интервју 4
Примери од праксата: „Комбинација на слики, видеа и аудио во индивидуални 

наставни планови.“ Предизвици: Лоша интернет конекција во руралните средини. 
Стратегии: Претходно симнување на материјалите и користење офлајн ресурси.

Интервју 5
Примери од праксата: „Интерактивни игри за развој на социјални вештини.“ 

Предизвици: Недостаток на адаптирани содржини за различни попречености. 
Стратегии: Изработка на персонализирани слики и игри.

Интервју 6
Примери од праксата: „Видео инструкции за хигиена и секојдневни активности.“ 

Предизвици: Отпор од дел од наставниот кадар кон дигитални методи. Стратегии: 
Показување на ефективноста преку практични резултати.

Интервју 7
Примери од праксата: „Визуелни листови и картички за ученици со дислексија.“ 

Предизвици: Недостаток на финансии за купување таблети. Стратегии: Креирање 
материјали на принт и користење на мобилни телефони.

Интервју 8
Примери од праксата: „Интерактивни презентации за комбинирани групи учени-

ци.“Предизвици: Ограничено време за подготовка. Стратегии: Претходна подготов-
ка на материјали и колаборација со колегите.

Интервју 9
Примери од праксата: „Аудио и визуелна поддршка за ученици со говорни нару-

шувања.“Предизвици: Лоша техничка поддршка. Стратегии: Обука и координација 
со ИТ секторот.

Интервју 10
Примери од праксата: „Виртуелни приказни и апликации за социјални вештини.“ 

Предизвици: Недостаток на локализирани ресурси. Стратегии: Преведување и при-
лагодување на странски материјали.

Интервју 11
Примери од праксата: „Видео демонстрации на секвенции за секојдневни зада-

чи.“ Предизвици: Недоволна дигитална писменост кај дел од колегите. Стратегии: 
Внатрешни тренинзи и менторство.

Интервју 12
Примери од праксата: „Интерактивни квизови за подобрување на концентрација.“ 

Предизвици: Недостаток на адаптивни алатки за различни типови попреченост. 
Стратегии: Комбинирање на физички и дигитални алатки за секој ученик



14

КАИРОС | ЖУРНАЛ ЗА МЕДИУМИ И КОМУНИКАЦИИ | БР. 07 | ДЕКЕМВРИ 2025

5. Дискусии и заклучоци
Истражувањето ја истакнува значајната улога на медиумите како клучна алат-

ка за поддршка на едукативниот процес на учениците со попреченост во Републи-
ка Северна Македонија. Резултатите од анкетата и интервјуата јасно покажува-
ат дека медиумите, особено визуелните и комбинираните ресурси, го олеснуваат 
процесот на учење, ја зголемуваат мотивацијата, го подобруваат вниманието и 
ја поддржуваат индивидуализацијата на наставата. Мултисензорното учење и 
интерактивните апликации се покажаа како особено ефикасни, овозможувајќи 
различни патеки за усвојување на знаењето и развој на социјални вештини. Се-
пак, истражувањето открива и бројни бариери кои ја ограничуваат потенцијална-
та ефикасност на медиумите. Најчесто се споменуваат недостатокот на техничка 
опрема, ограниченото време за подготовка на материјали, недоволната обука и 
техничката поддршка, како и недостапноста на адаптирани и локализирани ди-
гитални ресурси. Разликите помеѓу урбаните и руралните средини, како и варија-
циите во дигиталната писменост меѓу генерациите стручни лица, дополнително ја 
истакнуваат потребата од системска и институционална поддршка. Интервјуата 
го покажуваат значењето на креативноста и адаптивниот пристап на стручните 
лица. Стратегиите што се користат вклучуваат: персонализирани визуелни и ау-
дио потсетници, комбинирани мултисензорни материјали, интерактивни аплика-
ции и внатрешни обуки за колегите. Овие практики го потенцираат фактот дека 
медиумите не се само технички алатки, туку средство за поттикнување на квали-
тетно учење, социјална инклузија и развој на вештини кои се клучни за интегра-
ција во општеството.

На основа на наодите од истражувањето, може да се заклучи дека:

1.	 Интеграцијата на медиумите е неопходна за современата специјална едука-
ција, со посебен фокус на индивидуализирана поддршка и мултисензорно 
учење.

2.	 Дигиталната писменост и обуката на стручните лица се критични елементи 
за ефективна употреба на медиумите. Континуираната обука и техничката 
поддршка се предуслов за успешна примена.

3.	 Системската и институционалната поддршка се клучни за надминување на 
инфраструктурните и технолошките бариери, со што се создава рамноправ-
на средина за сите ученици, без оглед на географската локација или типот на 
попреченост.

4.	 Креативноста и адаптивноста на стручните лица се фундаментални за мак-
симизирање на ефектот на медиумите во наставата, вклучувајќи индивидуа-
лизирани материјали, комбинирани ресурси и интерактивни активности.

5.	 Потреба од национални стратегии и локализирани ресурси, кои ќе обезбедат 
достапност и практична применливост на медиумите во секоја институција 
која работи со ученици со попреченост.

6. Ограничувања и насоки за идно истражување
Истражувањето ја потенцира потребата од системски пристап за дигитална инклузија 

и покажува дека медиумите не се само алатки, туку суштинска компонента на квалитет-
ното инклузивно образование. Долгорочно, нивната примена може да придонесе за зго-
лемување на академските и социјалните компетенции на учениците, подобрување на са-
модовербата и овозможување активно учество во образовниот и општествениот живот. 
Во контекст на идни истражувања, се препорачува да се следи долгорочното влијание на 
медиумите врз ученичките резултати, нивната социјална инклузија и развој на когнитив-
ни вештини. Исто така, неопходно е да се испитаат и интердисциплинарните пристапи, 
вклучувајќи логопедија, психомоторику и терапевтски методи, за да се обезбеди сеоп-
фатна поддршка на учениците. За ефективна интеграција на медиумите во наставата, не-
опходно е создавање и спроведување на системски национални програми за дигитална 
обука наменети за специјални едукатори и рехабилитатори. Таквите програми треба да 
обезбедат континуирано професионално усовршување, со акцент на практична приме-
на на дигитални ресурси и мултисензорни методи во секојдневната практика. Обуката 
треба да ги опфати сите аспекти на дигиталната писменост, вклучувајќи избор и адапта-
ција на медиумски содржини, креирање интерактивни материјали, користење на пикто-
грамски и визуелни системи, како и вклучување на апликации за развој на социјални и 
когнитивни вештини. Дополнително, националните програми треба да обезбедат и ре-
гуларни сертификациони тренинзи, кои ќе ја зголемат мотивацијата и професионалната 
самодоверба на наставниците. Достапноста на локализирани и адаптирани дигитални 
ресурси е клучна за успешна примена на медиумите, особено во институции кои работат 
со ученици со различни типови попреченост. Ресурсите треба да бидат прилагодени на 
локалниот јазик, културолошки контекст и специфичните потреби на учениците. Вклучу-
вањето на пиктограмски системи, мултисензорни активности и визуелни потсетници ќе 
овозможи индивидуализирана поддршка и лесно интегрирање на дигиталните медиуми 
во секојдневната настава. Ова ќе придонесе за поголема автономија на стручните лица 
и подобрување на квалитетот на наставата, особено за ученици со аутизам, интелектуал-
на попреченост или нарушувања во однесувањето. Истражувањето покажува дека по-
стојат значајни разлики помеѓу урбаните и руралните институции, особено во пристапот 
до интерактивни апликации и дигитални ресурси. Поради тоа, јакнењето на техничката 
опременост во руралните средини е критично. Тоа вклучува обезбедување на компјуте-
ри, таблети, интерактивни екрани, стабилна интернет конекција и пристап до мултиме-
дијални апликации. Дополнително, институциите треба да имаат воспоставено системи 
за редовна техничка поддршка, со цел да се минимизираат техничките бариери и да се 
овозможи рамноправен пристап до иновативни ресурси за сите ученици, без разлика на 
географската локација.

Ефективната примена на медиумите зависи не само од опремата, туку и од редов-
ната техничка поддршка. Училиштата треба да обезбедат технички координатори и 
интерни или надворешни стручни лица кои ќе поддржуваат наставниците во корис-
тење на апликации, креирање мултисензорни материјали и решавање на технички 
проблеми. Редовната техничка поддршка ја зголемува самодовербата на стручните 
лица, го намалува стресот при примена на нови технологии и овозможува поголема 

флексибилност при индивидуализирањето на наставата. За медиумите да станат ин-
тегрален дел од наставата, тие треба да бидат официјално вклучени во наставните 
планови и програми, со јасни цели и методи на примена. Тоа значи дека секој пред-
мет и наставна активност треба да има можност за користење на визуелни, аудитив-
ни и интерактивни ресурси, прилагодени на потребите на учениците со попреченост. 
Вклучувањето на медиумите во наставните планови ќе обезбеди конзистентност и 
систематичност на нивната употреба, а истовремено ќе ја поддржи инклузивноста и 
квалитетот на учењето за сите ученици. Овие препораки се насочени кон создавање 
системски и долгорочно одржлив пристап кон дигиталната инклузија, со посебен фо-
кус на индивидуалните потреби на учениците, професионалниот развој на стручните 
лица и еднаквоста на пристапот до иновативни наставни ресурси.

7. Литература
1.	 Pacheco, E. (2023) Digital  technologies in the context of university transition 

and disabil ity:  Theoretical and empirical advances . 

2.	 Ojeda-Castelo, J. J., Piedra-Fernandez, J. A., & Iribarne, L. (2022) A device-
interaction model for users with special needs .. 

3.	 Creed, C., Al-Kalbani, M., Theil, A., Sarcar, S., & Williams, I. (2023) Inclusive AR/VR: 
Accessibil ity Barriers for Immersive Technologies .

4.	 Kochov, S., & Ajdinski, G. (2023) Влијанието на мултимедијата и современа-
та технологија врз развојот на децата со аутистичен спектар на нару-
шување . Во: 6. меѓународна научна конференција „30 години студии по Спе-
цијална едукација и рехабилитација“. Скопје: УКИМ.

8. Прилози

Прилог 1 АНКЕТЕН ПРАШАЛНИК

Цел на анкетата: Да се испита употребата на медиумите, ставовите, искуствата, 
бариерите и дигиталната писменост кај специјалните едукатори и рехабилитато-
ри во Северна Македонија.

Етичка напомена: Анкетата е анонимна и доброволна. Одговорите ќе бидат ко-
ристени исклучиво за научно-истражувачки цели.

СЕКЦИЈА 1: Демографски податоци

Пол:
	� Машки
	� Женски
	� Друго

Возраст:
	� До 30 години
	� 31–40 години
	� 41–50 години
	� Над 50

Работно искуство како специјален едукатор/рехабилитатор:
	� Помалку од 5 години
	� 5–10 години
	� 11–20 години
	� Над 20 години

Работно место:
	� Урбана средина
	� Рурална средина

Тип институција:
	� Основно училиште
	� Средно училиште
	� Ресурсен центар
	� Друго: _____________

СЕКЦИЈА 2: Видови медиуми и учестеност на користење

Кои медиуми најчесто ги користите во работата? (може повеќе одговори)
	� Визуелни (картички, табели, слики, видеа)
	� Аудитивни (аудио-записи, музика, инструктирани задачи)
	� Интерактивни (дигитални апликации, таблети, паметни табли)
	� Комбинирани мултимедијални материјали

Колку често ги користите медиумите во наставниот процес?
	� Секојдневно
	� Неколкупати неделно
	� Неколкупати месечно
	� Ретко

Кои дигитални уреди најчесто ги употребувате?
	� Компјутер
	� Таблет
	� Смартфон
	� Паметна табла
	� Друго: _____________

За кои цели најчесто ги употребувате медиумите? (избери до 3)
	� Визуелна поддршка
	� Мултисензорно учење
	� Мотивација
	� Подобрување на комуникацијата
	� Игра и интеракција
	� Социјални вештини

СЕКЦИЈА 3: Ставови кон медиумите

Медиумите го подобруваат вниманието кај учениците.
1☐ 2 ☐ 3 ☐ 4 ☐ 5 ☐

Медиумите ја зголемуваат мотивацијата.
1 ☐ 2 ☐ 3 ☐ 4 ☐ 5 ☐

Медиумите се корисни за ученици со интелектуална попреченост.
1 ☐ 2 ☐ 3 ☐ 4 ☐ 5 ☐

Медиумите се корисни за ученици со аутистичен спектар.
1 ☐ 2 ☐ 3 ☐ 4 ☐ 5 ☐
Медиумите се корисни за ученици со нарушувања на вниманието (АДХД).
1 ☐ 2 ☐ 3 ☐ 4 ☐ 5 ☐

Медиумите значително го олеснуваат процесот на индивидуализација.
1 ☐ 2 ☐ 3 ☐ 4 ☐ 5 ☐

СЕКЦИЈА 4: Бариери во употребата на медиумите

Недостаток на техничка опрема.
1 ☐ 2 ☐ 3 ☐ 4 ☐ 5 ☐

Недостаток на техничка поддршка (ИТ служба).
1 ☐ 2 ☐ 3 ☐ 4 ☐ 5 ☐

Недостаток на адаптирани дигитални содржини.
1 ☐ 2 ☐ 3 ☐ 4 ☐ 5 ☐

Недостаток на професионална обука за дигитални компетенции.
1 ☐ 2 ☐ 3 ☐ 4 ☐ 5 ☐

Ограничено време за подготовка на материјали.
1 ☐ 2 ☐ 3 ☐ 4 ☐ 5 ☐

Слаба интернет конекција.
1 ☐ 2 ☐ 3 ☐ 4 ☐ 5 ☐

Отпор или недоверба кон технологијата кај одредени колеги.
1 ☐ 2 ☐ 3 ☐ 4 ☐ 5 ☐

СЕКЦИЈА 5: Дигитална писменост и професионална обука

Како ја оценувате вашата дигитална писменост?
	� Многу ниска
	� Ниска
	� Средна
	� Висока
	� Многу висока

Колку често посетувате обуки за дигитални алатки?
	� Никогаш
	� Еднаш годишно
	� Неколкупати годишно
	� Месечно

Дали институцијата обезбедува можности за дигитална обука?
	� Да
	� Делумно
	� Не

Дали институцијата обезбедува современа технолошка опрема?
	� Да
	� Делумно
	� Не

СЕКЦИЈА 6: Отворени прашања

Опишете позитивно искуство во кое медиумите значително придонеле за ус-
пех на ученик. 
(отворен одговор)

Кои препораки би ги дале за подобрување на интеграцијата на медиумите во 
образовниот процес?

(отворен одговор)

МАРИЈА ДАВЧЕВСКА
Специјален едукатор и рехабилитатор

Марија Давчевска, специјален едукатор и рехабилитатор со долгогодишно ис-
куство во воспитно-образовна работа со деца со попреченост. Посветена на рана 
стимулација, реедукација на психомоторика во специјалното и инклузивно обра-
зование. Носител на звање наставник-ментор и сертфициран реедукатор на пси-
хомоторика. Добитник на повеќе национални признанија за особени резултати 
и придонес во областа на специјалната едукација. Во 2022 година добитник на 
Плакета од Владата на Република Северна Македонија – Министерство за обра-
зование и наука, за вонредни ангажирања и придонес во унапредување на вос-
питно-образовната дејност. Во истата година добитник и на Признание за истак-
нат просветен работник на годината 2021/22 од Сојузот на просветни работници 
на Република Северна Македонија, како и на општинската награда „9-ти Ноември“ 
од град Велес, за посебен ангажман во образованието на ученици со попрече-
ност. Од 2000 година до денес, реализирано активно учество на околу осумдесет 
семинари, конгреси, симпозиуми и конференции во земјата и странство, со фокус 
на специјалното образование, инклузивните практики и поддршка на училишта-
та за создавање инклузивна средина за учење. Објавени повеќе од шеесет науч-
но-стручни трудови во домашна и странска периодика, како автор и коавтор, од 
областа на специјалната едукација, инклузијата, дигиталната писменост и употре-
бата на современи технологии. 

ДЕЈАН ФИЛИПОВСКИ
Специјален едукатор и рехабилитатор

Дејан Филиповски, специјален едукатор и рехабилитатор, активно ангажиран 
во воспитно-образовна работа со деца со попреченост, од различни возрасни 
групи и со различен вид попречености (аутистичен спектар, интелектуална поп-
реченост, комбинирани нарушувања). Специјализиран за примена на современи 
методи и пристапи, како ABA, PECS, RehaCom, мултисензорна стимулација. Ак-
тивно учествува на семинари, конгреси, конференции и симпозиуми во земјата 
и странство, каде се застапени теми од специјалното и инклузивното образова-
ние, адаптација на наставни содржини и примена на технологија во поддршка на 
ученици со попреченост. Професионалната и научна дејност ја остварува преку 
објавување на трудови во домашна и странска периодика, како автор и коавтор. 
Ангажиран во издавачка дејност која се фокусира на инклузивно образование и 
целосна поддршка на деца со развојни нарушувања. Има искуство како автор на 
блог-текстови и колумни за подигнување на јавната свест, креатор на едукативни 
видеа и мултимедијални ресурси за обука на наставници и родители.

АВТОРИ

Во современото дигитално опкружување, социјалните медиуми станаа неиз-
бежен дел од секојдневието на студентите, обликувајќи го нивниот когнити-
вен, афективен и практичен ангажман во процесот на учење. Оваа студија ја 

согледува улогата и влијанието на употребата на социјалните медиуми врз раз-
војот на академската писменост и критичкото размислување кај универзитетски-
те студенти. Прекумерната и нерегулираната употреба на дигитални платформи 
често се поврзува со опаѓање на традиционалните навики на читање и пишување, 
што негативно се одразува на академските постигнувања. Сепак, кога се користат 
со јасна цел и критички пристап, социјалните медиуми можат да се претворат во 
значајна едукативна алатка која поттикнува промислено учење и ангажираност. 
Студијата опфаќа систематски преглед на релевантната литература и постојните 
студии, надполнето со квалитативни податоци собрани преку полуструктурирани 
прашалници администрирани на универзитетски студенти. Резултатите покажу-
ваат дека иако голем дел од студентите имаат значително познавање на социјал-
ните медиуми и ги препознаваат нивните придобивки за развој на критичко раз-
мислување, сепак се забележливи разлики во однос на дигиталната етика и спо-
собноста за процена на веродостојни извори. Студијата ја нагласува потребата од 
интегрирање на дигиталната писменост, етичката информираност и критичката 
евалуација на информации во наставните програми за високо образование. Пре-
ку поттикнување одговорно и информирано користење на социјалните медиуми, 
едукаторите можат значително да ја подобрат академската писменост и критич-
ките вештини на студентите, подготвувајќи ги за активно, одговорно и рефлексив-
но учество во дигиталниот академски простор. 

Клучни зборови: социјални медиуми, академска писменост, критичко размислу-
вање, студенти.

2	Докторанд по медиуми и комуникации

Апстракт

УЛОГАТА НА СОЦИЈАЛНИТЕ МЕДИУМИ 
ВО УНАПРЕДУВАЊЕТО НА АКАДЕМСКАТА 
ПИСМЕНОСТ И КРИТИЧКОТО РАЗМИСЛУВАЊЕ 
КАЈ СТУДЕНТИТЕ
(Студија на случај – Универзитет на Југоисточна Европа)
Хава Мустафа2 
Факултет за јазици, култури и комуникација
Универзитет на Југоисточна Европа 
Ул. „ Илинденска “ бр. 335, Тетово 1200, Северна Македонија
е-адреса: hm06317@seeu.edu.mk

1. Вовед
Влијанието на социјалните медиуми врз академските способности на студенти-

те е значајно. Иако платформите како Twitter, Instagram, и TikTok промовираат кра-
ток и неформален стил на комуникација (Smith, J., & Jones, L., 2020, стр. 102–117), 
тие ретко придонесуваат за развој на формални писмени вештини (Brown, H. D., & 
Lee, H., 2015, стр. 402–405). При преминот од неформалниот јазик на социјалните 
медиуми кон академско пишување, студентите често се соочуваат со тешкотии 
во синтаксата, интерпункцијата и стилската доследност  (Johnson, D., & Wang, H., 
2019, pp. 89–104). 

Нивната способност да разбираат комплексни текстови и ефикасно да анали-
зираат академска содржина може да биде нарушена поради неструкурирана фор-
ма на јазикот и скратените текстуални формати кои се карактеристични за плат-
формите на социјалните медиуми (Garcia, L. M. et al., 2021).

Без соодветна насока, студентите може да имаат потешкотии при правење-
то разлика меѓу веродостојни и погрешни извори на информации (Roberts, E., & 
Sharma, S., 2019, стр. 328–342), што може да резултира со погрешно истражување 
и искривени ставови (Tan, A., & Gupta, S., 2020, стр. 189–204).

Дополнителен проблем претставува доминацијата на сензационалистички 
содржини на сметка на фактичката точност, што го отежнува развојот на критич-
ката интеракција со академската литература (Wang, H., & Chang, L., 2017, стр. 278-
293.). Од друга страна, гледиштата на студентите за реалноста можат да бидат 
искривени, а нивната доверба во конвенционалните извори на знаење може да 
биде намалена поради постојана изложеност на сензационални наслови и лажни 
информации (Clark, et al., 2022, стр. 5022-5032.). Затоа, на студентите може да им 
биде тешко да ги одвојат веродостојните од несигурните извори на информации, 
што би им отежнало да спроведат длабинско истражување и да пишуваат со ака-
демска јасност (Smith, J., & Jones, L., 2020, стр. 102-117).

Сепак, вештините на студентите за информациска писменост се сериозно поп-
речени од изобилството на лажни информации и лажни вести што циркулираат на 
социјалните медиуми (Chen,Y., & Tan,Y., &Luo,Y., 2017, стр. 65-78).

1.1. Теоретски сознанија за социјалните медиуми
        и комуникацијата како научна дисциплина

Социјалните медиуми претставуваат повеќенаменски платформи базирани на 
веб-технологии кои овозможуваат споделување на текст, говор, видео и слики, со 
цел комуникацијата да биде поинтерактивна, подинамична и попријатна за корис-
ниците (Haenlein & Kaplan, 2019). Тие функционираат како средства за меѓусебна 
интеракција, во рамки на кои индивидуите создаваат, разменуваат и коментираат 
содржини во заедници и виртуелни мрежи (Toni Ahlqvist, Asta Bäck, Minna Halonen 
& Sirkka Heinonen, 2008).

Според Kietzmann и соработниците, социјалните медиуми носат значајни и ши-
роко распространети промени во начинот на комуникација меѓу организациите, 
заедниците и поединците (Jan H. Kietzmann, Kristopher Hermkens, Ian P. McCarthy & 
Bruno S. Silvestre, 2011).

Технологиите на социјалните медиуми се појавуваат во различни форми, меѓу 
кои списанија, форуми, онлајн блогови, микроблогови, вики-страници, социјал-

ни мрежи, подкасти, фотографии, видеа, системи за рангирање (оценки) и ко-
ментари. Текстуалните содржини се пренесуваат преку јазични симболи, додека 
фотографиите и видеата овозможуваат визуелно подлабоко разбирање на ин-
формацијата. Звучните компоненти, пак, ја насочуваат пораката кон слушателот, 
обезбедувајќи дополнителна димензија на комуникацијата. Онлајн социјалните 
мрежи претставуваат релативно нови апликации, денес широко користени и по-
зитивно прифатени од голем број корисници. Вообичаена и ценета од многуми-
на (Pempek, 2009).

Фотографиите комбинирани со текст нудат посеопфатно разбирање од самиот 
текст, а дополнително ја зајакнуваат и меморијата (Mendelson, 2004).

Академското читање, според Pritchard (2012), претставува активен процес ка-
рактеристичен за образовните контексти, кој бара активно читање со јасно раз-
мислување. Тоа суштински се разликува од читањето стрипови, романи или спи-
санија, бидејќи академските текстови обработуваат концепти и идеи што се изучу-
ваат на колеџ или универзитет. Затоа, читателот е повикан критички да го преи-
спитува материјалот, да бележи забелешки и да развива сопствено разбирање. 
Едностанвно кажано, мора да биде „ критичен “.

Како што укажува Ochoa (2013), социјалните медиуми покажуваат тенден-
ција на зависност кај студентите, кои значителен дел од своето ограничено 
време за учење го трошат на разговори, одржување врски или создавање нови 
контакти. Ова директно го намалува времето за читање учебници и други сту-
диски материјали.

Основниот мотив за спроведувањњ на ова истражување произлегува токму од 
забележливата незаинтересираност на студентите за читање книги и посветено 
учење, како последица на интензивната употреба на социјалните медиуми – поја-
ва која, според Ofuani & Gbenedio (2009), е загрижувачка.

Честопати, намалената академска успешност е поврзана со прекумерното ко-
ристење на социјалните мрежи, кое негативно влијае врз вештините на читање и 
пишување. Како што беше претходно истакнато, студентите денес читаат значи-
телно помалку, а во одредени случаи дури и злоупотребите на испити се поврзу-
ваат со навиките за кратко пишување и површно читање кои ги развиваат преку 
употреба на социјалните медиуми.

Како последица, тие се претвораат во пасивни читатели кои повеќе избираат 
да пребаруваат. Многу студенти минуваат часови во допишување со пријатели-
те наместо во читање, а дел од нив користат социјални медиуми и за време на 
предавањата, наместо да го следат наставниот процес. Тоа го прават затоа што 
се потпираат на нивниот пристап до информации, верувајќи дека така побрзо ќе 
дојдат до одговори.

1.2. Влијанието на комуникацијата како наука
	   во рамките на социјалните медиуми

Од овој краток осврт може да се заклучи дека комуникацијата како наука про-
излегува од меѓусебната испреплетеност на истражувањата и достигнувањата 
во повеќе различни дисциплини. Таквата природа упатува дека комуникацијата 
опфаќа широк спектар на концепти и теории кои честопати се разликуваат или 
дури се спротивставуваат едни на други. Крег укажува дека обидот да се изгради 
единствена теоретска перспектива што би ги опфатила сите истражувања за ко-
муникацијата претставува „навистина сложен терен“. Тој дополнува дека комуни-

кациската теорија може да се смета за кохерентна област само доколку се сфати 
како практична дисциплина (Robert T. Craig, 2006).

Како што е претставено и во претходниот дел, поимот комуникација опфаќа 
низа значења, поради што станува еден од препознатливите столбови на општест-
вото од последниот милениум. Истражувањата поврзани со комуникацијата по-
стоеле и претходно, но особено во 20 век тие се развивале во рамките на повеќе 
различни научни области.

Општествените науки имаат особено значајна улога во педагошкото, социјално-
то и психолошкото оформување на наставниците, учениците и студентите. Нивни-
те придонеси отвораат нови димензии во процесот на комуникација, кои директ-
но влијаат врз развојот на критичкото мислење и академската писменост.

1.3. Видови на социјални медиуми

Социјалните мрежи се дефинираат како веб-страници што поврзуваат милиони 
корисници ширум светот, обединувајќи ги според нивните интереси, ставови или 
хобија. Платформи како блогови, YouTube, MySpace и Facebook се меѓу најпопу-
ларните форми на социјални медиуми и се користат од најразлични категории 
потрошувачи (Sin, 2012, стр. 326–333).

Корисниците денес комуницираат преку широк спектар на онлајн формати 
(блогови, подкасти, социјални мрежи, форуми и вики-страници), преку кои разме-
нуваат идеи за одреден производ, услуга или бренд, при што другите корисници се 
сметаат за пообјективни извори на информации (Kozinets, 2002, стр. 9–12).

Во рамки на современите социјални медиуми спаѓаат: социјални мрежи, блого-
ви, микроблогови, платформи за заедничка содржина, страници со оценки и ре-
цензии, интернет-форуми и локациски базирани медиуми.

Поконкретно, овие категории ги опфаќаат платформите како: блогови, микроб-
логови, содржини од заедницата,YouTube, Facebook, TikTok, X (поранешен Twitter), 
Instagram, Viber, WhatsApp и многу други.

1.4. Влијанието на социјалните медиуми
            врз академската писменост

Влијанието на социјалните медиуми врз академските писмени способности на 
студентите е длабоко. Иако платформи како X (поранешен Twitter), Instagram и 
TikTok поттикнуваат краток и неформален начин на комуникација, тие често го за-
немаруваат развојот на формалните писмени вештини. При преминот од обични-
от јазик на социјалните медиуми кон академско пишување, студентите можат да 
се соочат со тешкотии во граматиката, интерпункцијата и логичната поврзаност 
на текстот. Дополнително, постојаната изложеност на скратени текстови и нефор-
мален јазик го отежнуваат разбирањето на комплексни академски содржини и 
нивната анализа.

Влијанието на социјалните медиуми врз развојот на критичкото размислу-
вање е повеќеслојно. Иако платформите нудат пристап до разновидни инфор-
мации и перспективи, тие истовремено „поттикнуваат ехо-комори и потврду-
вачка пристрасност“ (Jones, P., & Smith, K., 2018, стр. 426–441). Студентите „по-
веќе се ангажираат со содржини што се согласуваат со нивните веќе формира-
ни ставови, што го ограничува изложувањето на алтернативни перспективи и 

го отежнува развојот на критичкото размислување“ (Smith, J., & Jones, L., 2020, 
стр. 102–117).

Според авторите Браун и Ли, постојаниот прилив на курирани содржини на 
социјалните медиуми води кон пасивна консумација наместо активно учество 
(Brown & Lee, 2019). Како што истакнува Garcia et al. (2021), студентите често се 
учат брзо да пренесуваат информации, на сметка на длабоко и целосно разби-
рање. Оваа навика „може да ја попречи нивната способност да анализираат ком-
плексни проблеми и критички да ги евалуираат аргументите со темелност“ (Wang, 
H., & Chang, L., 2017, стр. 278–293).

1.5. Влијание врз развојот на критичкото размислување

Социјалните медиуми имаат разновидни ефекти врз способноста на студентите 
да размислуваат критички и да развиваат критичко мислење, како и врз негова-
та примена во пракса. Иако платформите нудат пристап до обемни информации 
и различни перспективи, според Џонс тие истовремено „поттикнуваат потврду-
вачка пристрасност и ехо-комори “ (Smith, J., & Jones, L., 2020). Според авторите, 
студентите „имаат поголема веројатност да комуницираат со материјали што ги 
поддржуваат нивните претходно постоечки мислења, што ја ограничува изложе-
носта на различни перспективи и го отежнува развојот на критичките вештини, 
продолжувајќи ги постојните пристрасности и преференции на корисниците, а ка-
рактеристиките на дизајнот на платформите за социјални медиуми, како што се 
алгоритамското филтрирање и прилагодените препораки, ги прават овие пробле-
ми уште полоши “ (Johnson et al., 2019, стр. 89–104).

Заради ова, „студентите можат да завршат во „ ехо-комори “ , каде што не се 
изложени на широк спектар на гледишта и не можат да практикуваат критичко 
размислување“ (Roberts, E., & Sharma, S., 2019, стр. 328–342). Дополнително, ши-
рењето на лажни информации и лажни вести на социјалните медиуми го отеж-
нува стекнувањето на вештини за критичко размислување (Gupta, S., & Sharma, 
R., 2020, стр. 315–330). Студентите „можат да имаат потешкотии да разликуваат 
сигурни од сомнителни извори, што резултира со безумно прифаќање на лажни 
информации“ (Chen, Y., & Tan, Y., & Luo, Y., 2017, стр. 65–78). Ова ја поткопува довер-
бата во конвенционалните извори на знаење, како и способноста на студентите 
критички да ги оценуваат информациите кои ги среќаваат на интернет односно на 
социјалните медиуми.

Севкупно, социјалните медиуми имаат значително и сложено влијание врз раз-
војот на критичкото размислување на студентите. Платформите нудат и можности 
и предизвици: пристап до информации и различни перспективи, но истовремено 
создаваат проблеми како ехо-комори, потврдувачка пристрасност, пасивна кон-
сумација и дезинформации. За да се надминат овие бариери, едукаторите, носи-
телите на одлуки и пошироката јавност треба заеднички да работат на унапреду-
вање на критичката писменост и одговорната употреба на социјалните медиуми 
(Clark et al., 2022, стр. 5022–5032).

2. Цели на истражувањето
Целите на ова истражување се:

1.	 Да се испита влијанието на користењето на социјалните медиуми врз ставо-
вите на студентите кон учењето и развојот на критичкото размислување, во 
рамки на Универзитетот на Југоисточна Европа.

2.	 Да се утврди дали студентите поминуваат повеќе време на социјалните ме-
диуми отколку на читање академска литература, во рамки на Универзитетот 
на Југоисточна Европа.

3.	 Да се утврди дали времето поминато на социјалните медиуми од страна на 
студентите влијае врз нивната способност за пишување на задачи, трудови и 
други академски активности во текот на студиите на Универзитетот на Југо-
источна Европа.

4.	 Да се идентификуваат предностите и слабостите на социјалните медиуми 
во однос на академскиот успех и развојот на критичкото размислување на 
студентите во текот на нивните студии и подоцна.

2.1. Истражувачки прашања

Оваа студија ќе се обиде да одговори на следните прашања:

1.	 Колку користењето на социјалните медиуми влијае врз ставот на студентите 
кон академската писменост и развојот на критичкото размислување, на Уни-
верзитетот на Југоисточна Европа?

2.	 Колку време студентот поминува на социјалните медиуми во споредба со 
критичко читање академска литература на Универзитетот на Југоисточна 
Европа?

3.	 Дали времето поминато на социјалните медиуми од страна на студентите влијае 
врз нивната способност да пишуваат задачи, трудови, проекти и истражувачки 
есеи во текот на студиите на Универзитетот на Југоисточна Европа?

4.	 Кои се предностите и недостатоците на социјалните медиуми во однос на 
академскиот успех на студентите за време на студиите и подоцна?

2.2. Хипотези

За спроведување на темелно и научно истражување, потребно е формулирање 
на научно-истражувачки хипотези:

Општа хипотеза
Х: Користењето на социјалните медиуми има значајно позитивно и негативно 

влијание врз ставовите на студентите кон пишувањето, учењето и развојот на кри-
тичкото размислување на Универзитетот на Југоисточна Европа.

Специфични хипотези
Х1. Социјалните медиуми имаат и предности и недостатоци во однос на ака-

демскиот успех на студентите за време на студиите и подоцна.
Х2. Професорите сметаат дека поминувањето време на социјалните медиуми 

е губење на време во споредба со традиционалниот пристап на настава, со нега-
тивно влијание врз академскиот успех на студентите.

Х3. Времето поминато на социјалните медиуми од страна на студентите на  Уни-
верзитетот на Југоисточна Европа, влијае врз нивната способност за читање, пи-
шување и развој на критичкото размислување, со позитивни и негативни после-
дици.

3. Методологија на истражувањето
3.1. Пристап на истражувањето

Ова истражување ќе собира податоци од примарни и секундарни извори, ко-
ристејќи истражувачки и историски пристап во анализа на податоците. Во про-
цесот ќе се применат различни третмани, методи, техники и материјали кои се 
неопходни за спроведување на научна работа од ваков тип.

Истражувањето применува комбиниран методски пристап, вклучувајќи и ква-
литативни и квантитативни методи, со цел да се обезбеди сеопфатна анализа на 
проблемот.

3.2. Процес

•	 За собирање информации ќе се користат оригинални податоци од примарни 
извори.

•	 Дизајнот на истражувањето е описен, користејќи анкети или прашалници за сту-
дентите како прв инструмент кој се смета за дел од квантитативниот метод.

3.3. Учесници (Популација и земање примерок
            за развој на прашалници)

•	 Студијата е спроведена во регионот на Полог, конкретно во градот Тетово, 
а истражувањето е реализирано на Универзитетот на Југоисточна Европа, 
меѓу студенти од прв циклус на студии.

•	 Прва димензија: За да се постигнат целите на истражувањето и да се добијат 
ставовите на студентите и професорите за влијанието на социјалните меди-
уми врз нивните вештини за читање и пишување, главниот инструмент е он-
лајн анкета или прашалник, изработен преку „Google Forms“. Овој софтвер за 
управување со анкети е дел од бесплатниот пакет на веб-базирани алатки на 
Google, обезбедени од самата компанија.

•	 Втора димензија: Анализа на податоци од достапни документи и истражу-
вања на други автори, со цел дополнително поткрепување на наодите.

4. Наоди и резултати од студијата на случај
Студијата спроведена на Универзитетот на Југоисточна Европа, откри неколку 

значајни наоди во однос на влијанието на социјалните медиуми врз академската 
писменост и развојот на критичкото размислување кај студентите.

Преку темелна анализа и статистичка обработка на податоците се идентифику-
ваа следниве трендови:

4.1. Прекумерна употреба на социјалните медиуми
            и способност за формално пишување

Меѓу студентите кои пријавиле дека поминуваат повеќе од 3 часа дневно на 
социјалните медиуми, приближно 70% покажале пониско познавање на формал-
ните вештини во пишување во споредба со нивните врсници.

Оваа група студенти изразила проблеми со граматика, интерпункција и логичка 
поврзаност на текстот, при што околу 65% имале потешкотии при изготвување на 
структурирани академски текстови.

Табела 1: Прекумерна употреба на социјалните медиуми и вештина во формалното пишување

4.1.1. Балансирана употреба на социјалните медиуми и вештини
	       за академска писменост 

Обратно, студентите кои изјавиле дека поминуваат 1–2 часа дневно на социјал-
ните медиуми покажале посилни вештини за академска писменост, при што при-
ближно 80% од нив демонстрирале способност за формално пишување.

Оваа група покажала подобра граматика, интерпункција и логичка поврзаност 
во академското пишување, што укажува на позитивна корелација помеѓу балан-
сираната употреба на социјалните медиуми и академската писменост.

Табела 2: Балансирана употреба на социјалните медиуми и вештини за академска писменост

4.1.2. Активно учество на социјалните медиуми
	       и критичкото размислување

Студентите кои активно учествуваа во дискусии и дебати на социјалните меди-
уми покажале значителен напредок во своите критички вештини.

Приближно 75% од студентите кои активно учествуваа во онлајн дискурси де-
монстрираа подобра способност за ефикасно артикулирање аргументи и разгле-
дување спротивставени точки на гледиште.

 
Табела 3: Активно учество на социјалните медиуми и критичкото размислување

4.1.3. Влијанието на дезинформации и поларизирачки содржини

И покрај позитивното влијание на активно учество, ширењето на дезинформа-
ции и поларизирачки содржини на социјалните медиуми го намалува развојот на 
критичкото размислување. Околу 60% од студентите пријавиле дека редовно се 
среќаваат со дезинформации или пристрасни содржини, кои често ги зајакнуваат 
нивните веќе формирани пристрасности и го отежнуваат критичкото оценување 
на информациите.

Табела 4: Влијание на дезинформациите и поларизирачките содржини

4.2. Дискусија и толкување на резултатите

Студентите кои пријавиле дека поминуваат премногу време на социјалните 
медиуми покажаа пониски способности во формалното пишување, при што мно-
зинството има тешкотии со граматика, интерпункција и логичка поврзаност на 
текстот. Ова укажува дека долготрајната изложеност на неформален јазик и скра-
тени текстови, карактеристични за социјалните медиуми, може да ја попречи спо-
собноста на студентите да преминат кон академско пишување.

Спротивно на тоа, студентите кои применуваат балансиран пристап кон корис-
тењето на социјалните медиуми покажаа посилни вештини за академска писме-
ност, со подобра граматика, интерпункција и поврзаност во текстот. Ова ја потен-
цира важноста на умереноста при користењето на социјалните медиуми и укажу-
ва дека балансираниот пристап може позитивно да придонесе кон развојот на 
академската писменост кај студентите.

Студентите кои активно се вклучија во дискусии и дебати на социјалните меди-
уми покажаа напредок во критичкото размислување, особено во ефикасно арти-
кулирање аргументи и разгледување спротивставени гледишта.

Сепак, позитивното влијание на активното учество беше намалено од ширење-
то на дезинформации и поларизирачки содржини, кои често ги зајакнуваат веќе 
формираните пристрасности и го отежнуваат развојот на критичкото размислу-
вање.

Исто така, студијата откри дека студентите често се среќаваат со дезинформа-
ции и пристрасни содржини на социјалните медиуми, што претставува значајна 
пречка за нивната способност критички да ги евалуираат информациите.

Ова ја истакнува потребата за засилено образование во дигитална писменост, 
кое ќе ги опреми студентите со вештини за разликување на доверливи и недовер-
ливи извори и критичко евалуирање на информациите во дигиталната ера.

5. Ограничувања на студијата
     и насоки за идни истражувања

Иако оваа студија дава вредни сознанија за влијанието на социјалните меди-
уми врз академската писменост и критичкото размислување кај студентите на 
Универзитетот на Југоисточна Европа, потребно е да се нагласат неколку ограни-
чувања.

Прво, истражувањето е спроведено со користење на ограничен примерок из-
влечен од еден универзитет, што ја намалува можноста на наодите да се генера-
лизираат на пошироката студентска популација во Северна Македонија или во 
Западниот Балкан. Учесниците се претставници само на студенти од прв циклус 
студии, па перцепциите на студенти од магистерски или докторски студии остану-
ваат неистражени.

Второ, студијата се потпира главно на самопријавени податоци собрани преку 
онлајн прашалници, кои можат да бидат под влијание на пристрасност кон со-
цијално прифатливо однесување или неточна самоевалуација. Студентите може-
ле да го потценат или преувеличат своето користење на социјалните медиуми, 
навиките за читање или предизвиците во академското пишување.

Трето, студијата користи истражување во еден времески пресек, собирајќи по-
датоци во една временска точка. Овој пристап го ограничува утврдувањето на 
причинско-последични врски помеѓу користењето на социјалните медиуми и раз-
војот на академската писменост или критичкото размислување. Потребни се лон-
гитудинални студии за подобро разбирање на тоа како овие вештини се развива-
ат со текот на времето во однос на дигиталната активност.

Четврто, иако студијата вклучува и квантитативни и квалитативни елементи, 
квалитативната компонента е ограничена, потпирајќи се само на одговори од 
прашалници. Отсуството на фокус-групи или длабински интервјуа ја ограничи 
можноста за подлабоко разбирање на дигиталното однесување и академските 
предизвици на студентите.

Конечно, студијата не ја вклучува перспективата на професорите, иако тие има-
ат клучна улога во обликување на дигиталната писменост и водењето на студен-
тите при користење на онлајн платформи за академски цели.

Идните студии треба да имаат за цел да го прошират опсегот на истражување 
со вклучување на поголеми и поразновидни примероци од повеќе универзитети 
низ Северна Македонија и поширокиот регион на Западен Балкан. Компаративни-
те студии помеѓу јавните и приватните институции дополнително би го збогатиле 
разбирањето за тоа како различните образовни средини влијаат на дигиталните 
навики на студентите.

Комбиниран методски пристап со посилни квалитативни елементи, како што се 
интервјуа, фокус-групи или набљудување во училници, би овозможил на истражу-
вачите подлабоко истражување на перцепциите и однесувањето на студентите и 

откривање фактори кои квантитативните анкети не можат целосно да ги прикажат. 
Дополнително, идните истражувања треба да усвојат лонгитудинален дизајн за 

испитување на долгорочните ефекти од користењето на социјалните медиуми врз 
навиките за читање и пишување, академскиот успех и развојот на критичкото раз-
мислување во текот на академските студии.

Исто така, би било корисно да се вклучат перспективите на професорите, ака-
демските советници и библиотекарите, кои можат да дадат вредни сознанија за 
предизвиците и можностите за интегрирање на социјалните медиуми и дигитал-
ната писменост во високото образование.

Потребни се и понатамошни истражувања за специфични аспекти на дигитал-
ното однесување, како што се улогата на алгоритамските пристрасности, изложе-
ност на дезинформации, дигитална благосостојба и когнитивен товар, за подобро 
разбирање на тоа како овие фактори влијаат врз академската писменост.

Конечно, студиите би можеле да ја испитаат ефикасноста на интервенциите за 
дигитална писменост, како што се работилници, интеграција во наставниот план и 
програми за обука кои го зајакнуваат капацитетот на студентите да ги оценуваат 
онлајн изворите, да се справуваат со дезинформации и одговорно да користат 
социјални медиуми за академски цели.

6. Заклучок
Ова истражување има значење за студентите, професорите, родителите, обра-

зовните психолози и креаторите на политики, бидејќи ја осветлува актуелната уло-
га и трендовите на социјалните медиуми. Студијата ќе им помогне на студентите 
да разберат дека социјалните медиуми можат да ја подобрат нивната способност 
за учење и академски резултати доколку се користат одговорно и обратно.

Како заклучок, влијанието на социјалните медиуми врз академската писменост 
и развојот на критичкото размислување кај студентите е комплексно и повеќес-
лојно. Иако социјалните медиуми нудат невидени можности за комуникација и 
пристап до информации, тие истовремено претставуваат значајни предизвици за 
учењето и когнитивниот развој на студентите.

За да се справат со овие предизвици, едукаторите, родителите и креаторите на 
политики мора да соработуваат за промовирање на одговорно користење на со-
цијалните медиуми и за обезбедување вештини и знаења кои на студентите им се 
потребни за ефективно навигирање во дигиталниот свет.

Со развивање на критичка писменост и поттикнување на внимателно корис-
тење на социјалните медиуми, можеме да им овозможиме на студентите да ја 
искористат нивната потенцијална корист, додека истовремено се намалуваат не-
гативните ефекти врз академскиот успех и интелектуалниот развој. Овој заклучок 
ја нагласува важноста на проактивните мерки за поддршка на студентите, со цел 
развивање на вештини потребни за успешно функционирање во се повеќе диги-
тализиран свет.

ХАВА МУСТАФА

Хава Мустафа моментално е на докторски студии по медиуми и комуникации, 
надоврзувајќи се на својата силна академска основа која вклучува диплома за 
завршени дипломски студии по комуникациски науки и диплома за завршени ма-
гистерски студии по дипломатски науки на Универзитетот на Југоисточна Европа. 
Паралелно со студиите, таа има повеќе од 14 години работно искуство како ад-
министративен асистент, обезбедувајќи поддршка во клучните административни 
процеси на факултетот.

Дополнително, таа работи како хонорарен предавач, предавајќи курсеви за: ди-
пломатска кореспонденција и меѓународна комуникација и решавање конфликти, 
усна комуникација, медиумско пишување и известување, во рамки на Факулте-
тот за јазици, култури и комуникација. Хава е автор на повеќе научни трудови во 
областа на медиумите, комуникацијата и дипломатијата, како и активно учеству-
вала на национални и меѓународни конференции каде ги презентирала своите 
истражувања вклучувајќи се во академскиот дијалог.

Нејзината професионална биографија опфаќа и значајно искуство во граѓански-
от сектор, преку соработка со Институтот за развој на заедницата, како и богата 
практика во локалните медиуми како новинарка и модераторка на Радио ТВ Коха 
и Радио Блета. 

ЗА АВТОРКАТА

Во современото општество, дигиталната писменост претставува клучен пре-
дуслов за безбедна и одговорна употреба на технологијата. Во Република 
Северна Македонија учениците од основното образование се почесто се со-

очуваат со ризици кои произлегуваат од неконтролираниот проток на дигитални 
информации. Според најновите истражувања, само 30% од младите луѓе имаат 
основно разбирање за своите дигитални права и одговорности, што ги прави под-
ложни на злоупотреба на лични податоци, дезинформации и сајбер – насилство. 
Истражувањата укажуваат дека 40% од учениците во основните училишта во Се-
верна Македонија се соочуваат со некаква форма на сајбер – насилство, а 60% 
од нив не знаат како да реагираат во такви ситуации.  Овие показатели ја нагла-
суваат итната потреба од унапредување на дигиталната писменост и свесноста 
за заштита на личните податоци. Во последните години се забележани случаи на 
дезинформации кои влијаат врз младите, како на пример лажни вести поврзани 
со здравствени проблеми или општествени настани. Таквите дезинформации не 
само што создаваат конфузија, туку предизвикуваат страв и паника. Исто така, 
голем број на ученици пријавуаат случаи на онлајн малтретирање, што дополни-
телно го нарушува нивното психолошко здравје. За да се подигне нивото на свес-
ност и писменост кај учениците, најпрвин мора да се утврди степенот на знаење 
и вештини кои ги поседуваат наставниците и начинот на нивната примена во на-
ставниот процес. Токму затоа авторите го посветуваат овој труд на истражување 
на дигиталните права и слободи и нивната имплементација во основното образо-
вание, уште во најраните години од школувањето. Трудот има за цел да ги иденти-
фикува потребите и недостатоците што ги имаат наставниците, како и начините за 
имплементација и обука на учениците за дигитално граѓанство како составен дел 
од медиумската писменост.

Клучни зборови: медиумска писменост, дигитални права и слободи, дигитално 
граѓанство, наставен процес, образование

3	  Наставник-ментор во ООУ „ Св. Климент Охридски“ – Битола, violeta.stevanoska@gmail.com
4	 Наставник во ООУ „ Св. Климент Охридски“ – Битола, gordanaanastasova@hotmail.com
5	 Наставник-ментор во ООУ „ Илинден“ – Крива Паланка, dobri.jovevski@gmail.com

Апстракт

ОД ДИГИТАЛНО ГРАЃАНСТВО КОН ПОБЕЗБЕДНА 
ИДНИНА: ГРАДЕЊЕ ДИГИТАЛНИ ПРАВА И 
ПИСМЕНОСТ ВО ОСНОВНОТО ОБРАЗОВАНИЕ
М-р Виолета Стевановска3 
Гордана Анастасова4

Добри Јовевски5



38

КАИРОС | ЖУРНАЛ ЗА МЕДИУМИ И КОМУНИКАЦИИ | БР. 07 | ДЕКЕМВРИ 2025

1. Вовед
Дигиталните медиуми и технологијата го преобразуваат начинот на кој младите 

луѓе учат, комуникацираат и учествуваат во општеството. Она што некогаш претставу-
ваше опционален сет на вештини, денес е суштински дел од секојдневниот живот: од 
начинот на кој учениците бараат информации до начинот на кој меѓусебно комуни-
цираат, па се до нивното разбирање на правата и одговорностите како членови на 
дигиталната заедница. Со брзиот развој на технологијата, границата помеѓу онлајн и 
офлајн светот станува се потенка, а потребата децата да ги разберат придобивките и 
ризиците од дигиталното учество станува се поитна. Денешните ученици се движат 
во средина исполнета со безброј можности за креативност, соработка и самоизразу-
вање. Истовремено, тие се соочуваат со сложени предизвици како што се дезинфор-
мации, говор на омраза, онлајн манипулации, нарушување на приватноста и сајбер 
– насилство, проблеми кои можат да влијаат врз нивниот академски успех, емоцио-
нална благосостојба и долгорочен развој. Овие ризици се појавуваат порано од кога 
било досега, бидејќи децата започнуваат да користат паметни телефони, социјални 
мрежи и дигитални платформи за учење уште од најрана возраст. За голем број уче-
ници, дигиталниот свет не е посебен простор, туку тој е просторот во кој растат, се 
социјализираат и ги формираат сопствените идентитети.

Поради ова, наставниците и родителите се соочуваат со се поголем притисок да 
им помогнат на учениците да разберат како да се однесуваат безбедно и одговорно 
онлајн. Училиштата, кои традиционално се одговорни за развивање на основата 
писменост и социјални вештини, денес имаат и клучна улога во развивањето на 
дигитална проценка, етика и отпорност. Веќе не е доволно учениците само да знаат 
да користат дигитални уреди, тие мора да научат како да ги заштитат своите лични 
податоци, како да ја проверуваат веродостојноста на онлајн информациите, како 
да ги почитуваат другите во дигиталната комуникација и како да препознаат штет-
ни или манипулативни содржини. Овој труд се фокусира токму на овој предизвик: 
потребата од воведување структуирано дигитално граѓанско образование во осно-
вите училишта во Република Северна Македонија. Со зајакнување на дигитална-
та писменост на наставниците, учениците и родителите, образовниот систем може 
подобро да ги подготви младите за дигитална иднина која е безбедна, одговорна и 
охрабрувачка. Презентираното истражување ја нагласува важност од воспоставу-
вање на посебна наставна програма или барем слободен изборен предмет кој би се 
имплементирал уште од најраните одделенија, обезбедувајќи дигитално граѓанство 
кое ќе стане континуиран и интегративен дел од образовната патека на секое дете.

2. Дефиниции од различни автори
     за дигитални права и слободи

Дигиталните права и слободи се толкуваат на различни начини во академските, 
технолошките и институционалните рамки. Секоја дефиниција истакнува специ-
фични аспекти на тоа како поединците треба да се вклучуваат во дигиталните 
технологии и како нивните права се заштитени во онлајн средини. Разбирањето 
на овие варијации им помага на едукаторите да добијат појасна слика за тоа што 
опфаќа дигиталното граѓанство и зошто е неопходно неговото интегрирање во 
раните фази од образованието. Табелата подолу ги сумира неколкуте влијателни 
дефиниции.

Табела 1 – Дефинирање на дигиталното граѓанство

Автор/
Институција

Дефиниција
Клучни области 

на фокус

Тим Бернерс-Ли

Дигиталните права се права што им 
овозможуваат на поединците да прис-
тапат, користат, создаваат и објавува-
ат дигитални медиуми или да приста-
пуваат/користат уреди и мрежи.

Пристап, отво-
реност, дигитал-
но овластување

Фондација
за електронска 
граница6 (EFF)

Дигиталните права ги опфаќаат чове-
ковите права што им овозможуваат на 
поединците да пристапуваат, корис-
тат, создаваат и објавуваат дигитални 
содржини и слободно да користат ИКТ.

Приватност, 
слобода на изра-
зување, отворен 
пристап, транспа-
рентност

УНЕСКО

Дигиталните права се човекови права 
во дигиталната средина, кои вклучува-
ат слобода на изразување, приватност, 
пристап до информации и културно 
учество.

Адаптација на 
човековите пра-
ва во дигитални 
простори

Дејвид Лајон

Дигиталните права се однесуваат на 
барања и овластувања поврзани со 
користењето на ИКТ, особено во од-
нос на надзор, приватност и заштита 
на податоци.

Надзор, приват-
ност и заштита 
на податоци, 
етичка употреба 
на технологијата

Џули Е. Коен

Дигиталните слободи опфаќаат прис-
тап и учество, но и тоа како се облику-
ваат дигиталните средини и контрол-
ни структури.

Структурна моќ, 
автономија, ди-
зајн на дигитал-
ната средина

Лоренс Лесиг

Дигиталните слободи се слободи во ди-
гитални средини регулирани со закони, 
код, пазари и норми кои влијаат врз го-
ворот, создавањето и здружувањето.

Код како за-
кон, контролни 
структури, диги-
тална слобода

Собрани заедно, овие дефиниции покажуваат дека дигиталните права и слобо-
ди не се ограничени само на технички пристап или користење на уреди. Тие ги оп-
фаќаат можностите за заштита на личните информации, одговорно изразување, 
безбедно учество во дигиталните заедници и разбирање на структурите што го об-
ликуваат онлајн однесувањето. Во контекст на основното образование, ова значи 
дека дигиталното граѓанство мора да вклучува етички, социјални, когнитивни и 
безбедносни вештини. Учениците треба да ги препознаваат своите права и своите 
одговорности при онлајн комуникација, што дополнително ја зајакнува потребата 
од формално интегрирање на овие содржини во наставниот процес.

6	 Electronic Frontier Foundation (EFF)

3.	 Потреба од имплементација на дигитално 
граѓанство во наставниот процес во основното 
образование 

Интегрирањето на дигиталното граѓанство во основното образование по-
веќе не претставува избор, туку неопходност. Како што младите ученици сѐ 
повеќе се вклучуваат во дигиталните технологии, од клучно значење е да се 
едуцираат како безбедно, одговорно и етички да се движат во дигиталниот 
простор. Децата уште во рана возраст користат паметни телефони, таблети и 
интернет. Без насоки, тие стануваат ранливи на дезинформации, сајбер – на-
силство и нарушување на приватноста. Раното образование поставува темели 
за здрави дигитални навики пред да се формираат негативни. Учењето на уче-
ниците за онлајн безбедност (на пример, да не споделуваат лични податоци, да 
препознаваат измами) придонесува за нивната заштита. Разбирањето на ди-
гиталните траги и поставките за приватност е од суштинско значење за долго-
рочна онлајн безбедност. Превенцијата е поефикасна од корекцијата кога ста-
нува збор за дигитални ризици.

Учениците учат да ги користат уредите како алатки за учење, а не за одвле-
кување на вниманието. Ваквиот пристап охрабрува и почитувачко однесување 
во дигиталната комуникација (на пример, избегнување на сајбер – насилство 
и плагијат). На овој начин се формираат идни корисници на интернет кои по-
читуваат и кои се етични. Многу значајни се и вештините за дигитална писме-
ност. Тие го зајакнуваат критичкото размислување за дигиталните содржини (на 
пример, процена на извори, препознавање на лажни вести). Исто така, градат 
компетенции потребни за идниот академски и професионален успех во дигита-
лизираниот свет. Денес, писменоста вклучува и дигитални вештини, а не само 
читање и пишување. Особено важна е усогласеноста со наставните програми и 
компетенциите од 21 век. Дигиталното граѓанство се усогласува со пошироките 
образовни цели како што се критичкото размислување, соработката, креатив-
носта и комуникацијата. Многу образовни рамки (на пример, ISTE стандардите, 
УНЕСКО ИКТ – рамката за компетенции) го потенцираат дигиталното граѓанство 
како суштинска компонента. Со тоа се вградуваат вредности и компетенции по-
требни за доживотно учење.

Училиштата играат клучна улога во обезбедување еднаков пристап и разби-
рање на дигиталните алатки за сите ученици. Ваквиот пристап помага во намалу-
вање на дигиталниот јаз кај учениците кои имаат помал пристап до технологија 
дома и ја промовира дигиталната еднаквост и инклузивност. Учењето за диги-
талното граѓанство во училиштата го надополнува она што децата го учат дома, 
поттикнувајќи дијалог меѓу наставниците, учениците и родителите за дигитално 
однесување и очекување. На тој начин се гради холистички систем на поддршка 
за безбеден дигитален развој.

Имплементацијата на дигиталното граѓанство во основното образование е 
суштинска за негување на безбедни, почитувачки и информирани дигитални ко-
рисници. Како што дигиталните технологии сѐ подлабоко влијаат врз секојднев-
ниот живот, воведувањето на овие вештини во најрана возраст им овозможува 
на учениците не само да ја користат технологијата, туку и успешно да функциони-
раат во поврзаниот свет.

4.	 Истражување и методологија – состојбата во 
основните училишта во Северна Македонија

Дигиталната трансформација на образованието во Северна Македонија, како и 
во многу други земји, ја истакна итната потреба од интегрирање на дигиталното 
граѓанство во наставниот процес на основното образование. Иако е постигнат 
напредок, имплементацијата сѐ уште е во развој. Министерството за образование 
и наука (МОН) усвои повеќе стратегии поврзани со дигитализацијата, меѓу кои:

•	 Национална стратегија за развој на образованието 2018–2025

•	 Проект за дигитализација на образованието (од 2020 година)

•	 Интеграција на ИКТ како задолжителен предмет од почетните 
одделенија

•	 Сепак, овие политики се фокусираат првенствено на дигитални 
вештини (на пример, користење компјутери), а не на дигитално 
граѓанство (на пример, онлајн однесување, етика, дигитални права). 

•	 Основните ИКТ вештини се изучуваат од најраните одделенија 
(обично од трето одделение па натаму).

•	 Елементи на дигитална безбедност и одговорност може да се појават 
во предмети како Граѓанско образование, Информатика или во 
воннаставни активности.

Поаѓајќи од овие согледувања, авторите на овој труд направија истражување 
за имплементацијата на дигиталното граѓанство во основното образование и за 
нивото на знаење кое го поседуваат наставниците. Беше изработена електронска 
анкета која беше испратена до наставници од различни основни училишта во Се-
верна Македонија. Анкетата беше користена како метод за собирање податоци 
во истражувањето, а преку статистичка анализа се добија валидни резултати кои 
го покажуваат претходното знаење на наставниците, нивото на дигитални ком-
петенции поврзани со дигиталното граѓанство, како и начинот на пренесување 
информации во наставата. Целната популација во истражувањето се наставници 
од основното образование. Додека пак примерокот опфати 54 наставници од ос-
новни училишта во Република Северна Македонија. Бидејќи анкетата содржеше и 
затворени и отворени прашања, одговорите беа статистички обработени и прика-
жани преку графикони и тематски сумирања. Анкетата беше достапна на следни-
от линк: https://forms.gle/cKKnySJq6mFvo1p47.

На почетокот од анкетата беше поставено прашање за медиумската писме-
ност, преку кое испитаниците требаше да ја дефинираат оваа појава. Поголем 
дел од наставниците дадоа сопствена дефиниција, но според теренските нао-
ди, како и поради брзиот технолошки развој, неопходно е постојано надграду-
вање и обука на наставниците, бидејќи медиумската писменост станува сѐ по-
широка и покомплексна со оглед на развојот на технологија. Второто прашање 
се однесува на дефинирањето на дигиталните права и обврски и на нивото на 
познавање на наставниците. Ова прашање е отворено и наставниците ги фор-
мулираа своите одговори самостојно. Одговорите се сумирани во неколку точ-
ки, при што може да се заклучи дека наставниците имаат основни познавања 
за дигиталните права и слободи, а дел од нив ги применуваат и во наставата. 

https://forms.gle/cKKnySJq6mFvo1p47

Сепак, овој број на наставници е релативно мал во споредба со оние кои не 
знаат за дигиталните права и слободи, дигиталното граѓанство и нивната им-
плементација во наставата. Затоа е неопходно поголемо вложување во профе-
сионален развој и обука на наставниците, како и во систематска имплемента-
ција на дигиталното граѓанство во наставата.

Сублимираните одговори на ова прашање се следниве:

•	 Дигиталните права и слободи подразбираат почитување на правилата 
за објавување содржини, како и почитување на слободата на изразу-
вање на другите.

•	 Користење на дигитални вештини за изразување ставови и мислења.

•	 Слободно изразување на социјалните мрежи, при почитување на морал-
ните и културните норми на комуникација.

•	 Дигиталните права претставуваат човекови и законски права што им 
овозможуваат на поединците да пристапуваат, користат, создаваат и 
објавуваат дигитални медиуми или да користат компјутери, други елек-
тронски уреди и телекомуникациски мрежи. Концептот конкретно се 
однесува на заштитата и остварувањето на постојните права, како што 
се правото на приватност и слободата на изразување, во контекст на 
дигиталните технологии, особено интернетот.

Во однос на дигиталното граѓанство, мнозинството наставници изјавија 
дека не се запознаени со концептот, иако се запознаени со дигиталните права 
и слободи и сметаат дека тие треба да бидат воведени во наставата. Нивните 
одговори упатуваат дека дигиталните права и слободи треба да се изучуваат 
во предметната настава, а дел од нив се применуваат во наставата по инфор-
матика. Она што е особено важно и што треба да се потенцира е неопходноста 
од итно воведување слободен изборен предмет во четврто одделение, со цел 
концептите на дигиталното граѓанство да се совладаат уште во најраната во-
зраст и да се применуваат низ целиот наставен процес, а не само во одредени 
предмети.

5.	 Препораки за имплементација
Република Северна Македонија влегува во период во кој едукацијата на учени-

ците да бидат безбедни, одговорни и самоуверени дигитални граѓани е подеднак-
во важна како и предавањето на традиционалните наставни предмети. Истражу-
вањето јасно покажува дека наставниците поседуваат делумно и нерамномерно 
знаење за дигиталните права, слободи и етичко однесување на интернет. Исто-
времено, учениците од основното образование се се поизложени на ризици како 
што се дезинформации, нарушување на приватноста, сајбер – насилство и штет-
ни содржини. Овие наоди ја нагласуваат потребата од структуриран национален 
пристап кој ќе ги поддржи наставниците, ќе ги насочи учениците и ќе ги вклучи 
семејствата и институциите. Следните препораки ги опишуваат неопходните че-
кори за постигнување на оваа цел.

5.1. Реформа на наставната програма
            и рано воведување на дигитално граѓанство

Дигиталното граѓанство треба да стане јасно дефинирана наставна област во 
основното образование. Најефективно почетно решение е воведување слободен 
изборен предмет во четврто и петто одделение. Овој предмет треба да ги опфати 
темите: онлајн-безбедност, одговорна комуникација, дигитални отпечатоци, раз-
бирање на алгоритми, препознавање дезинформации и познавање на сопствени-
те дигитални права. Наставната програма треба да содржи мерливи и практични 
исходи. На пример, учениците треба да научат како да креираат силни лозинки, да 
препознаваат лажни онлајн тврдења, како да пријават несоодветно однесување и 
како да разликуваат лични податоци од чувствителни податоци.

Покрај посебниот предмет, елементите на дигиталното граѓанство треба по-
степено да се интегрираат во Граѓанско образование, Македонскиот јазик, Мате-
матиката и Информатиката. На овој начин, учениците можат да ги практикуваат 
вештините на дигитално граѓанство во различни контексти, наместо да ги дожи-
вуваат како изолирана тема.

5.2. Сеопфатна обука и професионален развој на наставниците

Наставниците имаат клучна улога во насочувањето на учениците, но податоците 
покажуваат јасни празнини во нивното знаење за дигиталните права и слободи. 
Министерството за образование и наука треба да развие задолжителни програ-
ми за обука кои ќе им понудат на наставниците ажурирани знаења и практични 
стратегии за настава. Обуката треба да вклучува примери за вообичаени онлајн 
ризици со кои се соочуваат помладите ученици, симулирани сценарија во училни-
ца кои што се поврзани со сајбер – насилство или дезинформации, како и прак-
тични активности што наставниците веднаш можат да ги применат. Овие програ-
ми треба да ги запознаат наставниците и со европските и меѓународните рамки 
како што се: DigComp, DigCompEdu и УНЕСКО -Моделот на дигитална граѓанска 
компетенција. Разбирањето на овие рамки ќе им помогне на наставниците да ги 
усогласат своите часови со меѓународните стандарди и да ги подготват ученици-
те за глобална дигитална средина. Континуираниот професионален развој треба 
да се поттикнува преку работилници, онлајн курсеви, менторство и соработка со 
организации на граѓанското општество кои работат во областа на медиумска и 
дигитална писменост.

5.3. Развој на соодветни и привлечни материјали за учениците

Учениците најдобро учат преку примери што се поврзани со нивните секојднев-
ни онлајн искуства. Основните училишта треба да добијат наставни материјали 
за пониските одделенија во форма на кратки анимирани видеа, илустрирани сце-
нарија, работни листови, дигитални карти, интерактивни квизови и едноставни 
студии на случај. На пример, едно сценарио може да прикаже ученик кој добива 
сомнителна порака на платформа за игри и го замолува класот да одлучи кој е 
најбезбедниот одговор. Друго сценарио би можело да им помогне на учениците 
да разликуваат сигурен извор на информации од несигурен. Материјалите треба 

да вклучат и вежби кои ја развиваат емпатијата и почитувачката онлајн комуни-
кација. Таквите вежби можат да го прикажат влијанието на зборовите врз другите, 
важноста од барање дозвола пред споделување фотографии и разликата меѓу 
шега и штетно однесување.

5.4. Зајакнување на улогата на родителите и старателите

Родителите често немаат јасно разбирање за дигиталните активности во кои се 
вклучени нивните деца. Училиштата треба да организираат редовни информатив-
ни сесии за родители, на кои ќе се објаснат ризиците со кои се соочуваат децата 
на интернет, важноста од поставување приватносни параметри, знаците на сајбер 
– насилство и начини на надгледување на онлајн однесувањето на здрав и нена-
метлив начин. Училиштата исто така можат да подготват едноставни печатени 
водичи за родителите за тоа како да ги проверуваат дозволите за апликациите, 
како да разговараат со децата за онлајн конфликти и како да препознаат мани-
пулирана или погрешна содржина. Подобрената комуникација меѓу училиштето 
и семејството осигурува дека децата добиваат усогласена поддршка и дома и во 
училница.

5.5. Политичка и институционална поддршка

Дигиталното граѓанство треба да биде вклучено во националните образовни 
стандарди и поткрепено со јасни институционални упатства. Министерството 
за образование и наука, Бирото за развој на образованието и училиштата треба 
заеднички да ги утврдат надлежностите, временските рамки и индикаторите за 
успех. Политиките треба да охрабрат соработка меѓу училиштата, институциите 
за сајбер – безбедност, невладините организации и експертите за медиумска 
писменост. Оваа соработка може да доведе до унифицирани наставни материја-
ли, национални кампањи за подигнување свест и споделени ресурси за наставни-
ци и родители. Институционалната поддршка подразбира и редовна евалуација 
на училиштата, следење на напредокот и ажурирање на материјалите и методите 
според технолошките промени.

5.6. Намалување на дигиталната нееднаквост
            и поддршка на инклузивно учење

Не сите ученици имаат исто ниво на дигитална изложеност во домашни услови. 
Училиштата треба да развијат стратегии кои обезбедуваат еднаков пристап до 
дигитални знаења и алатки. Ова може да вклучува обезбедување училишни уре-
ди за користење во училница, организирање клубови за дигитална писменост по 
завршување на наставата, креирање дополнителни сесии за поддршка за учени-
ци кои имаат потешкотии со дигитални задачи и создавање наставни материјали 
кои не зависат од напредна технологија. Наставниците треба да бидат обучени да 
препознаат ученици кои доаѓаат од средини со низок дигитален пристап и да ги 
прилагодат методите на наставата за да создадат инклузивна училница во која 
секое дете може рамноправно да учествува.

6.	 Заклучок
Интегрирањето на дигиталното граѓанство во наставната програма за основно-

то образование во Република Северна Македонија не е само навремено образов-
но унапредување, туку и клучен чекор кон подготовка на учениците за движење 
во брзо променливата дигитална средина. Наодите од ова истражување покажу-
ваат дека децата се среќаваат  со дигитални технологии на се порана возраст, 
додека наставниците често немаат доволно обука и структурирани насоки за да 
им помогнат во развивање безбедни, етички и одговорни дигитални навики. Овој 
јаз создава ранливост што може да влијае врз благосостојбата на учениците, ре-
зултатите од учењето и врз нивниот долгорочен дигитален развој. Иако земјата 
постигна значаен напредок во дигитализацијата на образованието, фокусот во 
најголема мера остана насочен кон техничките ИКТ-вештини, наместо кон етич-
ките, социјалните и когнитивните аспекти на дигиталното учество. Предизвиците 
како дезинформации, сајбер – насилство, ризици за приватноста и изложеност на 
штетни содржини јасно укажуваат дека техничката компетентност сама по себе 
не е доволна. Учениците треба да научат критички да размислуваат, да се зашти-
тат онлајн, да ги почитуваат другите во дигиталната комуникација и да ги разбе-
рат своите права и обврски во дигиталните простори.

Воведувањето на дигитално граѓанство во основните училишта, заедно со 
структурираната обука и континуираниот професионален развој на наставниците, 
ќе помогне во создавање генерација информирани и одговорни дигитални учес-
ници. Зајакнувањето на улогата на родителите и усогласувањето на национал-
ните политики со меѓународните стандарди дополнително ќе ја поддржат оваа 
трансформација. Резултатите од истражувањето недвосмислено укажуваат дека 
потребата од образование за дигитално граѓанство е итна и дека мора да се ад-
ресира преку координирани напори на училиштата, институциите, семејствата и 
образовниот систем во целина. Севкупно, имплементацијата на образованието 
за дигитално граѓанство ќе им помогне на учениците да ја користат технологијата 
самоуверено и безбедно, а воедно ќе им ги обезбеди знаењата и вредностите по-
требни за позитивен придонес во поврзаното општество. Во време кога дигитал-
ните дезинформации и небезбедното онлајн однесување можат да го обликуваат 
јавното мислење и да влијаат врз општествениот живот, овие компетенции се од 
суштинско значење за иднината на младите и за дигиталната благосостојба на 
општеството во целина.

6.1. Ограничувања

Иако истражувањето обезбедува вредни сознанија, потребно е да се истакнат 
неколку ограничувања за да се овозможи правилно толкување на наодите.

Ограничена големина на примерокот

Истражувањето опфати примерок од 54 наставници од основните училишта. 
Иако примерокот овозможува иницијален увид во знаењата и ставовите на на-
ставниците, тој не може целосно да ја претстави разновидноста на сите основни 
училишта во Северна Македонија. За подетални и општо применливи заклучоци 
би биле потребни поголеми и регионално порамномерни примероци.

Самопријавени податоци

Анкетата се базираше на самопроценка од страна на наставниците. Одговорите 
може да бидат под влијание на лични интерпретации, социјално прифатливи од-
говори или недоволно разбирање на одредени концепти од дигиталното граѓан-
ство. Ова може да доведе до потценување или преценување на реалните компе-
тенции на наставниците.

Недостаток на директни податоци од учениците

Истражувањето не вклучи повратни информации или проценка од самите уче-
ници. Затоа, резултатите го одразуваат само наставничкиот поглед на дигитално-
то граѓанство и не обезбедуваат директен увид во искуствата, однесувањата или 
изложеноста на ризици кај учениците.

Варијабилност во условите на училиштата

Основните училишта во Северна Македонија се разликуваат во однос на техно-
лошката инфраструктура, интернет-пристапот и подготвеноста на наставниците. 
Овие варијации не беа детално анализирани, што ја ограничува можноста да се 
оцени како училиштето како средина влијае врз имплементацијата на дигитално-
то граѓанство.

Недостаток на лонгитудинални податоци

Истражувањето опфаќа една единствена времеска точка и не ги мери про-
мените во знаењето на наставниците или училишните практики во подолгите 
периоди. Лонгитудинални истражувања би помогнале да се утврди дали програ-
мите за обука или реформите на наставните програми водат до мерливи подо-
брувања.

Препознавањето на овие ограничувања создава можност идните истражувања 
да се надоврзат врз овие наоди преку поголеми примероци, комбинирани методи 
и подетална анализа на дигиталното однесување на учениците и инфраструктура-
та на училиштата. Сепак и покрај ограничувањата, оваа студија претставува силна 
основа за разбирање на актуелната состојба и го нагласува итниот карактер на 
потребата за структуриранo образование за дигитално граѓанство во основното 
образование.

и посветен професионалец, со долгогодишно искуство како мастер-обучувач за 

Комуникацијата е централниот феномен во организациите и е особено важна 
за менаџментот. Нормално, како активност, таа окупира голем дел од вре-
мето на менаџерите, па затоа подобрување на комуникациските вештини, 

директно или индиректно придонесува за подобрување на организациските пер-
форманси. Организациската комуникација, претставува сложен и континуиран 
процес преку кој организациските членови ја креираат, одржуваат и менуваат ор-
ганизацијата. Информатичката технологија (ИТ) е примена на компјутери и теле-
комуникациска опрема за складирање, преземање, пренос и манипулирање со 
податоци, често во контекст на бизнис или друго претпријатие. Како што употре-
бата на електронска комуникација стана се почеста за бизниси од сите големини, 
така се зголемува потребата за создавање на оддели за ИТ во секоја компанија, 
која најчесто употребува телефонија и интернет уреди за водење бизнис. Oдделот 
за ИТ е збир на лица кои се експерти кога станува збор за електронски комуника-
ции од секаков вид. Во голема организација, ИТ одделот може да биде задолжен 
дури и за стратешко планирање, се со цел да се осигура дека воспоставените ИТ 
иницијативи ги поддржуваат деловните, односно бизнис целите на самата органи-
зација. За разлика од ИТ секторот, кој е составен дел на една корпоративна ком-
панија, ИТ компанија претставува индивидуален правен субјект, кој не е дел од не-
која компанија, туку делува самостојно и има различна организациска структура. 
Главна разлика забележуваме во управувањето, членовите во самата компанија, 
односно сектор, а со тоа и во комуникацијата на ИТ секторот и ИТ компанијата. 

Клучни зборови: корпоративна комуникација, организациска комуникација, ин-
форматичко-технолошки организации, ИТ менаџмент, комуникациски процеси

1. Вовед
Комуникацијата е централниот феномен во организациите и е особено важна 

за менаџментот. Нормално, како активност, таа окупира голем дел од времето на 
менаџерите, па затоа секое зголемување на менаџерската ефективност или подо-
брување на комуникациските вештини, директно или индиректно придонесува за 
подобрување на организациските перформанси.

Комуникацијата е една од оние човечки активности кои секој може да ги пре-
познае, а малкумина да ги дефинираат на задоволително ниво. Како што истакну-
ва авторот Lee Thayer: „Комуникацијата е добар пример на сè она за што повеќе 
се зборува, отколку што вистински се разбира.“ (Lee Thayer цитиран во Rogers и 
Rogers, 1976). 

Комуникацијата се појавува на четири нивоа и тоа:

•	 интраперсонална, 

•	 интерперсонална, 

•	 макроопштествена,

•	 организациска. (Hargie, O., Dickison, D. and Tourish, D.,1999).

Четвртото и последно ниво на комуникација, односно комуникацијата на која 
што ќе се фокусираме во овој труд, е мрежата на организациското комуницирање, 
односно корпоративната комуникација. 

Организациската комуникација, претставува сложен и континуиран процес 
преку кој организациските членови ја креираат, одржуваат и менуваат организа-
цијата. Таа опфаќа изучување на групни норми и начинот на кој тие се развиваат 
и спроведуваат, потоа формирање на организациски идентитет и негово интер-
претирање преку симболи, формулирање на организациски вредности, интерна 
дифузија на истата, како и креирање нејзин видлив израз за набљудување од над-
вор. (Keyton, J., 2005)

Овде спаѓаат и формални и неформални канали на комуникација, награди и 
казни, процеси кои го олеснуваат поврзувањето и чувството на припадност и, на 
крај, создавање и развој на корпоративен имиџ. Постојат автори кои сметаат дека 
организациската комуникација треба да се подели на интерна и екстерна, однос-
но на комуникација помеѓу членовите на организацијата и комуникација помеѓу 
организацијата и окружувањето.

2. Корпоративна комуникација
Разбирањето на организациската комуникација е предуслов за да се биде успе-

шен член на организацијата и да се добијат продуктивни раководни позиции. Ко-
муникацијата е примарниот елемент со кој може да се сфати како организацијата 
функционира и како треба вработените и менаџерите да се однесуваат.

Очигледно е дека организациите не би можеле да егзистираат без комуникација. 
Дури и членовите на една организација пред да влезат во процес на комуникација 
со потенцијалните клиенти, мораат да комуницираат еден со друг за подобро да 
ја развијат организациската понуда на пазарот. Иако многумина прифаќаат дека 

концептот на комуникацијата е многу важен за ефективноста на организациите, 
сепак, нејзината улога често се потценува и премногу се симплифицира. На ко-
муникацијата се гледа како на едноставна техника, основна за пренос на инфор-
мации која, доколку се следи и почитува, секој вработен автоматски го сместува 
во класата на ефективни комуникатори. Сите организации мора да набљудуваат 
како нивните членови комуницираат меѓусебно, затоа што многу е веројатно опс-
танокот и развојот на организацијата да зависи од способностите на вработените 
да разменуваат и да ги координираат потребните информации.

Во една организација, комуникацијата може да биде метафоризирано третира-
на како нејзин крвоток, нејзин кислород, мозок, централен нервен систем, нејзини 
артерии, „автопати“ низ кои се движи бизнисот, лепило кое ги поврзува деловите 
во една целина, моторот кој го движи возилото.

Сите овие метафори ја нагласуваат улогата на комуникацијата во брзото прене-
сување пораки и поврзување на различните, а меѓусебно зависни делови. Притоа, 
колку е поголема и посложена организациската структура, толку е поголема и по-
требата од ефективна и ефикасна комуникација.

Како пример за важноста на организациската комуникација може да се истак-
не едно истражување спроведено во Велика Британија помеѓу 2.600 вработени од 
различни индустрии. Тие јасно го искажале својот став дека она што е најдемо-
тивирачко при извршување на нивната работа е токму недостатокот од ефектив-
на комуникација од менаџерите, а тоа влијае на резултатите од нивната работа. 
Евидентни се придобивките кои со себе ги носи ефективната организациска ко-
муникација. Притоа, комуникацијата е можеби најважната човечка димензија на 
организациското функционирање. Поради ова, комуникацијата е од првостепено 
значење за успехот на организациите. Впрочем, организациите постојат за и од 
луѓето, а не обратно, а нив ги поврзува комуникацијата.

Корпоративната комуникација е збир на активности кои се вклучени во упра-
вувањето и организирањето на сите внатрешни и надворешни комуникации, со 
цел да се создаде поволна гледна точка меѓу засегнатите страни, од кои зависи 
компанијата.

3. Информатичко-технолошки организации
Информатичко-технолошки организации (ИТ организации) претставуваат по-

себна или оддел во голема организација, која е задолжена за воспоставување, 
следење и одржување на системи и услуги за информатичка технологија. Во голе-
ма организација, ИТ одделот може да биде задолжен дури и за стратешко плани-
рање, се со цел да се осигура дека воспоставените ИТ иницијативи ги поддржува-
ат деловните, односно бизнис целите на самата организација.

Додека во ИТ организација, која не е дел од поголема компанија, туку претставу-
ва индивидуално правно тело, процесот на работа се разликува од тој на ИТ од-
делот. Во овој случај стратешкото планирање на ИТ организацијата е наочена кон 
сопствените бизнис цели, или кон целите на компаниите со кои ИТ организацијата 
соработува, односно е ангажирана како аутсорсинг организација.

Организациските структури на ИТ варираат и можат да бидат централизирани 
или децентрализирани во зависност од потребите на компанијата. Во голема ор-
ганизација, ИТ секторот обично е управуван од назначен Управител на секторот. 

Во приватни ИТ компании, се во зависност од големината на компанијата, нај-
високо рангиран вработен, кој ја има целосната контрола над претпријатието, 

организацијата или агенцијата е Извршниот директор (CEO). Вообичаено, изврш-
ниот директор има неколку помошници околу него, и секој од нив има посебни 
задолженија. Најчесто тоа се: извршен финансов директор, извршен директор за 
операции, извршен технички директор, извршен маркетинг директор, извршен 
директор за информации и директор или заменик претседател, во одделот за чо-
вечки ресурси.

4. Вовед во информатичка технологија
Информатичката технологија (ИТ) е примена на компјутери и телекомуникаци-

ска опрема за складирање, преземање, пренос и манипулирање со податоци, чес-
то во контекст на бизнис или друго претпријатие.

Терминот за првпат, во својата модерна смисла, се појавува во 1958 година, 
во статија која била објавена во Harvard Business Review, каде авторите Левит и 
Вислер напишале „за новата технологија сè уште се нема установано едно име, но 
ние ќе ја наречеме информатичка технологија“. (Leavitt and Whisler, 1958).

Терминот најчесто се користи како синоним за компјутери и компјутерски мре-
жи, но опфаќа и други технологии за дистрибуција на информации како што се 
телевизијата и телефоните. Неколку индустрии кои се поврзани со информатичка-
та технологија, покрај компјутерски хардвер и софтвер, вклучуваат електроника, 
полупроводници, интернет, телекомуникациска опрема, инженерство, здравство, 
е-трговија и останати компјутерски услуги.

ИТ организациите можат да бидат: 

•	 оддел (сектор) од поголема корпоративна компанија;

•	 ИТ компанија, односно индивидуално правно тело, кое работи како аутсор-
синг организација.

5. ИТ-оддел: структура и комуникација
Како што употребата на електронска комуникација стана се почеста за бизни-

си од сите големини, така се зголемува потребата за создавање на оддели за ИТ 
во секоја компанија, која најчесто употребува телефонија и интернет уреди за во-
дење бизнис.

Во суштина, одделот за ИТ е збир на лица кои се експерти кога станува збор 
за електронски комуникации од секаков вид. Покрај разбирањето кои форми на 
електронски податоци, визуелна и аудио комуникација се достапни, одделот за 
ИТ ќе може да ги процени достапните услуги и да одреди кои услуги и продавачи 
можат да ја обезбедат најдобрата опрема и сервисна поддршка за компанијата.

Заедно со одлучувањето за тоа каква опрема да се користи и со кои продавачи да 
работи, одделот за ИТ ќе го надгледува и секојдневното работење на сите електрон-
ски комуникациски уреди во рамките на компанијата. Надзорот на целата опрема би 
вклучувал конфигурирање на пристапот до мрежата, поставување и правење про-
мени на постоечките работни станици и доделување права за пристап на различни 
нивоа на клучниот персонал во компанијата. Важно е да се напомене дека иако од-
делот за ИТ го имплементира и го олеснува протокот на информации, тој не ја креира 
политиката што дефинира кои информации се точни или достапни за другите.

Трите главни одговорности на ИТ одделот се:

•	 Управувањето – се однесува на имплементација на оперативни параметри 
за работните единици и користењето на ИТ системи, архитектура и мрежи од 
страна на поединците.

•	 Инфраструктура –  се однесува на хардверските компоненти, мрежата, кола 
и сета друга опрема неопходна за да функционира еден ИТ систем според 
утврдените потреби и системската „големина“ на компанијата.

•	 Функционалност – која е можеби највидливата задача што ја извршува 
одделот за ИТ, и затоа она со што тие најчесто се поврзуваат во главите 
на многу работници. Се однесува на креирање и одржување на оператив-
ни апликации; развивање, обезбедување и складирање на електронски 
податоци што и припаѓаат на организацијата; и помагање при користење 
на софтвер и управување со податоци во сите функционални области на 
организацијата. 

Важноста на комуникацијата помеѓу различни оддели во една организа-
ција е една од организациските функции што и помага на компанијата да ос-
тане ефикасна и продуктивна. Една од поважните форми на организациска 
комуникација е меѓусекторската комуникација. Важноста на комуникацијата 
помеѓу различните оддели во една организација станува најочигледна кога 
таа комуникација ќе се прекине. Оттука, може да заклучиме дека ИТ секто-
рот во една корпоративна организација е тесно поврзана со сите останати 
сектори во организација, како што се: маркетинг, човечки ресурси, продажба, 
финансии, како и со останатите сектори кои ги нуди компанијата, во завис-
ност од нејзината дејност. Комуникацијата помеѓу ИТ секторот и останатите 
сектори помага во целокупната корпоративна комуникација на компанијата, 
не само во интерниот сегмент, туку и со надворешното опкружување, однос-
но со јавноста.

6. ИТ компанија: структура и комуникација
За разлика од ИТ секторот, кој е составен дел на една корпоративна компанија, 

ИТ компанија претставува индивидуален правен субјект, кој не е дел од некоја 
компанија, туку делува самостојно и има различна организациска структура.

Како што напоменавме на почеток на оваа глава, главна разлика забележува-
ме во управувањето на ИТ секторот и ИТ компанијата. 

Кај ИТ секторот воочуваме дека тој е управуван од назначен Управител (ди-
ректор), кој е одбран по пат на гласање меѓу вработени и/или е назначен од вр-
ховен одбор на самата корпоративна организација, додека во индивидуалната 
ИТ компанија, највисоко рангиран вработен, кој ја има целосната контрола над 
претпријатието, е извршниот директор (CEO – chief executive officer).

Исто така, во ИТ компанијата покрај извршен директор, кој е носител на 
правниот субјект, забележуваме уште неколку луѓе кои се носители на високи 
позиции, кои претставуваат дел од организациското одлучување со правниот 
субјект. 

Најчесто тоа се: 

•	 Извршен финансов директор (CFO - chief financial officer); 

•	 Извршен директор за операции (COO - chief operating officer); 

•	 Извршен технички директор (CTO - chief technical officer);

•	 Извршен маркетинг директор (CMO - chief marketing officer);

•	 Извршен директор за информации (CIO - chief information officer); 

•	 Директор или заменик претседател, во одделот за човечки ресурси.

Уште една разлика која може да се воочи меѓу ИТ сектор и ИТ компанија, е начинот 
и целта на работа. Додека ИТ секторот е тесно поврзан со останатите сектори во една 
компанија и работи за целите на компанијата, ИТ компанијата работи индивидуално, 
како аутсорсинг компанија, која нуди софтверски и/или хардверски услуги на надво-
решни физички или правни лица.

ИТ-аутсорсинг е практика на користење на надворешен давател на услуги за да се 
испорачаат некои или сите ИТ функции што ги бара бизнисот, вклучувајќи управување 
со инфраструктура, стратегија за насочување и водење на сервисот.

ИТ-аутсорсинг провајдерите можат да преземат целосна одговорност за ИТ одржу-
вањето и поддршката, и ова се нарекува целосно управувана услуга, или тие можат 
да обезбедат дополнителна поддршка на внатрешен ИТ тим, односно сектор, и ова се 
нарекува ИТ поддршка од ко-извор.

Додека кај ИТ-одделот, напоменавме дека тој работи во зависност од останатите сек-
тори на компанијата, дека секое вмрежување, техничка поддршка или развој на програ-
ми е за целите на компанијата, кај ИТ-компаниите напоменавме дека тие нивните услуги 
ги нудат на надворешни, помали компании или лица кои имаат потреба од ИТ услуги.

Најчести услуги, кои ИТ компаниите ги нудат за аутсорсинг се: 

•	 Развој на апликации/софтвер; 

•	 Веб развој/хостинг; 

•	 Поддршка или управување со апликации; 

•	 Техничка поддршка или биро за помош;

•	 Развој или управување со бази на податоци;

•	 Телекомуникации;

•	 Инфраструктура – хардвер, софтвер и мрежна инсталација и поддршка;

•	 Вмрежување и комуникации;

•	 Обнова од катастрофи (DRaaS);

•	 Управување со центарот за податоци;

7. Студија на случај
За повизуелно да ја разграничиме разликата меѓу ИТ-секторот и ИТ-компанија-

та, за пример ќе го земеме принципот на функционирање на една голема корпо-
ративна организација од банкарскиот сектор.

8. Дискусија
Во една банка, покрај сектори како што се пр. кредитирање, лизинг, депозити, 

платен промет, платежни картички и сл., се наоѓа и ИТ-секторот, кој е задолжен за 
поставување на мрежа во секој сектор индивидуално, да обезбеди секој вработен 
да е поврзан на таа мрежа, како и за одржување на истата.

Пред поврзување на вработените во мрежата, ИТ-секторот е должен на секој 
вработен да му креира корисничка сметка  со корисничко име и лозинка за најаву-
вање на компјутерот кој му е доделен за работа, како и да му креира електронска 
сметка  со која вработениот ќе може да комуницира внатрешно во организација-
та, како и надворешно со клиенти.

Исто така, ИТ-секторот треба секој вработен да го поврзе на телефонска мрежа 
која ќе овозможи директно комуницирање на вработените преку вртење на посе-
бен локал (пр. позив кон локал 37 – сектор за платежни картички, локал 38 – сек-
тор од лизинг, локал 39 – сектор за кредитирање, итн.).

Во случај, некој од вработените во банката да има проблем со мрежата, телефо-
нијата, електронската сметка, компјутерот или било каков ИТ уред (принтер, про-
ектор, монитор и сл.) вработените од ИТ-секторот се тие што ќе бидат повикани да 
го решат проблемот.

Но, во една банка, во секој сектор, покрај индивидуалната мрежа што ја корис-
тат, на која прикачуваат документи и пристап имаат само вработените од секто-
рот, тие може да користат и програм (апликација) каде што ги вматичуваат по-
требните информации за клиентите и предметите кои ги работат. 

Таа апликација која ја користат, е креирана за потребите на секторот, но не ја 
креирал ИТ-секторот на банката, туку надворешна ИТ-компанија (како аутсорсинг 
услуга) за која банката ја најмила да ја креира апликацијата. 

Исто така, за напоменатата апликација, не се грижи ИТ-секторот, туку ИТ-ком-
панијата. Доколку дојде до проблем со апликацијата или некоја пречка во работа, 
вработените од банката ја информираат директно ИТ-компанијата или ИТ-секто-
рот стапува во контакт со ИТ-компанијата, но во ниту еден случај ИТ-секторот не 
го решава настанатиот проблем.

9. Комуникација во ИТ организации
Без разлика на големината на ИТ- компанијата или ИТ- секторот, луѓето кои го 

сочинуваат ИТ-тимот се од витално значење за успехот на една компанија. Важно 
е да се разбере како функционираат ИТ-тимовите, како треба да се структурираат 
и како тие можат да помогнат на еден бизнис да расте.

Како што напоменавме, одделот за ИТ е одговорен за обезбедување на деловни 
инфраструктури, мрежа и оперативни системи. ИТ-тимот им овозможува на вра-
ботените да комуницираат и да соработуваат едни со други, да ја обезбедат функ-
ционалноста што им е потребна за извршување на нивната работа, да го олеснат 
протокот на информации и да ги автоматизираат задачите.

Кога се гради ИТ-тим, важно е да се процени какви се потребите на компанијата, 
какви услуги нуди и каков тип на системи има. Откако овие прашања ќе се одгово-
рат, ќе се дојде до заклучок каков тип на тим и е потребен на компанијата, како и 
нивото на експертиза што најдобро ќе биде од корист на компанијата.



56

КАИРОС | ЖУРНАЛ ЗА МЕДИУМИ И КОМУНИКАЦИИ | БР. 07 | ДЕКЕМВРИ 2025

Важно е да се спомене дека некои ИТ-тимови се постојани тела во една компа-
нија, додека други може да бидат привремени во зависност од одредени проекти 
или барања.

Постојат 4 главни типови на ИТ тимови: 

•	 Операции – фокусиран на одржување, следење и управување со операции-
те, технологијата и инфраструктурата на една компанија. Ова опфаќа мрежи, 
услуги, системи и веб-услуги. Овие тимови се многу важни бидејќи се сигур-
ни дека сè функционира правилно за да ги поддржи секојдневните деловни 
операции. Оперативниот тим е постојана работа во бизнисот, бидејќи тие по-
стојано ги следат и поддржуваат операциите на компанијата.

•	 Поддршка – слично како тимот операции, овој тим се грижи за услугите и 
системите во рамките на компанијата, обично компјутерите и другата опре-
ма што се користи во бизнисот. Овие се постојани тимови бидејќи помага-
ат да се одржуваат деловните операции и да се тестираат, проценуваат и 
поправаат какви било проблеми со компјутерот или мрежата.

•	 Процеси – имаат задача да управуваат и да ги подобрат ИТ системите за ре-
шавање на конкретни деловни проблеми и процедури. Деловните процеси 
опфаќаат низа функции на компанијата, како податоци, безбедност, опера-
ции (опции) и развој (devs). Поради ова преклопување, тимовите за процеси 
често може да работат и да соработуваат со тимовите на Ops и Devs, како и 
со надворешни контакти и клиенти.

•	 Проекти – се поставени за да работат на одреден проблем, ослободување, 
промена или имплементација. Овие тимови обично се прават на привремена 
основа по проект. Тие може да се соберат со ангажирање луѓе на определено 
време или преземање на други членови на ИТ тимот и нивно преместување 
на одреден проект. Овие тимови обично се распуштаат по завршувањето на 
проектот или преминувањето на друг проект. (Интернет извор)

Многу е важно да се дефинираат тимовите во поголемите ИТ-оддели, односно ком-
пании. Иако луѓето во ИТ-одделот можеби имаат исто знаење, тоа не ги прави сите 
експерти за одредени делови од компанијата. Поделбата на ИТ-луѓето во тимови по-
мага да се развие структуриран оддел, односно компанија и помага да се разликуваат 
кои се работните места и приоритетите на ИТ тимовите. Повеќето ИТ тимови се орга-
низирани околу процеси или проекти. Во помалите организации, најчесто во ИТ-сек-
торите, ИТ-луѓето може да бидат генералисти со широк опсег на техничко знаење. Во 
поголемите организации, тимовите имаат тенденција да бидат поспецијализирани.

10. Заклучок
ИТ покрива широк спектар на области кои вклучуваат, но не се ограничени да 

работат како што се процеси, компјутерски софтвер, комјутерски хардвер, про-
грамски јазик и податочни конструктори. На кратко, нешто што прави податоци, 
информации или знаење, во каков било визуелен формат, преку кој било мулти-
медијален дистрибуиран механизам, се смета за дел од доменскиот простор по-
знат како информатичка технологија.(ИТ)

Како што напоменавме во овој труд, ИТ- одделот е столбот на модерното работ-
но место: без технологија, повеќето бизниси нема да можат ефикасно да функцио-
нираат. За жал, во многу организации, единствениот пат кога луѓето размислуваат 
за ИТ одделот и што прави тој е кога нешто не функционира. Добар план и страте-
гија за ИТ комуникација може да помогнат за да се зголеми свесноста за улогата 
на одделот во организацијата и за сите проекти, иницијативи или други прашања 
за кои би требало организацијата да знае. Резултатите од ефективната комуника-
ција произлегуваат од големите нивоа на ангажираност, разбирање и удобност во 
работата со еден тим на различни задачи. Како проектен професионалец, тој тре-
ба да има арсенал на квалитети, но најбитни се добрите комуникациски вештини 
кои претставуваат еден од најголемите двигатели за деловниот успех.

Добрата комуникација е важна компонента во управувањето со проекти, овоз-
можувајќи им на проектите да напредуваат непречено и на време. Таа обезбедува 
дека членовите на тимот се усогласени со целите на проектот и разбираат што 
точно се очекува од нив. Исто така, помага да се изгради доверба за сите да рабо-
тат подобро заедно од почеток до крај на проектот.

Дигитализацијата е еден од најзначајните процеси што го трансформираат 
современото образование. Од перспектива на наставникот, влијанието на 
дигиталните алатки врз ефикасноста на наставата е разновидно и длабо-
ко. Воведувањето на различни дигитални технологии - како што се интерак-

тивни платформи за учење (Google Classroom, Moodle), алатки за комуникација 
и соработка (Zoom, Microsoft Teams), мултимедијални содржини и апликации за 
оценување (Kahoot, Quizizz) - овозможува подинамичен, визуелно привлечен и 
флексибилен процес на настава. Овие алатки им овозможуваат на наставниците 
подобро да планираат, организираат и следат настава, како и поефикасно да ги 
индивидуализираат наставните активности според потребите и способностите на 
секој ученик. Во исто време, дигитализацијата придонесува за зголемена ангажи-
раност и мотивација кај учениците, кои се активни учесници во процесот на учење 
преку истражување, дискусија и креација. Преку користење на дигитални ресур-
си, наставата станува поинтерактивна, со можност за интегрирање на различни 
предметни области и развивање на дигитални компетенции кај учениците. Сепак, 
овој процес носи и голем број предизвици. Наставниците се соочуваат со потре-
бата од континуирано дигитално образование, адаптација на методите на настава 
и обезбедување технички услови за квалитетна настава. Исто така, постои ризик 
од нееднаков пристап до технологијата, што може да создаде дигитален јаз меѓу 
учениците. Севкупно, дигитализацијата, кога се применува на педагошки дизај-
ниран и насочен начин, е моќен инструмент за зголемување на ефективноста и 
квалитетот на наставата. Таа овозможува создавање модерна, инклузивна и мо-
тивирачка образовна средина, во која наставникот ја задржува својата централна 
улога како ментор и модератор на учењето.

Клучни зборови: дигитализација, дигитални алатки, ефикасност на наставата, 
наставник, образование, технологија

ВЛИЈАНИЕТО НА ДИГИТАЛИЗАЦИЈАТА И 
ДИГИТАЛНИТЕ АЛАТКИ ВРЗ ЕФИКАСНОСТА
НА НАСТАВАТА ВО ОСНОВНОТО ОБРАЗОВАНИЕ
Лила Каранфиловска

1. Вовед 
Дигитализацијата, како глобален процес, го менува и образованието, поттикну-

вајќи развој на нови модели на настава и учење. Во основното образование, каде 
се поставуваат темелите на знаењето и вештините, дигиталните алатки имаат по-
себна улога во унапредување на наставниот процес и зголемување на неговата 
ефикасност.

Вклучувањето на дигитални дидактички материјали во процесот на настава и 
учење на учениците во основното образование, неизбежно подразбира промени. 
Некои од нив се однесуваат на обуката на наставниците, други на интеракциите и 
улогите на членовите на образовната заедница, а други на иновацијата на самиот 
образовен процес. Се наоѓаме во ера во која печатените книги и другите култур-
ни медиуми отстапуваат место на експанзијата и сеприсутноста на медиумите од 
следната генерација. Овие технологии водат до длабока трансформација во на-
шата концепција и формат на културата. Дигитализацијата го олесни создавање-
то и дистрибуцијата на аудиовизуелни содржини, демократизирајќи го производ-
ството на мултимедијални материјали. Современото општество бара нова улога 
за образовните професионалци, улога која нема да биде ограничена од конвенци-
ите или рамките наметнати од издавачите. Едукаторите мора да преземат нова 
улога кога станува збор за вклучување на дигитални дидактички материјали, што 
вклучува создавање дигитални ресурси со јасни образовни цели, соработка со 
други професионалци за споделување искуства и развивање предлози што ги 
промовираат дигиталните компетенции на учениците.

Дигиталната трансформација на образовните средини е неоспорен аспект на 
современите пејзажи на настава и учење, нагласен со интеграцијата на дигитал-
ните алатки низ различни платформи за учење.

Дигитализација во образованието:

•	 дигитализацијата претставува процес на интегрирање дигитални техноло-
гии во сите аспекти на образовниот систем. Во контекст на основното об-
разование, тоа вклучува употреба на дигитални платформи, електронски 
учебници, апликации за оценување, онлајн соработка и комуникација, како 
и создавање дигитални содржини. Теоретските основи се поврзани со кон-
структивизмот и современите теории на учење кои нагласуваат активна уло-
га на ученикот, саморегулација и учење преку истражување

•	 дигитални алатки – подразбираат дигитална технологија што се користи за 
одредена цел или функција, на пример, за обработка на информации, кому-
никација, создавање содржини, безбедност или решавање проблеми (персо-
нален компјутер, лаптоп, мобилен телефон, таблет, интерактивни табли, ТВ, 
проектори, камери и др.);

Дигиталните алатки може да ги класифицираме во неколку категории и тоа: 

•	 Интерактивни платформи за учење: Google Classroom, Moodle

•	 Комуникациски алатки: Zoom, Microsoft Teams

•	 Алатки за оценување: Kahoot, Quizizz, Socrative

•	 Мултимедија: видеа, симулации, интерактивни презентации

Овие алатки овозможуваат индивидуализирана настава, поголема вклученост 
и побрзо добивање повратни информации.

•	 дигитална содржина – подразбира секој вид содржина што постои во ди-
гитална форма, податоци кодирани во формат читлив за компјутерот и кои 
може да се создаваат, разгледуваат, дистрибуираат, модифицираат и чуваат, 
со користење на дигитална технологија (онлајн информации, интернет-стра-
ници, онлајн платформи, слики, аудио, видео, онлајн игри, образовни програ-
ми и апликации, наставни материјали, виртуелни училници, социјални мре-
жи и др.) 

Вклучувањето на технологијата и развојот на дигиталните компетенции на ова 
ниво се појавуваат како неопходност бидејќи придонесуваат не само за зголему-
вање на ефикасноста на наставата туку и за подготовка на децата да живеат и да 
учат во општество кое сѐ повеќе се темели врз информација и технологија. Овој 
дел има за цел да понуди јасна рамка за тоа како технолошкиот развој и неговото 
вклучување во образованието влијаат врз квалитетот на наставата и учењето. 
За наставниците, овие компетенции се поврзани со способноста за вклучување 
на технологијата во наставниот процес, подготовка на дигитални содржини, уп-
равување со онлајн средини и поддршка на развојот на дигиталните вештини кај 
учениците. Заедно, овие димензии ја сочинуваат основата на едно современо и 
инклузивно образование, приспособено на барањата на XXI век. Наставниците, 
како носители на образовниот процес, се наоѓаат во центарот на оваа трансфор-
мација. Употребата на интерактивни платформи, мултимедијални материјали, ко-
муникациски алатки и онлајн ресурси овозможува пофлексибилна, подинамична 
и ученичко-центрирана настава. Но, истовремено се јавуваат и бројни предизви-
ци поврзани со дигиталните компетенции, техничката поддршка и изедначениот 
пристап до технологија.

Учениците треба да совладаат низа вештини што вклучуваат: способност за 
пребарување, анализа и критичко користење на онлајн информациите; основни 
технички вештини за користење на компјутерите, таблетите, платформите и обра-
зовните апликации; како и способност за комуникација и соработка во дигитални-
те средини. Исто така, тие треба да научат да подготвуваат дигитални содржини 
(презентации, интерактивни активности, видеа или креативни материјали), да ги 
почитуваат авторството и изворите, како и да развиваат компетенции за заштита 
на личните податоци и онлајн безбедност. Преку користење на технологијата за 
решавање практични проблеми, учениците стекнуваат рефлексивни, критички и 
креативни вештини што им помагаат да станат активни и одговорни корисници 
на технологијата

Развојот на дигиталните компетенции на наставниците и учениците е меѓусеб-
но поврзан и неразделен процес. Како водачи на наставниот процес, наставни-
ците имаат клучна улога во моделирањето и поттикнувањето на користењето на 
технологијата, а преку стекнатите вештини, учениците стануваат активни и свес-
ни корисници на дигиталните алатки. Оваа интеракција обезбедува дигиталните 
компетенции директно да придонесат за квалитетот на учењето и за подготовка-
та на генерациите за општеството засновано на информациите.

Технологијата создава динамични и привлечни средини за учење, ги ангажира 
учениците во наставниот процес и истовремено игра важна улога во развојот на 
критичкото размислување и решавањето проблеми. Преку интеракцијата со ди-
гитални содржини, учениците се соочуваат со предизвици што бараат анализа, 

рефлексија и креативност, а тоа ги прави поактивни во процесот на учење. Една 
важна димензија на вклучувањето на технологијата во образованието е и нејзина-
та употреба во процесот на оценување на учениците. Во основното образование, 
оценувањето повеќе не е ограничено само на традиционалните форми (тестовите 
во писмена форма или усните прашања), туку е збогатено со дигитални платфор-
ми што нудат можности за побрза, поинтерактивна и поперсонализирана поврат-
на информација.

Платформите, како Google Forms, Microsoft Forms, Kahoot, Quizizz и други слич-
ни апликации станаа дел од наставната практика и го прават процесот на оце-
нување попривлечен и поинклузивен. Преку нив, наставниците во одделенска 
настава можат да подготвуваат интерактивни квизови, да собираат непосредни 
податоци за напредокот на учениците и да даваат повратна информација во ре-
ално време. Учениците, од друга страна, се повеќе ангажирани бидејќи го дожи-
вуваат оценувањето како игровна и мотивирачка активност, а не како формален 
процес што предизвикува анксиозност. Покрај аспектот на мотивација, техноло-
гијата придонесе и за персонализирање на оценувањето. Дигиталните платфор-
ми овозможуваат приспособување на прашањата и задачите според ритамот и 
индивидуалните потреби на учениците и ги поддржуваат диференцираното учење 
и развојот на вештините на посоодветен начин. Ова персонализирање е особено 
важно во основното образование, каде што индивидуалните разлики меѓу деца-
та се поизразени. Уште една предност е можноста што технологијата ја нуди за 
развој на самооценувањето и меѓусебното оценување. Преку дигиталните алатки, 
учениците можат да размислуваат за својата работа, да ги споредуваат резулта-
тите со соучениците и да учат еден од друг. Ова им помага да развијат рефлексив-
ни, соработувачки и критички вештини.

2. Преглед на литература
Современата литература непрекинато ја опишува дигитализацијата како клучен 

двигател на реформите во образованието. Според многу истражувачи, дигитални-
те алатки имаат потенцијал значително да го подобрат квалитетот на наставата 
преку зголемување на интеракцијата, мотивацијата и индивидуализацијата.

Никогаш порано во човечката историја не постоела толку развиена техноло-
гија достапна за информации како денес. Глобално, брзиот развој на технологија-
та се смета за „четврта индустриска револуција“. Во рамките на оваа револуција, 
повеќето постојни професии бараат дигитални вештини (Вилијамсон и другите – 
Williamson et al., 2019). Истражувањата покажуваат дека дигиталните платформи 
како Google Classroom и Moodle овозможуваат поефикасно управување со учебни 
материјали, подобра комуникација и брзо обезбедување повратни информации 
(Black & Wiliam, 2018). Мултимедијалните содржини промовираат визуелно и ак-
тивнo учење, што е особено корисно за учениците во основното образование.

Од европска перспектива, дигиталната компетентност ги опфаќа потребните 
вештини на поединецот за да функционира во дигитализираното општество (Хат-
левик и Кристоферсен – Hatlevik & Christophersen, 2013). За да се поддржи ова, 
многу образовни системи ја користат Европската рамка за развој на дигиталната 
компетентност (DigComp), како основна референца за планирање и спроведување 
различни интервенциски стратегии, врз основа на која се развиени DigCompEdu и 
DigCompOrg. Овие рамки имаат за цел да им помогнат на земјите членки во про-
мовирањето на дигиталната компетентност кај граѓаните и во поттикнувањето 

на иновациите во образованието. Дигиталната компетентност е дефинирана како 
способност за користење дигитални уреди, апликации и комуникациски мрежи 
за: пристап и управување со информациите, комуникација, соработка, решавање 
проблеми, подготовка и споделување дигитални содржини за учење и работа во 
општествените и заедничките активности (УНЕСКО – UNESCO, 2018). Во последни-
ве години, има различни описи за вештините на поединецот, поврзани со употреба-
та на технологијата. Исто така, се користат и различни термини, како: ИКТ-вештини, 
технолошки вештини, вештини за 21 век, дигитални вештини, медиумски вештини, 
дигитална компетентност итн. Во поновите публикации, поимот компетентност се 
среќава почесто отколку поимот вештини. Разликите меѓу поимите компетентност 
и вештини се дефинирани подетално во еден проект на ОЕЦД, каде што се вели: 
„Компетенцијата е повеќе од само знаење и вештини. Таа вклучува способност за 
исполнување на сложени барања и психолошко-социјални ресурси (вештини и од-
несување) во даден контекст“ (ОЕЦД – OECD, 2005, стр. 4).

Според UNESCO (2021), најчести предизвици се нерамноправниот пристап до 
технологија, недоволна ИКТ-поддршка, технички бариери и ограничена дигитална 
писменост кај наставниците. Овие фактори влијаат на успешноста на дигиталните 
реформи во образованието.

Во студијата на Универзитетот во Хелсинки (2021), What is digital competence?, 
поимот дигитална компетентност е опишан како поширок и поим што постојано 
се развива, поврзан со развојот во областа на технологијата, како и со целите 
на граѓанството во општество засновано на знаење. Во 2018 година, Советот на 
Европската Унија ги усвои препораките за клучните компетенции за доживотно 
учење. Дигиталната компетентност е една од осумте компетенции и е претставе-
на како: „Способност на поединецот за самоуверена, критичка и одговорна упо-
треба и интеракција со дигиталната технологија со цел учење, извршување работ-
ни задачи и учество во општеството. Таа вклучува разбирање на информации и 
податоци, комуникација и соработка, медиумска писменост, подготовка на диги-
тална содржина (вклучувајќи програмирање), безбедност (вклучувајќи дигитална 
благосостојба и безбедност на интернет), прашања за интелектуалната сопстве-
ност, како и решавање проблеми и критичко и креативно размислување. Затоа, 
негувањето на дигиталната компетентност кај сите граѓани е од големо значење, 
а главниот товар го носат образовниот систем и образовните институции на сите 
нивоа“ (ЕУ – EU, 2018). Употребата на информатичко-комуникациската техноло-
гија (ИКТ) во образованието е еден од главните столбови на глобалните политики 
за квалитетно и инклузивно образование. Еден од најважните документи во овој 
правец е Рамката на УНЕСКО за компетенциите на наставниците за ИКТ (ICT ‒ 
CFT), која беше ажурирана во 2018 година. Оваа Рамка има за цел да им помогне 
на владите, образовните институции и давателите на обуки за наставниците во 
вклучувањето на ИКТ во образовниот процес. Таа не е само техничка алатка туку 
катализатор за педагошка промена (УНЕСКО – UNESCO, 2018).

Користењето на технологијата во основното образование претставува една 
од најзначајните промени во последните децении и директно влијае врз когни-
тивниот, социјалниот и емоционалниот развој на децата. Во меѓународната и 
домашната литература, технологијата се гледа како елемент што не само што го 
поддржува наставниот процес туку и го преобликува и создава поинтерактивни 
и пофлексибилни средини. Истражувањата покажуваат дека користењето на ди-
гиталните уреди, онлајн платформите и образовните апликации позитивно влијае 
врз усвојувањето на основните знаења и врз зголемувањето на мотивацијата за 
учење. Лин и Лин (Lin & Lin, 2018) откриле дека користењето на ИКТ во основните 

училишта значително ги подобрува резултатите по читање и математика и исто-
времено ја зголемува ангажираноста во наставата.

Според, проф. д-р Даниела Коцева, продекан на Факултетот за образовни науки 
при Универзитет „Гоце Делчев“ во Штип вели: „ Благодарение на технологијата, 
денес имаме алатки што овозможуваат адаптивно учење според индивидуални-
те потреби на учениците. На пример, AI системите можат да препознаат слабости 
кај ученикот и да му понудат насочени вежби за подобрување. Сепак, иднината 
на образованието нема да биде само во рацете на технологијата, туку она што ќе 
биде важно, е како да се задржи квалитетната интеракција меѓу наставникот и 
ученикот, процесот на социјализација, а при тоа акцент да се стави и на развојот 
на критичкото размислување“. Според проф. д-р Коцева, меѓу најкористените еду-
кативни дигитални алатки во образованието  се Google Classroom се користи за 
организирање материјали и следење на напредокот на учениците. Додека плат-
форми како  Kahoot,  Mentimeter,  Quizizz,  Class Craft  овозможуваат интерактивни 
квизови што ја зголемуваат ангажираноста. 

Платформите Zoom и Microsoft Teams овозможуваат хибридна и онлајн настава, 
што стана особено важно, а истовремено  ја докажаа својата улога за време на пан-
демијата. Други алатки за визуелизација се Prezi, Canva, Padlet, Microsoft Whiteboard. 
Вештачка интелигенција во наставата: ChatGPT, Grammarly, Turnitin, Socratic. Овие алат-
ки не само што го олеснуваат учењето туку и го прават подинамично и интерактивно. 
Учениците и студентите полесно пристапуваат кон истите и покреативно учествуваат 
во креирање и разрешување проблеми, прашања, дискусии. Сепак, модернизацијата 
не значи напуштање на традицијата, туку рамнотежа меѓу класичните методи и ино-
вативните пристапи, приспособени на развојниот профил на денешните деца. Инова-
тивната практика во основното образование вклучува користење образовни диги-
тални игри, работа на едноставни проекти, групна соработка, мисловни мапи, игри со 
улоги и користење мултимедијални алатки за развој на вештините на 21 век.

3. Истражувачка методологија
Целта на ова истражување е да се утврди како употребата на дигитални алатки 

влијае врз ефикасноста на наставата во основното образование од перспектива 
на наставниците. Анкетата се реализира со наставници кои работат во рурални и 
урбани средини, опгатени беа 90 наставници на различна возраст и со различен 
работен стаж.  Истражувачките прашања беа насочени во контест: Кои дигитални 
алатки најчесто ги користат наставниците во основното образование?, Какво е 
влијанието на дигиталните алатки врз ефикасноста на наставата? Кои се најчес-
тите предизвици во процесот на дигитализација? Каква потреба од помош имаат 
наставниците за успешни имплементирање на дигитализацијата во наставата и 
реализирање на ефикасна настава и сл. Дел од прашањата беа од отворен тип со 
цел да се испита ставот и мислењето на наставниците на оваа тема

По обработката на сите добиени податоци, а со цел добивање на релевантни 
заклучоци од овој научен труд, направена е статистичка анализа на податоците 
и графичка презентација на добиените одговори од анкетниот прашалник. Резул-
татите и заклучоците од ова истражување можат да послужат во насока на креи-
рање на политика за поддршка на наставниците за успешни користење на диги-
талните алатки во наставниот процес, реалзирање на современа настава која ќе 
одговори на потребите на учениците, ќе ги поттикне критички да размислуваат и 
да носат одлуки.

4. Констатации/резултати
Според демографска структура на испитаниците може да се констатира дека 

најголем дел од испитаниците припаѓаат на возрасната група 41–50 години (48,3%), 
по што следуваат наставниците над 50 години (31%). Помал е уделот на наставници 
на возраст 31–40 години (17,2%), а најмалку се оние под 30 години (3,4%). Ова укажу-
ва дека примерокот е доминантно составен од наставници со подолг работен стаж. 
Во однос на местото на работа, 62,1% работат во градска средина, додека 37,9% во 
рурална, што овозможува споредување на условите за дигитализација во различни 
средини. Работното искуство е релативно рамномерно распределено, со најголем 
удел кај наставници со под 5 години и повеќе од 20 години искуство (по 27,6%), што 
укажува на присуство и на почетници и на високоискусни наставници.

Во однос на расположливоста на дигитална опрема, најголем дел од наставниците 
ја оценуваат како задоволителна (33,3%) или основна (33,3%), додека мал процент ја 
сметаат за добра или одлична (13,3%). Значаен дел (16,7%) укажуваат на недоволна 
опрема, што претставува сериозна бариера за квалитетна дигитална настава. 

На прашањето: Колку често употребуваат дигитални алатки во наставата?
Повеќето наставници (56,7%) изјавуваат дека често или секојдневно користат 

дигитални алатки, што укажува на високо ниво на интеграција на технологијата 
во наставниот процес. Само мал дел ги користат ретко, а нема наставници кои 
воопшто не користат дигитални алатки.

Најчесто користени алатки се:

•	 Едукативни видеа (82,8%)

•	 PowerPoint презентации (79,3%)

Далеку помалку се користат платформи за управување со учење (Google 
Classroom, Moodle), како и интерактивни алатки (Kahoot, Quizizz), што укажува 
дека дигитализацијата е повеќе насочена кон презентација на содржини, а по-
малку кон интерактивно и ученички-центрирано учење.

Дигиталните алатки најчесто се користат за:

•	 Објаснување на нова содржина (96,6%)

•	 Проектна работа (34,5%)

Речиси воопшто не се користат за домашни задачи и формативно оценување, 
што претставува неискористен потенцијал на дигиталните технологии.

Резултатите од Likert-скалата покажуваат многу позитивен став на наставници-
те кон дигитализацијата:

•	 Наставниците сметаат дека дигиталните алатки:
−	 ја подобруваат мотивацијата на учениците (M = 4,14),
−	 ја прават наставата поефикасна (M = 4,28),
−	 значително го олеснуваат наставниот процес (M = 4,38),
−	 создаваат подинамична и поинтересна настава (M = 4,34).

Истовремено, наставниците имаат умерена самодоверба во сопствените диги-
тални компетенции (M = 4,00), што укажува на потреба од дополнителни обуки. 
Интересно е што тврдењето дека дигиталните алатки одземаат премногу време 
за подготовка е оценето со ниска просечна вредност (M = 2,55), што значи дека 
повеќето наставници не го сметаат тоа за сериозен проблем. Речиси сите испи-
таници се согласуваат дека дигитализацијата треба систематски да се развива и 
поддржува во основното образование (M = 4,28).

Во делот каде што наставниците треба слободно да ги искажат своите предиз-
вици и потреби во наставата, тие го дадоа следниов одговор: 

Како најчести предизвици се издвојуваат:

•	 Недоволна или застарена технологија (69%)

•	 Слаб интернет (41,4%)

•	 Недоволна ИКТ-поддршка и дигитална писменост кај учениците (24,1%)

Во однос на поддршката, наставниците најмногу имаат потреба од:

•	 Помалку административни обврски (62,1%)
•	 Техничка поддршка (41,4%)
•	 Обуки за конкретни дигитални алатки (37,9%)

Ова покажува дека проблемите не се само педагошки, туку и системски и орга-
низациски.

Квалитативна анализа – критички осврт-Отворените одговори укажуваат дека 
наставниците ја доживуваат дигитализацијата како процес што:

•	 ја менува нивната улога од пренесувач на знаење во ментор и водич,
•	 поттикнува иновативност, креативност и индивидуализација на наставата,
•	 ја олеснува подготовката и ја зголемува мотивацијата кај учениците.

Сепак, дел од наставниците укажуваат и на негативни аспекти, како:

•	 намалена концентрација,
•	 зависност од екрани,
•	 намалена физичка активност,
•	 послаба социјална интеракција и креативност,
•	 ризик од злоупотреба на интернет содржини

Резултатите покажуваат дека наставниците имаат претежно позитивен став 
кон дигитализацијата и ја препознаваат нејзината вредност во подобрување на 
наставниот процес. Сепак, постојат јасни предизвици поврзани со инфраструк-
турата, поддршката и балансираното користење на технологијата кај учениците. 
Затоа, дигитализацијата треба да се развива плански, со континуирани обуки, со-
одветна техничка поддршка и јасни педагошки насоки.

5. Дискусија и заклучоци
Врз основа на спроведеното истражување и анализата на добиените податоци, 

можат да се изведат следните заклучоци:

	» Наставниците во основното образование покажуваат висок степен на при-
фаќање на дигиталните технологии и ги препознаваат како значаен фактор 
за унапредување на квалитетот на наставата. Дигиталните алатки се перци-
пираат како средство кое ја зголемува мотивацијата на учениците и ја прави 
наставата поефикасна и подинамична.

	» Употребата на дигиталните алатки е најизразена во фазата на презентација 
и објаснување на наставните содржини, додека нивната примена во проце-
сите на формативно оценување, следење на напредокот и задавање домаш-
ни задачи е ограничена. Ова укажува на потреба од проширување на педа-
гошката примена на дигиталните технологии.

	» Иако наставниците во најголем дел сметаат дека располагаат со соодветни 
дигитални компетенции, резултатите укажуваат дека постои потреба од кон-
тинуирано стручно усовршување, особено во делот на користење напредни 
и интерактивни дигитални алатки.

	» Недоволната и застарена дигитална опрема, нестабилната интернет конек-
ција и ограничената ИКТ-поддршка претставуваат клучни структурни бари-
ери за поефикасна интеграција на дигиталните технологии во наставниот 
процес.

	» Квалитативната анализа покажува дека дигитализацијата ја трансформира 
улогата на наставникот од традиционален пренесувач на знаење во ментор, 
водич и фасилитатор на учењето, што бара развој на нови професионални и 
педагошки компетенции.

	» Истовремено, наставниците укажуваат на потенцијални негативни после-
дици од зголемената дигитализација кај учениците, како што се намалена 
концентрација, површно учење, зависност од дигитални уреди и намалена 
социјална интеракција, што ја нагласува потребата од внимателно и балан-
сирано користење на технологијата во образованието.

	» Општата согласност меѓу наставниците дека дигитализацијата треба систе-
матски да се развива и институционално да се поддржува укажува на по-
требата од јасна образовна политика и долгорочна стратегија за дигитална 
трансформација во основното образование.

Врз основа на добиените заклучоци, се предлагаат следните чекори:

	√ Системско унапредување на дигиталната инфраструктура
Надлежните институции треба да обезбедат континуирани инвестиции во со-
времена дигитална опрема и стабилна интернет инфраструктура, со цел да 
се овозможи рамноправен пристап до дигитална настава во сите училишта.

	√ Континуирано стручно усовршување на наставниците
Потребно е да се воспостави одржлив систем на професионален развој кој ќе 
вклучува обуки за педагошки оправдана и ефективна употреба на дигитални 
алатки, со посебен акцент на интерактивна настава и дигитално оценување.

	√ Интеграција на дигитални алатки во процесот на оценување
Да се поттикне користењето на дигитални алатки за формативно и суматив-
но оценување, како и за следење на индивидуалниот напредок на учениците, 
со што ќе се унапреди квалитетот на наставното вреднување.

	√ Намалување на административниот товар на наставниците
Образовните политики треба да предвидат поедноставување на админи-
стративните процедури и дигитализација на документацијата, со цел настав-
ниците да имаат повеќе време за педагошка и креативна работа.

	√ Развивање дигитална писменост и критичко мислење кај учениците
Во наставните програми да се вклучат содржини кои ќе придонесат за одго-
ворно, етичко и безбедно користење на дигиталните технологии, како и за 
развивање на критичко размислување и медиумска писменост.

	√ Обезбедување балансиран пристап кон дигиталната настава
Дигиталните технологии да се користат како поддршка на традиционалната 
настава, при што ќе се води сметка за возраста на учениците, наставните 
цели и психофизичкиот развој.

	√ Јакнење на институционалната и техничката поддршка
Во училиштата да се воспостави функционална ИКТ-поддршка која ќе обез-
беди техничка помош и советодавна улога за наставниците при имплемента-
ција на дигиталната настава.

7. Прилог

АНКЕТЕН ЛИСТ

Анкета за наставници во основно образование: Влијанието на дигиталните 
алатки врз наставата.  

Анкетата е наменета за наставници во основно образование со цел да се испи-
таат ставовите, мислењата, искуствата и критичките перспективи за употребата 
на дигитални алатки и дигитализацијата.

Анкетата содржи затворени прашања, повеќестепен избор (Likert скала), отво-
рени прашања и критички дел. Анкетата е анонимна и истата се користи за ис-
тражувачки цели. 

I. Општи информации (демографски податоци)

1.	 Вашата возраст:  
•	 До 30 години
•	 31–40 години
•	 41–50 години
•	 Над 50 години

2.	 Место каде работите? 
•	 Град
•	 Село

3.	 Работно искуство како наставник:
•	 Под 5 години
•	 5–10 години
•	 11–20 години
•	 Повеќе од 20 години

4.	 Во која наставна паралелка работите?  
•	 Одделенска настава (I–V одд.)
•	 Предметна настава (VI–IX одд.)

5.	 Расположливост на дигитална опрема во вашето училиште:  
•	 Недоволна
•	 Основна
•	 Задоволителна
•	 Добра
•	 Одлична

II. Употреба на дигитални алатки во вашата практика

6.	 Колку често користите дигитални алатки во наставата?  
•	 Никогаш
•	 Ретко
•	 Понекогаш
•	 Често
•	 Секојдневно

7.	 Кои дигитални алатки најчесто ги користите? (може повеќе избори)  
•	 PowerPoint / Презентации
•	 Google Classroom
•	 Moodle
•	 Microsoft Teams
•	 Zoom
•	 Kahoot, Quizizz или сл.
•	 Едукативни видеа (YouTube, Learn360 и др.)
•	 Други: ___________

8.	 За кои активности најчесто ги користите дигиталните алатки?
•	 Објаснување на нова содржина
•	 Формативно оценување
•	 Домашни задачи
•	 Проектна работа
•	 Комуникација со ученици/родители
•	 Следење на напредок

III. Ставови и мислења (Likert скала - 1 „воопшто не се согласувам“ до 5 „целосно 
се согласувам“)

9.	 Дигиталните алатки ја подобруваат мотивацијата на ученицитe
1   2   3   4  5

 
10.	Испораката на наставните содржини е поефикасна со употреба на дигитал-

ни технологии 
1   2   3   4  5

11.	Употребата на дигитални алатки ми го олеснува наставниот процес  
1   2   3   4  5

12.	Имам доволно дигитални компетенции за ефективна употреба на технологија
1   2   3   4  5

13.	Дигитализацијата создава подинамична и поинтересна настава
1   2   3   4  5

14.	Употребата на дигитални алатки ми одзема премногу време за подготовка
1   2   3   4  5

15.	Дигитализацијата треба систематски да се развива и поддржува во основ-
ното образование

1   2   3   4  5

IV. Предизвици и бариери

16.	Со кои предизвици најчесто се соочувате? (може повеќе избори)  
•	 Недоволна технологија / стара опрема
•	 Слаб интернет
•	 Недоволна ИКТ-поддршка од училиштето
•	 Недоволна сопствена дигитална писменост
•	 Недоволна дигитална писменост кај учениците
•	 Недоволно време за подготовка
•	 Премногу дигитално време за учениците
•	 Други: ____________

17.	Каква поддршка ви е најпотребна?
•	 Обуки за одредени дигитални алатки
•	 Техничка поддршка
•	 Подобрување на инфраструктура
•	 Помалку административни обврски
•	 Пристап до повеќе дигитални ресурси
•	 Друго: ____________

V. Критички осврт на наставниците 

18.	Како дигитализацијата го менува карактерот на улогата на наставникот?

19.	Според вас, кои се најголемите негативни последици од зголемената диги-
тализација кај учениците?

Во денешното современо општество, медиумите и технологијата се основно 
средство преку кои младите го доживуваат и интерпретираат светот. По-
демот на социјалните мрежи, онлајн игрите, комуникациските апликации и 

нивното постојано користење ја наметнаа потребата од зајакнување на емоцио-
налните и социјалните вештини за безбедно и одговорно користење на интернет 
просторот. Во овие рамки, емпатијата во дигиталниот свет се појавува како клуч-
на компетенција која треба да се развива кај младите уште од најрана возраст за 
да се задржи хуманата димензија во комуникацијата пред екранот. Овој труд ја 
истражува улогата на медиумската едукација во поттикнување на емпатијата во 
дигиталниот свет, односно способноста за разбирање на чувствата на другиот 
во онлајн комуникацијата. Истражувањето се спроведе преку анкетен прашал-
ник на ученици од 10 до 15-годишна возраст, со цел да се утврди степенот на 
нивната емпатија во дигиталниот свет и влијанието на медиумската писменост 
врз однесувањето при онлајн комуникација. Резултатите укажуваат дека медиум-
ската едукација има значајна улога врз развојот на емоционалните и социјалните 
вештини кај младите, посебно врз  развивањето на  емпатија, почит, толеранција 
и способноста за препознавање на последиците од своите онлајн постапки. Тру-
дот исто така предлага и конкретни педагошки пристапи и активности кои можат 
да се применат во наставниот процес за развивање на емпатија при комуника-
цијата  преку интернет мрежа. Заклучокот нагласува дека медиумската писме-
ност е  суштински дел од воспитно-образовниот процес кој придонесува младите 
личности не само да ги применуваат своите дигитални вештини и да ги користат 
медиумите, туку и да бидат свесни, чувствителни  и одговорни граѓани на дигитал-
ното општество, а тоа е предуслов за создавање на здрави меѓучовечки односи и 
безбедна онлајн заедница. 

Клучни зборови: емпатија, емоционални вештини, социјални вештини, медиум-
ска писменост, онлајн комуникација

АПСТРАКТ

ЕМПАТИЈА ВО ДИГИТАЛНИОТ СВЕТ:
РАЗВИВАЊЕ НА ЕМОЦИОНАЛНИ И СОЦИЈАЛНИ 
ВЕШТИНИ ПРЕКУ МЕДИУМСКА ЕДУКАЦИЈА
Соња Трифуновска

1. Вовед
Во современото општество, кое е обележано со интензивен технолошки развој 

и сè поголема дигитализација во секојдневниот живот, начинот на кој децата и 
младите комуницираат значително се трансформира. Дигиталниот свет, особено 
социјалните мрежи и онлајн платформите, станува доминантен простор  за со-
цијализација, изразување и размена на информации, што неминовно влијае врз 
развојот на емоционалните и социјалните компетенции. Емапатијата претставува 
темелна емоционална и социјална вештина која овозможува разбирање на чув-
ствата, мислите и потребите на другите, како и соодветно реагирање во различни 
социјални ситуации. Бидејќи комуникацијата во дигитална средина се одвива без 
директен контакт, невербални сигнали и емоционални нијанси кои се присутни 
во личната интеракција, таа често може да доведе до недоразбирања, намалена 
чувствителност кон емоциите на другите и појава на негативни облици на одне-
сување, како на пример: навредливи коментари, исклучување, кибер насилство 
и говор на омараза. Во таков контекст, развивањето на емпатијата не само што 
претставува предизвик, туку и неопходност за создавање безбедна, поддржувач-
ка и одговорна дигитална средина за комуникација која се темели на почитување, 
разбирање на различностите, внимателно и етичко изразување, препознавање на 
емоциите на другите и свесност за последиците од сопственото однесување во 
онлајн просторот.

Овој стручен труд се фокусира на емпатијата кај возрасната група од 10 до 15 
години, бидејќи ова е период на интензивен психосоцијален развој. Во оваа фаза 
децата постепено преминуваат од детство во адолесценција, при што се зајакнува 
нивната потреба за прифаќање, припадност и самопотврдување. Истовремено, 
тие сè почесто користат дигитални медиуми како средство за комуникација, заба-
ва и учење. Начинот на кој ќе ги развијат своите емоционални и социјални вешти-
ни во овој период може да има долгорочно влијание врз нивното однесување, 
односите со врсниците и учеството во општеството. 

Медиумската едукација се препознава како еден од клучните механизми за 
поддршка на развојот на емпатијата во дигиталниот свет. Таа не се ограничува 
само на техничкото користење на медиумите, туку опфаќа критичко размислу-
вање, препознавање на етичките аспекти на онлајн комуникацијата, одговорно 
споделување на содржините и развивање свест за последиците од сопственото 
однесување во дигиталниот простор. Преку медиумската едукација, учениците се 
оспособуваат да ги препознаваат емоциите зад дигиталните пораки, да покажу-
ваат почит и разбирање кон различностите и да реагираат со емпатија во различ-
ни комуникациски ситуации.

Истражувањето на емпатијата во дигитален контекст е особено важно од вос-
питно-образовен аспект, бидејќи училиштето има значајна улога во формирање-
то на вредностите и однесувањето на младите. Интегрирањето на медиумската 
писменост и емоционалното учење во наставата може да придонесе кон превен-
ција од негативни појави во онлајн просторот и кон градење позитивна училишна 
клима, заснована на взаемно почитување и соработка. 

Овој стручен труд има за цел да го испита нивото и манифестациите на емпа-
тија кај учениците на возраст од 10 до 15 години во дигиталниот контекст, како 
и да ја анализира улогата и значењето на медиумската едукација во развојот и 
унапредувањето на нивните емоционални и социјални вештини. Преку анализа 
на ставовите, искуствата и навиките на учениците поврзани со дигиталната ко-

муникација, трудот настојува да укаже на потребата од систематски и контину-
иран пристап кон развој на емпатијата. Дополнително, се нагласува значењето на 
воспитно-образовните интервенции кои ќе придонесат кон создавање свесни, од-
говорни и емпатични млади личности, способни за хумана и етичка интеракција 
во дигиталното општество. Од тие причини, се очекува анализите и заклучоците 
од ова истражување да придонесат кон подлабоко и посеопфатно разбирање на 
потребите и предизвиците со кои се соочуваат учениците во дигиталната кому-
никација, како и кон обезбедување јасни насоки за креирање и унапредување 
на образовните политики и педагошките интервенции. Истите се насочени кон 
систематско интегрирање на медиумската едукација и развојот на емпатијата во 
наставните програми, со цел поттикнување одговорно, етичко и социјално чувст-
вително однесување на учениците во дигиталната средина.

2. Преглед на литература
Развојот на дигиталните технологии и масовната употреба на интернетот и 

социјалните мрежи значително го трансформираа начинот на кој децата и адо-
лесцентите комуницираат, учат и ги градат своите социјални односи. Денешни-
те млади генерации растат во средина во која дигиталната комуникација прет-
ставува составен дел од секојдневието, а онлајн интеракциите често го заменува-
ат или надополнуваат директниот контакт. Според податоците од извештајот од 
истражувањето на UNICEF „Childhood in a Digital World“ (2025), бројот на деца кои 
пристапуваат до интернет од дома значително се зголемил во изминатите 20 го-
дини. Овие заклучоци се базираат на анализа на анкетни податоци од 78 држави, 
области и територии кои учествуваат во Програмата за меѓународно оценување 
на учениците (PISA) на Организацијата за економска соработка и развој (OECD). 
Податоците укажуваат дека во овие побогати земји, дури 97% од испитаните 15-го-
дишници имале пристап до интернет просторот од дома. Во таков дигитален кон-
текст, емпатијата се препознава како клучна социјално-емоционална компетен-
ција која овозможува позитивна и одговорна интеракција. Класичните теории за 
емпатијата, како оние на Martin L. Hoffman (2000), ја дефинираат емпатијата како 
способност за препознавање и доживување на емоциите на другите, додека по-
новите модели прават разлика меѓу когнитивна емпатија (разбирање на перспек-
тивата на другите) и афективна емпатија (емоционална реакција на чувствата на 
другите) (Decety & Jackson, 2004). Овие аспекти на емпатијата се особено значајни 
во дигиталната комуникација, каде што невербалните сигнали се ограничени или 
целосно отсутни. 

Истражувањата покажуваат дека дигиталната комуникација може да има дво-
ен ефект врз развојот на емпатијата кај децата и адолесцентите. Од една страна, 
онлајн средината овозможува поврзување со луѓе од различни култури и контек-
сти, што може да придонесе за развивање толеранција и разбирање. Од друга 
страна, анонимноста, физичката дистанца и брзината на комуникацијата можат 
да доведат до намалена чувствителност кон емоциите на другите и до појава 
на негативни однесувања, како што се сајбер-насилството и говорот на омраза 
(Slonje, Smith & Frisén, 2013). Бројни меѓународни студии укажуваат дека децата и 
младите кои поминуваат значителен дел од времето во онлајн комуникација без 
соодветна поддршка и едукација покажуваат пониско ниво на емпатично однесу-
вање. Во истражувањето на Konrath, O’Brien и Hsing (2011) се забележува тренд на 
опаѓање на емпатијата кај младите во последните децении, што авторите делум-

но го поврзуваат со зголемената употреба на дигитални медиуми. Слично на тоа, 
Turkle (2015) истакнува дека постојаната онлајн поврзаност може да го ослаби 
капацитетот за длабока емпатична комуникација лице в лице.

Посебно внимание во литературата се посветува на периодот од 10 до 15 годи-
ни, кој се смета за критичен за развој на социјалните и емоционалните вештини. 
На оваа возраст децата развиваат поголема свест за себе и другите, а влијание-
то на врсниците и дигиталната средина станува поизразено (Steinberg, 2014). Ис-
тражувањата на Livingstone и Smith (2014) покажуваат дека адолесцентите се осо-
бено ранливи на негативните аспекти на онлајн интеракцијата, но истовремено и 
отворени за учење и развој на позитивни дигитални навики доколку им се понуди 
соодветна едукација.

Во овој контекст, медиумската едукација се појавува како клучен фактор за раз-
вивање на емпатијата и социјалната одговорност во дигиталниот свет. Според 
Hobbs (2010), медиумската писменост не подразбира само техничка способност 
за користење на медиумите, туку и критичко разбирање на содржините, етичка 
проценка и активно, одговорно учество во медиумската култура. UNESCO (2021) 
ја нагласува медиумската и информациската писменост како суштинска компе-
тенција за граѓаните на 21 век, особено во контекст на дигиталната комуникација 
и социјалните мрежи.

Истражувањата кои ги поврзуваат медиумската едукација и емпатијата укажу-
ваат на позитивни ефекти од систематски образовни интервенции. Во студијата 
на Schultze-Krumbholz et al. (2016) се покажува дека програмите кои комбинираат 
медиумска писменост и социјално-емоционално учење значително го намалува-
ат учеството во сајбер-насилство и ја зголемуваат емпатичната реакција кај уче-
ниците. Слични резултати се забележуваат и во истражувањата на Jones et al. 
(2017), каде што интеграцијата на емпатијата во наставата придонесува за подо-
бри меѓучовечки односи и поодговорно онлајн однесување. Дополнително, про-
грамите за социјално-емоционално учење (SEL), кои се применуваат во повеќе 
образовни системи ширум светот, покажуваат значајни придобивки за развојот 
на емпатијата и дигиталната одговорност. Според мета-анализата на Durlak et 
al. (2011), учениците кои учествуваат во SEL програми покажуваат подобрени со-
цијални вештини, поголема емпатичност и пониско ниво на проблематично одне-
сување, вклучително и во дигиталната средина. 

И покрај зголемениот обем на истражувања во областа на дигиталните меди-
уми и нивното влијание врз развојот на децата и адолесцентите, анализата на ре-
левантната литература укажува на постоење на значајни истражувачки празнини. 
Значителен дел од досегашните студии се фокусираат претежно на негативните 
последици од користењето на дигиталните медиуми, како што се зависноста, из-
ложеноста на ризична содржина и сајбер-насилството, додека потенцијалот на 
медиумската едукација како превентивен, развоен и едукативен механизам ос-
танува недоволно истражен. Дополнително, во постојната научна литература не-
достигаат емпириски истражувања кои целно ја опфаќаат возрасната група од 10 
до 15 години и ја разгледуваат емпатијата во поширок контекст на дигиталната 
комуникација и онлајн интеракциите. Ова ограничување го редуцира разбирање-
то на сложените процеси преку кои дигиталната средина може да придонесе и за 
позитивен социјално-емоционален развој кај младите.

Оттука, може да се заклучи дека постои јасна потреба од понатамошни сис-
тематски, методолошки и интердисциплинарни истражувања кои ќе ја испитаат 
улогата на медиумската едукација во развојот на емпатијата и социјално-емоцио-
налните вештини кај децата и адолесцентите. Ваквите истражувања се од клучно 

значење за креирање и унапредување на ефективни образовни политики и педа-
гошки практики кои соодветно ќе одговорат на предизвиците на современото ди-
гитално општество и ќе придонесат кон развој на одговорни, етички и емпатични 
млади граѓани.

3. Истражувачка методологија
Целта на ова истражување е да се испитаат искуствата, ставовите и перцепци-

ите на учениците на возраст од 10 до 15 години во врска со емпатијата во нивната 
онлајн комуникација. Посебен фокус е ставен на начинот на кој учениците ја раз-
бираат и практикуваат емпатијата и почитта при користење на дигитални плат-
форми, како и на улогата на образовните активности во поддршката и развојот 
на овие социјално-емоционални вештини. Истражувањето е спроведено со кван-
титативен истражувачки пристап, користејќи анкетен прашалник како основен 
инструмент за прибирање податоци. Дизајнот на истражувањето е описно-анали-
тички, со цел да се добие увид во искуствата, ставовите и перцепциите на учени-
ците во однос на емпатијата при комуницирањето во дигиталниот простор. Овој 
пристап овозможува систематско испитување на распространетоста на одредени 
однесувања и ставови, како и идентификување на образовни и социјални факто-
ри поврзани со развојот на емпатијата во дигиталната средина. Примерокот на 
истражувањето го сочинуваат 320 ученици на возраст од 10 до 15 години, што ја 
опфаќа доцната детска и раната адолесцентна возраст - период кој е особено зна-
чаен за развојот на социјалните и емоционалните вештини, како и за интензивно 
користење на дигиталните технологии. Истражувањето е реализирано во 23 ос-
новни училишта, лоцирани во 18 општини во државата, што овозможува релатив-
но широка географска застапеност и поголема разновидност на социо-образовни 
контексти. Изборот на училиштата и учениците е направен според принципот на 
достапност, со настојување да се опфатат ученици од различни средини (урба-
ни и рурални), со цел да се добие пореална слика за состојбата на национално 
ниво. Како истражувачки инструмент е користен структуриран анкетен прашал-
ник составен од 10 прашања, наменети за испитување на искуствата, ставовите 
и перцепциите на учениците во однос на емпатијата во онлајн комуникацијата. 
Прашалникот е прилагоден на возраста на испитаниците и формулиран на јасен и 
разбирлив јазик.

Прашањата се однесуваат на следните тематски области:

	» зачестеност на користење интернет и социјални мрежи за комуникација;

	» свесност за емоциите на другите при онлајн комуникација;

	» начини на реагирање при онлајн навредување;

	» перцепција за влијанието на дигиталната комуникација врз чувствата на 
другите;

	» значењето на емпатијата и почитта во дигиталниот простор;

	» улогата на училиштето и образовните активности во развојот на емпатијата.

Прашањата се затворени и полуотворени, со што се овозможува квантитатив-
на анализа, но и дополнително појаснување на ставовите на учениците.

По обработката на сите добиени податоци, а со цел да се извлечат релевант-
ни и применливи заклучоци во контекст на емпатијата во онлајн комуникација-
та, извршена е статистичка анализа на резултатите од анкетниот прашалник. За 
појасно и прегледно прикажување на податоците, резултатите се претставени и 
преку графички визуелизации, што овозможува подобро разбирање на моделите 
на однесување, ставовите и перцепциите на учениците во однос на емпатијата 
при користење на дигиталните комуникациски платформи. Заклучоците од ова 
истражување носат значаен потенцијал за формулирање и унапредување на стра-
тегии за медиумска едукација и можат да послужат како основа за развој на об-
разовни политики кои овозможуваат сеопфатно и систематско интегрирање на 
медиумската и дигиталната едукација во наставните програми, со посебен фокус 
на развојот на емпатијата, почитта и одговорното однесување во онлајн комуни-
кацијата на младите.

4. Констатации/резултати
Презентираните резултати во ова поглавје нудат детален увид во сложената 

динамика на емпатичното однесување кај младите на возраст од 10 до 15 години 
во рамките на нивната дигитална социјализација. Емпириските податоци собрани 
преку ова истражување ја потврдуваат почетната теза дека дигиталниот простор 
не е само неутрален канал за пренос на информации, туку специфичен психосо-
цијален контекст кој активнo ги реобликува емоционалните реакции на испитани-
ците. Анализата на одговорите укажува на јасна диференцијација помеѓу когни-
тивната емпатија - способноста на учениците рационално да ја разберат позиција-
та на другиот и афективната емпатија - капацитетот за автентично сочувствување 
во услови на намалени невербални знаци.

Во ова истражување учествуваа 320 ученици на возраст од 10 до 15 години од 
23 основни училишта од 18 различни општини од нашата држава. При тоа, 8,4% се 
на возраст од 10 години, 16,3%  се на возраст од 11 години, 24,7% се на 12- годишна 
возраст, 29,4% се на возраст од 13 години, 19,7% се на 14-годишна возраст и 1,6% 
се на возраст од 15 години.

Резултатите од анализата на анкетните прашалници на учениците се следните:

На првото прашање: „Колку често користиш интернет или социјални мрежи за 
комуникација со други?“, 48,8% од учениците одговорија дека ја користат многу 
често, 35,3% често, 13,7% одговорија дека користат понекогаш, 1,2% одговорија 
дека никогаш не користат, а 0,9% дека ретко користат.

На второто прашање: „Кога пишуваш онлајн порака, дали размислуваш како 
може да се почувствува другата личност?“, најголем број од учениците, односно 
54,4%, одговорија „секогаш“, додека 27,5% одговорија „често“. Понатаму, 13,1% 
изјавија „понекогаш“, додека 3,4% „никогаш“ и 1,6% „ретко“.

На третото прашање: „Дали некогаш си видел/а навредливи пораки или  комен-
тари на интернет?“,  88,1% одговорија со „ДА“, а 11,9% со „НЕ“.

На четвртото прашање: „Како најчесто реагираш кога ќе видиш некој да биде 
навредуван онлајн?“ учениците имаа можност да изберат од понудените одгово-
ри, но и да додадат одговор. Според резултатите од прашалникот, најголем број 
од испитаниците (31,6%) одговориjа дека реагираат со игнорирање, 22,8% не се си-
гурни како би реагирале, 18,4% би го поддржале навредениот, 17,5% би реагирале 
со пријавување на навредувањето, а 3,1% одговорија дека би се вклучиле во раз-
говорот со цел да му објаснат на ученикот што навредува дека тоа однесување не 
е во ред. Од испитаниците 6,6% дополниле со свој одговор и најчесто опишувале 
конкретни ситуации на навреди од онлајн просторот.

На петтото прашање: „Дали сметаш дека зборовите на интернет можат да по-
вредат исто како и зборовите лице в лице?“, со „многу“ одговорија 59,1% од испи-
таниците, со „делумно“ 31,3%, со „малку“ 7,2% и со „воопшто не“ 2,5% од учениците.

На шестото прашање „Дали сметаш дека е важно да се покажува емпатија и 
почит во дигиталната комуникација?“, 45,6% од испитаниците одговорија дека е 
исклучително важно, 32,5% одговорија дека е многу важно, 15,6% одговорија со 
„делумно“, 3,7% сметаат дека е малку важно да се покажува емпатија и почит во 
дигиталната комуникација и 2,8% сметаат дека тоа воопшто не е важно.

На седмото прашање: „Што мислиш, што најмногу помага за подобра комуни-
кација и разбирање меѓу учениците на интернет?“ на учениците им беа дадени по-
веќе можни одговори, но исто така имаа можност и да додадат свој одговор преку 
опцијата „друго“. Најголем број од учениците (55,6%) одговорија дека со разговор 
се постигнува подобра комуникација и разбирање, 9,1% ја издвојуваат едукација-
та за медиумска писменост, 3,7% посочуваат на значењето на јасни правила за 
однесување, 2,8% ја нагласуваат поддршката од наставниците и родителите и 
27,5% од учениците оценуваат дека сите наведени фактори заедно придонесуваат 
за подобра комуникација и разбирање во онлајн средината. Мал дел од испита-
ниците (1,3%) избрале да дадат сопствен одговор, при што најчесто изразувале 
несигурност или неодлучност.

На осмото прашање: „Дали во училиште си учел/а како да се однесуваш без-
бедно и со почит на интернет?“, 79,1% од учениците одговорија дека учеле, 16,2% 
дека не се сигурни и 4,7% одговорија дека не учеле.

На деветтото прашање: „Колку ти помагаат училишните активности или часови 
за подобро разбирање на емоциите на другите онлајн?“, најголем број од испита-
ниците (46,9%) одговорија дека училишните активности многу им помагаат, 34,7% 
од учениците сметаат дека им помагаат делумно, 11,6% дека им помагаат малку, 
додека 6,9% одговорија дека училишните активности воопшто не им помагаат во 
подобрувањето на разбирањето на емоциите на другите во дигиталната комуни-
кација.

Во рамки на десеттото прашање: „Кои училишни активности најмногу ти пома-
гаат да развиваш емпатија и почит во дигиталната комуникација?“, на учениците 
им беше овозможено да изберат повеќе одговори од понудените. Резултатите по-
кажуваат дека најголем дел од учениците сметаат дека работилниците и интерак-
тивните дискусии имаат најголем придонес во развивањето на емпатија и почит 
во дигиталната комуникација (50,9%). Потоа следуваат тимската работа и груп-
ните проекти (48,4%), гледањето и анализата на видеа или примери од интернет 
поврзани со емпатијата и почитта во онлајн комуникацијата (29,7%), како и диги-
талните игри и квизови со едукативна содржина (29,1%). Дополнително, 27,2% од 
учениците ја истакнуваат важноста на разговорите со наставниците и стручната 
служба (педагог, психолог), додека 19,4% сметаат дека улогите и симулациите (иг-
рање улоги, сценарија) придонесуваат за развој на емпатија и почит во дигитал-
ната средина.

Резултатите од истражувањето укажуваат дека интернетот и социјалните мре-
жи претставуваат централен комуникациски простор за учениците од 10 до 15 
години, што ја нагласува нивната значајна улога во социјалниот и емоционалниот 
развој на младите. Според одговорите од анкетниот прашалник кај учениците по-

стои релативно високо ниво на свесност за емоционалното влијание на онлајн ко-
муникацијата и за важноста на емпатијата и почитта во дигиталните интеракции. 
Истовремено, истражувањето потврдува дека изложеноста на навредливи и не-
соодветни содржини е честа, што укажува на присуство на ризици во дигиталната 
средина. Иако учениците во голема мера ги препознаваат негативните последи-
ци од неетичкото онлајн однесување, резултатите укажуваат на ограничена под-
готвеност за активно и одговорно реагирање во вакви ситуации. Ова упатува на 
потреба од дополнително јакнење на социјалните и емоционалните компетенции, 
како и на практичните вештини за конструктивно дејствување во дигиталниот 
простор. Исто така, резултатите ја потенцираат значајната улога на образование-
то во развојот на емпатијата во онлајн комуникацијата, при што интерактивните и 
соработувачки форми на учење се препознаени како особено ефективни.

Севкупно, истражувањето укажува дека иако постои основна свесност и пози-
тивни ставови кај учениците, неопходен е посеопфатен и систематски образовен 
пристап кој ќе ја поддржи изградбата на безбедна, одговорна и емпатична диги-
тална комуникација.

5. Дискусија и заклучоци
Резултатите од спроведеното истражување нудат значаен увид во искуствата, 

ставовите и перцепциите на учениците во однос на емпатијата во онлајн комуни-
кацијата. Податоците потврдуваат дека интернетот и социјалните мрежи се сос-
тавен дел од секојдневната комуникација на младите, што го прави дигитални-
от простор клучно поле за развој на социјалните и емоционалните компетенции. 
Фактот дека речиси сите ученици користат интернет за комуникација, при што 
најголем дел тоа го прават многу често или често, ја нагласува потребата од сис-
тематски пристап кон образованието за дигитална писменост и емпатија. 

Во однос на способноста за препознавање и разбирање на емоциите на другите 
во дигитална средина, резултатите укажуваат на охрабрувачко ниво на емпатич-
на свесност кај значителен дел од учениците. Повеќе од половина од испитаници-
те изјавиле дека секогаш размислуваат за чувствата на другата личност при пи-
шување онлајн пораки, а дополнителен значаен процент го прави тоа често. Ова 
укажува дека кај учениците постои основа за развој на емпатично однесување во 
онлајн комуникацијата. Сепак, присуството на ученици кои ретко или никогаш не 
размислуваат за емоционалното влијание на своите пораки укажува на постоење 
на јаз меѓу свесноста и практичното однесување, што бара понатамошна едука-
тивна интервенција. Особено загрижувачки е податокот дека голем дел од учени-
ците биле сведоци на навредливи пораки или коментари на интернет. Овој резул-
тат ја потврдува распространетоста на онлајн насилството и ја нагласува ранли-
воста на младите во дигиталниот простор. Начинот на кој учениците реагираат 
во вакви ситуации дополнително го илустрира предизвикот: најчеста реакција е 
игнорирање или несигурност како да се постапи. Иако дел од учениците изјавиле 
дека би го поддржале навредениот или би пријавиле несоодветно однесување, 
релативно мал процент активно се вклучува во спречување на навредувањето. 
Ова укажува дека емпатијата како став не секогаш се претвора во емпатично и 
одговорно дејствување. Резултатите исто така покажуваат дека учениците во го-
лема мера ја препознаваат тежината на зборовите во дигиталната комуникација. 
Повеќето сметаат дека онлајн зборовите можат да повредат исто колку и зборо-
вите изговорени лице в лице, како и дека покажувањето емпатија и почит во диги-

талната комуникација е исклучително или многу важно. Овие ставови претставу-
ваат значајна основа за градење позитивна дигитална култура, но истовремено 
укажуваат на потребата од поддршка за нивно практично применување.

Улогата на училиштето како клучен фактор во развојот на емпатијата во он-
лајн комуникацијата е јасно истакната во резултатите. Голем дел од учениците 
изјавиле дека во училиште учеле за безбедно и етичко однесување на интернет, 
како и дека училишните активности им помагаат во разбирањето на емоциите на 
другите во дигиталниот простор. Како најефективни активности се издвојуваат 
работилниците, интерактивните дискусии, тимската работа и групните проекти, 
што укажува дека искуственото и партиципативно учење има најсилен ефект врз 
развојот на емпатијата.

Врз основа на добиените резултати, може да се заклучи дека иако кај учениците 
постои свесност за важноста на емпатијата во дигиталната комуникација, неоп-
ходно е нејзино понатамошно систематско развивање. Оттука произлегуваат и 
клучните препораки за образованието и општеството кои произлегуваат од ре-
зултатите од ова истражување. На образовно ниво, се препорачува интегрирање 
на содржини за емпатија, дигитална етика и медиумска писменост во наставни-
те програми, не само како изолирани теми, туку како континуиран и интердис-
циплинарен процес. Наставниците и стручните служби треба да бидат дополни-
телно обучени за примена на интерактивни методи кои поттикнуваат критичко 
размислување, емоционална писменост и одговорно дигитално однесување. На 
општествено ниво, резултатите укажуваат на потребата од зајакнување на сора-
ботката меѓу училиштата, родителите и пошироката заедница. Родителите треба 
да бидат активно вклучени преку едукативни програми и кампањи за поддрш-
ка на емпатична и безбедна онлајн комуникација. Дополнително, неопходно е 
развивање на јасни политики и стратегии за превенција од онлајн насилство и 
промоција на позитивна дигитална култура. Само преку заеднички, координиран 
пристап, образованието и општеството можат да придонесат кон создавање на 
дигитална средина во која емпатијата, почитта и одговорноста ќе бидат темелни 
вредности.

7. Прилози
АНКЕТЕН ПРАШАЛНИК ЗА УЧЕНИЦИ

Почитувани ученици,
Овој анкетен прашалник е дел од истражување на тема „Емпатија во дигитални-

от свет: развивање на емоционални и социјални вештини преку медиумска едука-
ција“. Целта на анкетата е да се добие увид во вашите ставови, искуства и навики 
поврзани со комуникацијата во дигиталната средина, користењето на социјални-
те мрежи и покажувањето емпатија кон другите онлајн.

Вашето учество е анонимно, а одговорите ќе се користат исклучиво за едука-
тивни и истражувачки цели. Со вашите одговори придонесувате кон подобро раз-
бирање на тоа како медиумската едукација може да помогне во развивањето на 
емпатија, почитување и одговорно однесување во дигиталниот свет.

Ви благодариме за одвоеното време и соработката!

1.	 Колку често користиш интернет или социјални мрежи за комуникација со 
други?

2.	 Кога пишуваш онлајн порака, дали размислуваш како може да се почувству-
ва другата личност?

3.	 Дали некогаш си видел/а навредливи пораки или  коментари на интернет?  

4.	 Како најчесто реагираш кога ќе видиш некој да биде навредуван онлајн?

5.	 Дали сметаш дека зборовите на интернет можат да повредат исто како и 
зборовите лице в лице?

6.	 Дали сметаш дека е важно да се покажува емпатија и почит во дигиталната 
комуникација?

7.	 Што мислиш, што најмногу помага за подобра комуникација и разбирање 
меѓу учениците на интернет?

8.	 Дали во училиште си учел/а како да се однесуваш безбедно и со почит на 
интернет?

9.	 Колку ти помагаат училишните активности или часови за подобро разби-
рање на емоциите на другите онлајн?

10.	Кои училишни активности најмногу ти помагаат да развиваш емпатија и по-
чит во дигиталната комуникација?

СОЊА ТРИФУНОВСКА

Соња Трифуновска е наставник-ментор во основното училиште „Гоце Делчев“ 
во Тетово,  ЕДУИНО амбасадор и координатор на Здружението на одделенски 
наставници„УЧИТЕЛ“. Нејзината воспитно-образовна дејност која во фокусот на 
учењето го има детето може да се опише како креативна, иновативна и во чекор 
во современите образовни достигнувања. Таа е авторка на едукативни сликов-
ници и на интерен прирачник за примена на наставни техники во наставата по 
македонски јазик за одделенска настава. Рецензентка е на повеќе учебници и 
прирачници за одделенска настава, а има напишано и повеќе стручни трудови 
издадени во меѓународни научни списанија. Таа е национален обучувач за меди-
умска и јазична писменост, како и предавач на многу обуки и вебинари од областа 
на образованието. Нејзината успешност во работата не е само во наставната деј-
ност, туку и во многу воннаставни активности и вклучување во проекти со воспит-
но-образовен предзнак. Добитник е на наградата за придонес во областа на обра-
зованието и афирмација на градот од општина Тетово во 2022 година и наградата 
од областа на образование на Здружението „Вешта жена“ во 2019 и 2022 година.

ЗА АВТОРОТ

Овој труд ја истражува улогата на игровизацијата како иновативна педагош-
ка стратегија и нејзината интеграција со алатки со ВИ за поттикнување на 
критичко размислување кај учениците од основното образование. Преку 

анализа на современи теоретски модели и добри практики, се разгледува потен-
цијалот на игровизирани активности поддржани од интелигентни системи да ја 
зголемат мотивацијата, ангажираноста и когнитивните способности на ученици-
те, истовремено развивајќи нивна критичка свест за медиумите и дигиталната 
реалност. Критичкото размислување, како суштинска компетенција на 21-от век, 
овозможува учениците логички да анализираат, проценуваат и донесуваат одлу-
ки засновани на докази. Тоа претставува процес кој ги надминува ограничувања-
та на пристрасност, импулсивно резонирање и еднострани гледишта, засновајќи 
се на вредности како јасност, точност, конзистентност, релевантност и правич-
ност. Во овој контекст, вештачката интелигенција не е само технолошка алатка, 
туку и когнитивен предизвик, кој бара развој на критички способности за анализа, 
интерпретација и проценка на алгоритамски генерирани содржини. Учењето со и 
преку ВИ поттикнува свесност за тоа како алгоритмите селектираат и претставу-
ваат информации, што им овозможува на учениците да ги препознаваат потен-
цијалните манипулации, пристрасности и ограничувања на дигиталните системи.   
Трудот предлага интегративен модел на учење, кој ги поврзува елементите на 
игра, технологија и когнитивна автономија, создавајќи средина што поттикнува 
развој, иновација и слобода на мисла. 

Клучни зборови: игровизација, вештачка интелигенција, критичко размислу-
вање, медиумска писменост

АПСТРАКТ

ОД ИГРА ДО АЛГОРИТАМ: ИНТЕГРАЦИЈА НА 
ИГРОВИЗАЦИЈА И ВИ ЗА ПОТТИКНУВАЊЕ НА 
КРИТИЧКО РАЗМИСЛУВАЊЕ КАЈ УЧЕНИЦИТЕ
Маја Митевска-Поцева

1. Вовед
 
Современото општество се наоѓа во период на забрзана дигитална трансфор-

мација, во кој дигиталните технологии и вештачката интелигенција (ВИ) имаат сè 
подлабоко влијание врз секојдневниот живот. Начинот на кој информациите се 
создаваат, обработуваат и дистрибуираат е сè почесто посредуван од алгоритми 
и автоматизирани системи, кои учествуваат во селекцијата на содржини, обли-
кувањето на јавното мислење и донесувањето одлуки. Во таков контекст, обра-
зованието се соочува со зголемена одговорност – да одговори на потребите на 
генерации ученици кои растат во дигитална и медиумски заситена средина, во 
која технологијата не е само средство, туку активен фактор во процесот на учење 
и социјализација.

Учениците денес се изложени на континуиран проток на информации, кои често 
се фрагментирани, алгоритамски селектирани и не секогаш веродостојни. Тради-
ционалните наставни пристапи, насочени главно кон пренос и репродукција на 
знаење, сè почесто се покажуваат како недоволни за развој на вештините потреб-
ни за критичко разбирање на сложената дигитална реалност. Оттука, развојот на 
критичкото размислување се наметнува како една од клучните цели на совреме-
ното образование.

Критичкото размислување се смета за суштинска компетенција на 21-от век, 
бидејќи им овозможува на учениците аналитички да пристапуваат кон информа-
ции, да ја проценуваат нивната веродостојност и релевантност и да донесуваат 
аргументирани одлуки засновани на докази. Тоа претставува сложен процес кој 
вклучува логичко резонирање, евалуација на аргументи, саморефлексија и свес-
ност за сопствените когнитивни ограничувања. Во услови на информациски ви-
шок, дезинформации и дигитални манипулации, критичкото размислување стану-
ва предуслов за развој на одговорни, автономни и етички свесни личности.

Во овој образовен пејзаж, вештачката интелигенција добива двојна улога. Од 
една страна, таа претставува моќна педагошка алатка која овозможува персона-
лизирано и адаптивно учење, автоматска повратна информација и следење на 
напредокот на учениците. Од друга страна, ВИ претставува когнитивен и етички 
предизвик, бидејќи алгоритмите кои ја поддржуваат нејзината функционалност 
често функционираат како нетранспарентни системи, чие влијание врз мислење-
то и однесувањето не е секогаш лесно препознатливо. Поради тоа, учењето со и 
за вештачката интелигенција не треба да се сведе на техничка писменост, туку 
да вклучува развој на критичка свест за начинот на кој алгоритмите ја посреду-
ваат информацијата и ја обликуваат дигиталната реалност. Паралелно со техно-
лошките промени, современата педагогија сè повеќе ја нагласува важноста на ак-
тивните и ученик-центрирани наставни пристапи. Во таа насока, игровизацијата 
се издвојува како ефикасна педагошка стратегија која ги интегрира елементите 
на играта во наставниот процес со цел зголемување на мотивацијата, ангажира-
носта и когнитивната активност на учениците. Играта, како природна форма на 
учење, создава безбедна средина за истражување, експериментирање и учење 
преку искуство, што е особено значајно за развојот на логичко, креативно и кри-
тичко размислување.

Игровизираните активности им овозможуваат на учениците активно да учест-
вуваат во решавање проблеми, донесување одлуки и развивање стратегии, при 
што учењето се доживува како смислен и динамичен процес. Кога овие актив-
ности се поддржани со алатки базирани на вештачка интелигенција, се создаваат 

услови за адаптивно и персонализирано учење, прилагодено на индивидуалните 
потреби и способности на учениците. Ваквиот пристап поттикнува саморегула-
ција, автономија и одговорност во процесот на учење, но истовремено овозможу-
ва и развој на алгоритамско размислување како важна когнитивна вештина.

Сепак, интеграцијата на игровизацијата и вештачката интелигенција во обра-
зованието не е без предизвици. Постојат ризици од површна примена на игрови 
елементи, насочена кон надворешни награди, како и опасност од некритичко при-
фаќање на алгоритамските препораки. Затоа, неопходен е внимателно осмислен 
педагошки пристап кој ја става технологијата во функција на развојот на критич-
кото размислување, а не како цел сама по себе.

Во тој контекст, концептот „од игра до алгоритам“ се наметнува како значајна 
образовна рамка. Тој подразбира постепен премин од учење преку игра кон струк-
турирано, логичко и алгоритамско размислување, при што учениците преку игро-
ви активности се воведуваат во процесите на анализа, планирање и донесување 
одлуки. Поаѓајќи од овие согледувања, овој труд има за цел да ја разгледа инте-
грацијата на игровизацијата и вештачката интелигенција како иновативен модел 
за поттикнување на критичко размислување кај учениците од основното образо-
вание, усогласен со современите образовни потреби и вредности.

2. Преглед на литературата
2.1. Критичкото размислување во дигитално и алгоритамски 	      	  

      посредуван образовен контекст

Критичкото размислување претставува една од централните образовни цели 
на современото образование и е широко препознаено како суштинска компетен-
ција за активно, одговорно и етички свесно учество во општеството на знаење. 
Учениците денес не се соочуваат само со потребата да усвојуваат знаења, туку и 
да ги преиспитуваат изворите, контекстите и намерите зад информациите што им 
се пласираат преку дигиталните медиуми и интелигентните платформи.

Во националниот образовен систем, критичкото размислување е јасно дефини-
рано како клучна компетенција за доживотно учење. Бирото за развој на образо-
ванието (БРО, 2020) го истакнува како способност што се развива преку активна 
вклученост на учениците во процеси на анализа, аргументација, решавање про-
блеми, донесување одлуки и рефлексија. Овие процеси подразбираат напуштање 
на традиционалните, репродуктивни модели на учење и премин кон наставни 
стратегии кои го ставаат ученикот во центарот на образовниот процес.

Во дигиталната средина, критичкото размислување е нераскинливо поврзано 
со медиумската и дигиталната писменост. Агенцијата за аудио и аудиовизуелни 
медиумски услуги (ААВМУ, 2021) укажува дека учениците се изложени на контину-
иран прилив на информации, чие селектирање и рангирање често се врши преку 
алгоритми кои не се транспарентни за корисникот. Оваа реалност создава потре-
ба од развој на критичка свест за начинот на кој алгоритмите влијаат врз перцеп-
цијата на реалноста, формирањето ставови и донесувањето одлуки.

Македонскиот институт за медиуми (2022) дополнително нагласува дека кри-
тичкото размислување во дигиталната ера не може да се разгледува изолирано 
од прашањата за медиумска етика, одговорност и општествено влијание. Учени-
ците треба да бидат оспособени не само технички да користат дигитални алатки, 
туку и когнитивно да ги преиспитуваат нивните резултати, да поставуваат пра-

шања за точноста и објективноста на информациите и да развиваат свесност за 
ограничувањата и пристрасностите на алгоритамски генерираните содржини.

Во овој контекст, критичкото размислување добива и јасна вредносна димен-
зија. Тоа не се сведува само на когнитивна вештина, туку претставува основа 
за формирање на самостојна, одговорна и етички свесна личност. Овој аспект е 
особено значаен затоа што го разгледува образованието не само како технички 
процес, туку и како простор за обликување на човековата личност и вредносен 
систем. Интеграцијата на вештачката интелигенција во образованието дополни-
телно ја засилува потребата од развој на критичкото размислување. Вештачката 
интелигенција функционира врз основа на сложени алгоритми и големи бази на 
податоци, а нејзините резултати често се доживуваат како објективни и неоспор-
ни. Според препораките на UNESCO за Северна Македонија (2023), образованието 
треба да ги подготви учениците да бидат критички корисници на ВИ, способни да 
ги разбираат принципите на нејзиното функционирање и да ги проценуваат нејзи-
ните резултати од етичка, општествена и образовна перспектива.

Од педагошки аспект, развојот на критичкото размислување бара создавање 
на наставни ситуации кои ги активираат повисоките когнитивни нивоа – анализа, 
синтеза и евалуација. Традиционалните фронтални методи се недоволни за ост-
варување на овие цели, особено во дигиталната образовна средина. Затоа, совре-
мените наставни пристапи сè повеќе се насочуваат кон проблемски ориентирани, 
истражувачки и интерактивни активности кои ја поттикнуваат ученичката автоно-
мија и рефлексија (МОН, 2021).

2.2. Игровизацијата како педагошки механизам за развој на 
        критичко и алгоритамско размислување

Игровизацијата во образованието претставува современ педагошки пристап 
кој се заснова на интеграција на елементи карактеристични за играта – правила, 
цели, предизвици, повратна информација и симболични награди – во наставни 
контексти со јасно дефинирани образовни цели. За разлика од спонтаната игра, 
игровизацијата се развива како структуриран дидактички модел, чија цел е да ја 
зголеми мотивацијата, ангажираноста и когнитивната активност на учениците.

Во македонскиот образовен контекст, учењето преку игра е особено нагласено 
во основното образование, каде што играта се препознава како природен начин 
на учење и средство за развој на когнитивни, социјални и емоционални компетен-
ции (МОН, 2019). Според насоките на Бирото за развој на образованието (2020), 
игровизираните наставни активности создаваат услови за активно учество на 
учениците, поттикнуваат истражувачки дух и овозможуваат развој на критичко и 
логичко размислување.

Клучната педагошка вредност на игровизацијата не лежи само во нејзиниот 
мотивациски потенцијал, туку и во нејзината способност да го структуира ученич-
кото размислување. Преку јасно дефинирани правила и цели, играта создава ког-
нитивна рамка во која учениците започнуваат да размислуваат систематски, да 
планираат чекори и да ги предвидуваат последиците од своите избори. Овие про-
цеси претставуваат основа за развој на алгоритамското размислување.

Истражувањата спроведени во рамките на педагошките факултети во Северна 
Македонија укажуваат дека игровизираните активности овозможуваат постепен 
премин од интуитивно и искуствено учење кон организирано и аналитичко раз-
мислување (Педагошки факултет – Битола, 2021). Преку повторување на игрови 

ситуации и решавање проблеми во рамки на играта, учениците започнуваат да 
препознаваат обрасци, правила и логички поврзаности.

Во рамките на концептот „Од игра до алгоритам“, играта се појавува како ини-
цијален катализатор на когнитивниот развој. Таа создава безбедна средина за 
експериментирање, во која грешката не се доживува како неуспех, туку како мож-
ност за учење и рефлексија. Овој аспект е од особена важност за развојот на кри-
тичкото размислување, бидејќи ги охрабрува учениците да ги преиспитуваат соп-
ствените стратегии и претпоставки.

Дополнително, игровизацијата овозможува развој на метакогнитивни вештини, 
односно свесност за сопствените мисловни процеси. Кога учениците размислува-
ат зошто одредена стратегија функционира или не, тие се движат кон повисоки 
когнитивни нивоа, што претставува клучен чекор во развојот на критичкото раз-
мислување.

2.3. Од игра до алгоритам: интеграција на игровизацијата и 
        вештачката интелигенција

Алгоритамското размислување претставува клучна когнитивна вештина во со-
временото општество, кое во сè поголема мера се потпира на дигитални и ин-
телигентни системи. Иако традиционално се поврзува со програмирањето и ин-
форматиката, современата педагошка литература укажува дека алгоритамското 
размислување е поширок концепт кој вклучува способност за логичко структури-
рање на проблемите, планирање чекори и донесување одлуки врз основа на јасни 
правила и услови.

Во македонскиот образовен контекст, развојот на алгоритамското размислу-
вање е во согласност со стратешките документи за унапредување на дигитални-
те компетенции кај учениците, при што се нагласува потребата од интеграција на 
иновативни наставни пристапи кои ги поврзуваат технологијата и критичкото раз-
мислување (Министерство за образование и наука, 2021). Во тој процес, играта се 
наметнува како природна и педагошки оправдана почетна точка за воведување 
на алгоритамските принципи.

Игровизираните активности создаваат контекст во кој учениците интуитивно 
ги усвојуваат основните елементи на алгоритамското размислување: редослед 
на чекори, услови, повторување и последици. Преку играта, учениците се соочува-
ат со проблемски ситуации кои бараат планирање, предвидување и корекција на 
стратегии. Овој процес овозможува постепен премин од искуствено и интуитивно 
учење кон структурирано и систематско размислување, што претставува сушти-
ната на концептот „Од игра до алгоритам“.

Во овој контекст, алгоритамското размислување не се развива изолирано, туку е 
тесно поврзано со критичкото размислување. Кога учениците анализираат зошто 
одредена стратегија е успешна или неуспешна, тие ги преиспитуваат сопствените 
претпоставки, ги анализираат резултатите и донесуваат заклучоци засновани на 
докази. Овие когнитивни процеси директно придонесуваат за развој на критичко 
размислување, особено во контексти кои вклучуваат комплексни и динамични 
ситуации.

Интеграцијата на вештачката интелигенција во игровизираното учење дополни-
телно го продлабочува овој процес. ВИ-алатките овозможуваат адаптивно учење 
преку прилагодување на тежината на задачите, следење на ученичкиот напредок 
и обезбедување персонализирана повратна информација. Во македонскиот обра-

зовен дискурс, ваквиот пристап се разгледува како можност за унапредување на 
квалитетот на наставата, но и како предизвик кој бара развој на критичка свест 
кај учениците (UNESCO Северна Македонија, 2023).

Од педагошки аспект, ВИ не треба да се користи како автоматизиран механи-
зам за контрола или оценување, туку како когнитивен партнер кој го поддржува 
ученикот во процесот на размислување. Кога учениците работат со ВИ-поддржа-
ни игровизирани системи, тие се соочуваат со алгоритамски одлуки кои можат и 
треба да бидат предмет на анализа и дискусија. На тој начин, ВИ станува средство 
за развој на критичка свест за начинот на кој функционираат интелигентните сис-
теми и за нивните потенцијални ограничувања и пристрасности (ААВМУ, 2021).

Дополнително, ваквата интеграција овозможува развој на метакогнитивни 
вештини, бидејќи учениците добиваат повратна информација која ги насочува 
кон саморефлексија и корекција на сопствените стратегии. Овој процес е во со-
гласност со препораките на Бирото за развој на образованието за активно и уче-
ник-центрирано учење, кое го става акцентот на процесот, а не само на резултатот 
(БРО, 2020).

Оттука, интеграцијата на игровизацијата и вештачката интелигенција може да 
се согледа како иновативен педагошки модел кој го поврзува искуственото учење 
со алгоритамското размислување и критичката анализа. Концептот „Од игра до 
алгоритам“ ја отсликува токму оваа еволуција на ученичкото размислување – од 
игра како форма на ангажман, преку алгоритам како когнитивна структура, до 
критичка свест за улогата на технологијата во современото општество.

2.4. Интегративен модел: игра – алгоритам – вештачка 
        интелигенција – критичко размислување

Современата педагошка литература сè почесто укажува на потребата од инте-
гративни образовни модели кои ги надминуваат фрагментираните пристапи кон 
учењето и овозможуваат поврзување на различни когнитивни, афективни и тех-
нолошки димензии на наставниот процес. Во тој контекст, моделот „игра – алго-
ритам – вештачка интелигенција – критичко размислување“ претставува совре-
мена рамка која ја поврзува природната ученичка мотивација со структурираното 
мислење и критичката анализа на дигиталната реалност.

Играта, како почетна точка на моделот, се препознава како фундаментален 
медиум за учење, особено во основното образование. Таа овозможува активно 
учество, експериментирање и емоционална вклученост, создавајќи безбедна 
средина во која учениците слободно истражуваат и прават грешки. Педагошките 
истражувања укажуваат дека токму ваквата средина е предуслов за развој на по-
високи когнитивни процеси, бидејќи учениците преку играта спонтано влегуваат 
во ситуации кои бараат одлучување, планирање и проценка на последици (МОН, 
2019; БРО, 2020).

Алгоритамот, како втора компонента на моделот, претставува когнитивна 
структура која произлегува од игровото искуство. Преку повторување на игрови 
ситуации, учениците започнуваат да препознаваат правила, обрасци и логички вр-
ски, што доведува до постепено формирање на алгоритамско размислување. Во 
овој контекст, алгоритмот не се сфаќа исклучиво како технички поим поврзан со 
програмирање, туку како начин на размислување што подразбира разложување 
на проблемите на чекори, предвидување на исходи и систематско донесување 
одлуки (УКИМ, 2020).

Вештачката интелигенција, како трета компонента на интегративниот модел, 
има двојна улога: поддржувачка и предизвикувачка. Од една страна, ВИ овозмо-
жува персонализирано и адаптивно учење преку анализа на ученичкиот напре-
док, прилагодување на задачите и обезбедување навремена повратна информа-
ција. Од друга страна, таа претставува алгоритамски посредуван систем кој сам 
по себе станува предмет на критичка анализа. Во образовниот контекст, ова отво-
ра можност учениците не само да учат со помош на ВИ, туку и да учат за ВИ – да ги 
разбираат нејзините ограничувања, пристрасности и влијанието врз донесување-
то одлуки (UNESCO Северна Македонија, 2023; ААВМУ, 2021).

Критичкото размислување се појавува како интегративен резултат на ин-
теракцијата меѓу играта, алгоритамот и вештачката интелигенција. Во ваков 
модел, учениците не се пасивни корисници на технологијата, туку активни 
субјекти кои ги анализираат сопствените постапки, ги преиспитуваат алгори-
тамските решенија и ги оценуваат резултатите од дигиталните системи. Кри-
тичкото размислување се развива преку постојана рефлексија, споредување 
на алтернативни стратегии и аргументирано донесување заклучоци, што е во 
согласност со националните образовни приоритети за развој на автономни и 
одговорни ученици (БРО, 2020).

Литературата укажува дека ваквиот интегративен пристап е особено релеван-
тен во дигитално и медиумски заситена средина, каде што учениците секојднев-
но се соочуваат со алгоритамски селектирани содржини. Преку игровизирани 
и ВИ-поддржани активности, наставата може да создаде услови учениците да 
развијат свесност за начинот на кој информациите се генерираат и посредуваат, 
како и да изградат критичка дистанца кон дигиталните авторитети.

Овој модел може да се согледа и како вредносна рамка која ја поврзува тех-
нологијата со воспитната мисија на образованието. Интеграцијата на играта, ал-
горитамското размислување и вештачката интелигенција не треба да води кон 
технократски пристап, туку кон развој на личноста – ученик кој размислува, пре-
испитува и делува одговорно во сложениот современ свет. На тој начин, моделот 
„игра – алгоритам – ВИ – критичко размислување“ се позиционира како педагош-
ки одговор на предизвиците на дигиталната ера, усогласен со хуманистичките и 
образовните вредности.

3. Истражувачка методологија
3.1 Истражувачки пристап

Овој труд применува квалитативен истражувачки пристап, со цел да се ис-
тражи потенцијалот на интеграцијата на игровизацијата и вештачката интели-
генција во поттикнувањето на критичкото размислување кај учениците од ос-
новното образование. Како соодветен методолошки избор се користи студија 
на случај, која овозможува продлабочено разгледување на конкретна образов-
на практика во нејзиниот реален контекст. Изборот на студија на случај е опра-
вдан со истражувачката цел на трудот, која не е насочена кон генерализација 
на резултатите, туку кон анализа и интерпретација на процесите на учење, уче-
ничките реакции и педагошките ефекти од примената на моделот „Од игра до 
алгоритам“.

3.2. Контекст и учесници

Студијата на случај е реализирана во рамки на наставна активност во основно 
училиште, со ученици од одделенска настава (возраст 9–10 години). Активноста 
е спроведена во редовен наставен контекст, како дел од интегрирана наставна 
единица поврзана со развој на логичко, алгоритамско и критичко размислување.

Во активноста учествуваа ученици со различни нивоа на претходно знаење и 
дигитални компетенции, што овозможи согледување на влијанието на игровизи-
раниот и ВИ-поддржан пристап врз различни ученички профили. Улогата на на-
ставникот беше на фасилитатор, кој ги насочуваше учениците преку прашања, 
дискусија и рефлексија, без директно нудење решенија.

3.3. Опис на наставната активност

Наставната активност беше дизајнирана врз основа на концептуалниот модел 
„Од игра до алгоритам“ и се одвиваше во три последователни фази.

Фаза 1: Игровизирана проблемска ситуација

Активноста започна со игровизирана приказна во која учениците имаа улога 
на „истражувачи“ кои треба да решат серија предизвици за да стигнат до целта. 
Предизвиците беа осмислени така што бараа:

•	 планирање на чекори,
•	 избор меѓу повеќе можни стратегии,
•	 предвидување на последици од одлуките.

Во оваа фаза, акцентот беше ставен на искуственото учење и активното учество, 
без експлицитно користење на формални алгоритамски поими.

Фаза 2: Алгоритамска структура и рефлексија

По завршувањето на игровите активности, учениците беа поттикнати да ги ана-
лизираат своите постапки преку водена дискусија. Прашањата беа насочени кон:

•	 идентификација на редоследот на чекорите,
•	 препознавање на правила и услови,
•	 анализа на успешни и неуспешни стратегии.

Во оваа фаза, учениците постепено започнаа да ги структуираат своите иску-
ства во форма на едноставни алгоритамски модели (на пр. „прво – потоа – ако/
тогаш“), што претставуваше премин од игра кон алгоритам.

Фаза 3: ВИ-поддржана адаптација и критичка анализа

Во завршната фаза, учениците работеа со дигитална алатка поддржана од 
вештачка интелигенција, која нудеше дополнителни задачи со прилагодливо ниво 
на тежина и повратна информација. Учениците беа охрабрени да ја анализираат 
повратната информација и да дискутираат за тоа:

•	 зошто системот нуди одредени задачи,
•	 како алгоритмот „одлучува“ за тежината,
•	 дали секогаш се согласуваат со предложените решенија.

Оваа фаза беше клучна за развој на критичка свест за функционирањето на 
алгоритамските системи.

3.4. Методи за прибирање податоци

Податоците беа прибрани преку:

•	 набљудување на ученичкото учество и интеракција,
•	 анализа на ученички продукти (решенија, дијаграми, алгоритамски шеми),
•	 рефлексивна дискусија со учениците по завршувањето на активноста.

Овие методи овозможија квалитативно согледување на промените во начинот 
на размислување, стратегиите за решавање проблеми и критичката ангажира-
ност на учениците.

Анализата на прибраните податоци укажува на неколку значајни наоди:

•	 Учениците покажаа зголемена мотивација и ангажираност во игровизирана-
та средина.

•	 Забележан е постепен премин од интуитивно кон структурирано размислување.

•	 Учениците беа способни да ги објаснат и оправдаат своите избори, што 
укажува на развој на критичко размислување. 

•	 Интеракцијата со ВИ-алатката поттикна прашања и дискусии за точноста и 
логиката на алгоритамските одлуки.

Резултатите од студијата на случај укажуваат дека концептуалниот модел „Од 
игра до алгоритам“ може успешно да се примени во наставната практика, осо-
бено во основното образование. Интеграцијата на игровизацијата и вештачката 
интелигенција создава услови за развој на критичко, алгоритамско и дигитално 
размислување кај учениците, што ја потврдува релевантноста на предложениот 
модел.

 
4. Констатации / резултати

Врз основа на истражувањата, анализата на современите педагошки пристапи 
и разгледувањето на практични примери од наставната практика, може да се из-
ведат неколку клучни констатации во однос на интеграцијата на игровизацијата и 
вештачката интелигенција во функција на поттикнување на критичкото размислу-
вање кај учениците.

Прво, јасно се потврдува дека игровизацијата претставува ефикасен иниција-
лен механизам за когнитивна активација на учениците. Литературата и наставна-
та пракса укажуваат дека учениците покажуваат повисоко ниво на ангажираност, 

мотивација и истрајност кога се вклучени во игровизирани активности. Играта 
создава безбедна и стимулирачка средина во која учениците се подготвени да 
експериментираат, да преземаат ризици и да учат од сопствените грешки. Ова се 
покажува како особено значајно за развој на критичкото размислување, бидејќи 
грешката се доживува како ресурс за учење, а не како неуспех.

Втората констатација се однесува на постепениот премин од искуствено кон 
алгоритамско размислување. Анализираните извори укажуваат дека кога игро-
визираните активности се педагошки осмислени и насочени кон решавање про-
блеми, учениците спонтано започнуваат да ги структурираат своите постапки, да 
планираат чекори и да ги предвидуваат последиците од сопствените избори. Овој 
процес претставува основа за развој на алгоритамско размислување, кое не е 
ограничено само на информатиката, туку се манифестира како општа когнитивна 
вештина применлива во сите наставни предмети.

Трето, рзултатите укажуваат дека интеграцијата на вештачката интелигенција 
дополнително го продлабочува когнитивниот процес, особено кога ВИ се користи 
како поддршка, а не како замена за педагошката интеракција. ВИ-поддржаните 
системи овозможуваат адаптација на задачите според индивидуалните способ-
ности на учениците, навремена повратна информација и следење на напредокот, 
што создава услови за персонализирано учење. Во таков контекст, учениците се 
поттикнуваат на саморегулација, саморефлексија и преземање одговорност за 
сопственото учење – клучни елементи на критичкото размислување.

Истовремено, се констатира дека вештачката интелигенција претставува и зна-
чаен когнитивен и етички предизвик. Алгоритамски посредуваните содржини, 
препораки и одлуки не треба да се прифаќаат некритички. Напротив, се нагласу-
ва дека образовната вредност на ВИ се зголемува кога таа станува предмет на 
анализа и дискусија. Учениците кои се охрабрени да поставуваат прашања за тоа 
како функционираат алгоритмите, зошто системот нуди одредени решенија и кои 
се неговите ограничувања, развиваат повисоко ниво на критичка свест и медиум-
ска писменост.

Дополнително, анализата покажува дека интегративниот модел „игра – алгори-
там – ВИ – критичко размислување“ овозможува холистички пристап кон учење-
то. Наместо фрагментирано воведување на технологии или изолирани актив-
ности, овој модел создава кохерентна образовна рамка во која секоја компонента 
има јасна педагошка функција. Играта служи како мотивациски и искуствен влез, 
алгоритамот како когнитивна структура, ВИ како адаптивна поддршка, а критич-
кото размислување како крајна образовна цел.

Во контекст на македонскиот образовен систем, овие констатации се во со-
гласност со насоките за развој на дигитални, логички и критички компетенции кај 
учениците. Особено се истакнува потребата од внимателно планирање на настав-
ните активности и од професионална подготвеност на наставниците за интегра-
ција на вакви иновативни модели во секојдневната пракса.

Резултатите од анализата укажуваат дека интеграцијата на игровизацијата и 
вештачката интелигенција, кога е педагошки осмислена и вредносно насочена, 
има значаен потенцијал за унапредување на критичкото размислување кај уче-
ниците. Овој пристап не само што придонесува за подобрување на квалитетот на 
учењето, туку и создава основа за воспитување на мислечки, автономни и одго-
ворни личности, способни критички да се движат низ комплексниот дигитален 
свет – што е суштинска мисија и на образованието.         

5. Дискусија и заклучоци
        
Резултатите од спроведената студија на случај укажуваат дека интеграцијата 

на игровизацијата и вештачката интелигенција во наставниот процес поседува 
значаен потенцијал за поттикнување на критичкото размислување кај учениците 
од основното образование. Овие наоди се во согласност со современите теорет-
ски и истражувачки согледувања поврзани со учењето преку игра, развојот на 
алгоритамското размислување и улогата на вештачката интелигенција во обра-
зованието.

Забележаното зголемување на ученичката мотивација и ангажираност за вре-
ме на игровизираните активности ја потврдува тезата дека учењето преку игра 
создава емоционално и когнитивно поволна средина за учење. Овие резултати се 
усогласени со ставовите на Deterding et al. (2011) и Kapp (2012), според кои игрови-
зацијата, преку јасно дефинирани цели, правила и континуирана повратна инфор-
мација, ја зајакнува внатрешната мотивација и ја поттикнува активната улога на 
ученикот во процесот на учење.

Дополнително, Gee (2007) истакнува дека квалитетните образовни игри созда-
ваат „системи на значење“, во кои учениците учат преку експериментирање, пра-
вење грешки и рефлексија. Токму вакви процеси беа забележани и во рамки на 
оваа студија, при што учениците преку играта развиваа стратегии, ги преиспитуваа 
сопствените одлуки и аргументирано ги образложуваа своите постапки. Играта, 
во овој контекст, не претставуваше само мотивациски елемент, туку и средство 
за когнитивно обликување и продлабочување на мисловните процеси.

Еден од најзначајните наоди од истражувањето се однесува на постепениот 
премин од интуитивно и искуствено дејствување кон структурирано и логички ор-
ганизирано размислување. Преку насочена рефлексија и педагошко водство, уче-
ниците беа способни да ги формулираат своите активности во форма на редосле-
ди, правила и услови, што претставува основа на алгоритамското размислување. 
Овој процес укажува на можноста алгоритамските концепти да се развиваат при-
родно и смислено, преку активности кои се блиски и значајни за учениците.

Овој наод е во согласност со концептот на компјутерско размислување, како 
што го дефинира Wing (2006), како способност за решавање проблеми преку ло-
гичка декомпозиција, препознавање обрасци и систематско планирање. Истражу-
вањата на Grover и Pea (2013) дополнително потврдуваат дека алгоритамското 
размислување може успешно да се развива уште во раното образование, особено 
кога е поврзано со конкретни, контекстуализирани и значајни активности. Во ма-
кедонскиот образовен контекст, ваквиот пристап претставува можност за надми-
нување на традиционалното репродуктивно учење и за воведување на учениците 
во логиката на современото дигитално општество на развоен и прифатлив начин.

Интеракцијата со ВИ-поддржаната алатка во третата фаза од активноста по-
кажа дека учениците не ја перципираат технологијата исклучиво како извор на 
точни и конечни одговори, туку како систем што може и треба да се анализира, 
преиспитува и вреднува. Учениците поставуваа прашања поврзани со логиката 
на алгоритмот, изборот на задачи и точноста на понудените решенија, што укажу-
ва на развој на критичка дистанца кон технологијата.

Овие согледувања се усогласени со ставовите на Holmes et al. (2019) и UNESCO 
(2023), кои нагласуваат дека образовната примена на вештачката интелигенција 
треба да биде насочена кон развој на критичка и етичка свест, а не само кон ав-
томатизација и оптимизација на учењето. Во овој контекст, вештачката интели-

генција функционира како когнитивен предизвик што ги поттикнува учениците 
да размислуваат за начинот на кој информациите се селектираат, структуираат и 
интерпретираат, што е особено значајно во ерата на алгоритамски посредувана 
реалност.

Резултатите од студијата јасно покажуваат дека критичкото размислување не 
се развива изолирано, туку како резултат на интеракцијата меѓу играта, алгори-
тамската структура и технолошката поддршка. Учениците демонстрираа способ-
ности за анализа, аргументација и саморефлексија, што е во согласност со де-
финициите за критичко размислување дадени од Facione (2011), како и од Paul и 
Elder (2006). Дополнително, наодите се усогласени и со европските рамки за диги-
тална компетентност (DigComp 2.1), кои ја нагласуваат важноста на критичкото и 
одговорно користење на технологијата.

Од перспектива на образовните политики, резултатите укажуваат дека инте-
грацијата на игровизацијата и вештачката интелигенција не претставува само пе-
дагошка иновација, туку и стратешка можност за унапредување на наставната 
пракса. Концептуалниот модел „Од игра до алгоритам“ нуди рамка за системско 
развивање на критичкото, алгоритамското и дигиталното размислување, во со-
гласност со современите општествени и технолошки предизвици. Во таа насока, 
се нагласува потребата од курикуларни реформи кои ќе го препознаат критичкото 
размислување како трансверзална компетенција, а не како изолиран образовен 
исход. Во однос на наставната пракса, студијата укажува на клучната улога на 
наставникот како фасилитатор на учењето, кој ги води учениците низ процесот 
од игра и искуство, преку структурирано размислување, до критичка анализа на 
технолошките алатки. Игровизираните активности создаваат простор за дијалог, 
рефлексија и диференцирано учење, при што индивидуалните разлики меѓу уче-
ниците се препознаваат како ресурс, а не како пречка.

Како синтеза на педагошките, технолошките и когнитивните аспекти на учење-
то, моделот „Од игра до алгоритам“ претставува флексибилен и адаптибилен 
пристап со потенцијал за примена во различни образовни контексти. Неговата 
примена може да придонесе кон градење образовен систем кој не само што ги 
следи технолошките иновации, туку и критички ги преиспитува, ставајќи го учени-
кот во центарот на процесот на учење и разбвој.

6. Ограничувања и насоки за идно истражување
Овој труд ја истражува интеграцијата на игровизацијата и вештачката интели-

генција како современ педагошки пристап за поттикнување на критичкото раз-
мислување кај учениците од основното образование. Поаѓајќи од теоретските по-
ставки за учење преку игра, алгоритамско размислување и критичка дигитална 
писменост, беше предложен и анализиран концептуалниот модел „Од игра до ал-
горитам“, кој ги поврзува искуственото учење, структурираното когнитивно обли-
кување и критичката анализа на технолошките системи.

Резултатите од спроведената студија на случај укажуваат дека игровизирани-
те активности, кога се внимателно дизајнирани и педагошки водени, создаваат 
средина што значително ја зголемува ученичката мотивација, ангажираност и 
подготвеност за активно учество во наставниот процес. Преминот од игра кон 
алгоритам им овозможува на учениците постепено да ги осмислат и структуираат 
сопствените активности, при што се развиваат основи на алгоритамско и логич-
ко размислување. Дополнително, употребата на вештачката интелигенција како 

образовна алатка се покажа како значаен фактор за поттикнување на критич-
ка свест, бидејќи учениците не остануваат само корисници на технологијата, туку 
се охрабруваат да ја анализираат, преиспитуваат и вреднуваат нејзината улога и 
влијание.

Еден од клучните заклучоци од истражувањето е дека критичкото размислу-
вање не се развива изолирано, туку како резултат на динамичната интеракција 
меѓу игровото искуство, когнитивната структура и технолошката медијација. Во 
тој контекст, моделот „Од игра до алгоритам“ се издвојува како педагошки одрж-
лив и флексибилен пристап, со потенцијал за примена и адаптација во различни 
наставни предмети и образовни контексти.

Иако студијата има одредени ограничувања поврзани со нејзиниот квалита-
тивен карактер и ограничениот опфат, таа нуди значајни согледувања за потен-
цијалот на интегрираните педагошки пристапи во современото образование. 
Истражувањето ја отвора потребата од понатамошни, пообемни и систематски 
истражувања кои ќе овозможат подлабоко разбирање на долгорочните ефекти 
од примената на игровизацијата и вештачката интелигенција врз развојот на кри-
тичкото и алгоритамското размислување кај учениците.

Во таа насока, идните истражувања би можеле да се фокусираат на:

•	 спроведување квантитативни и мешани истражувачки дизајни за мерење на 
влијанието на моделот врз различни аспекти на ученичкото размислување;

•	 анализа на примената на моделот „Од игра до алгоритам“ во различни на-
ставни предмети и образовни нивоа;

•	 истражување на перцепциите, компетенциите и подготвеноста на наставни-
ците за интеграција на игровизацијата и вештачката интелигенција;

•	 испитување на етичките, социјалните и воспитните аспекти на употребата на 
вештачката интелигенција во наставата;

•	 развој и евалуација на дигитални алатки специјално дизајнирани за поддрш-
ка на критичкото размислување кај учениците.

Во поширока перспектива, ваквите истражувања можат да придонесат кон гра-
дење образовна практика која не само што ги следи технолошките иновации, туку 
и критички ги обликува, ставајќи го ученикот во центарот на процесот на учење. 
Со тоа, трудот се позиционира како релевантен придонес кон современите диску-
сии за улогата на игровизацијата и вештачката интелигенција во образованието, 
нудејќи теориски и практични насоки за развој на критичко, одговорно и смисле-
но учење во дигиталната ера.

Дигитализацијата суштински ги трансформираше начините на продукција, 
дистрибуција и консумација на медиумската содржина, со што се промени 
традиционалниот медиумски пејзаж. Во таква средина, локалните и регио-
налните медиуми се соочуваат со зголемени притисоци поврзани со видли-

воста, ангажманот на публиката и долгорочната одржливост, особено доколку не 
успеат да се приспособат на новите дигитални и платформски услови. Овој труд ги 
анализира стратегиите за брендирање што ги применуваат локалните и регионал-
ните медиумски организации во дигиталната ера, со посебен фокус на ефектите 
од мултиплатформскиот пристап. Основната хипотеза е дека медиумите што сис-
тематски користат повеќе платформи и различни формати на содржина оствару-
ваат поголема видливост на брендот и повисок степен на ангажман на публиката 
во споредба со медиумите што се потпираат на една платформа. Истражувањето 
се темели на квантитативна анализа на анкетни податоци собрани од локални 
и регионални медиуми во Македонија и опфаќа анализа на нивното присуство 
на веб-платформи, социјални медиуми и мобилни апликации. Посебно внимание 
е посветено на три клучни елементи на мултиплатформската стратегија: употре-
бата на мултимедијална содржина, интерактивните формати и содржината гене-
рирана од корисниците (UGC). Резултатите укажуваат дека медиумите што при-
менуваат мултиплатформски пристап бележат значително поголема видливост 
и поинтензивен ангажман на публиката. Видеосодржините се издвојуваат како 
најефективен формат, додека интерактивните форми и UGC покажуваат потен-
цијал за зајакнување на довербата, кредибилитетот и релацијата меѓу медиумот 
и публиката. Спротивно на тоа, медиумите што не користат мултиплатформски 
стратегии најчесто имаат ограничен досег и пониска препознатливост на брен-
дот. Заклучно, трудот потврдува дека мултиплатформските стратегии за медиум-
ско брендирање претставуваат клучен фактор за одржливост и конкурентност на 
локалните и регионалните медиуми во современиот медиумски екосистем.

Клучни зборови: медиумско брендирање, мултиплатформски пристап, локални 
медиуми, мултимедијална содржина, ангажман на публиката

1. Вовед
Медиумите и новинарството континуирано се менуваат, а тие промени во најго-

лем дел се резултат на технолошкиот развој. Иако основните принципи на про-
фесионалното новинарство, фер, балансирано, етичко и објективно известување, 
остануваат релативно стабилни, суштинските промени се случуваат во начинот 
на дистрибуција на содржината и во пристапот кон градење и одржување на ме-
диумскиот бренд во услови на сѐ поголем број достапни платформи.

Медиумите што некогаш беа јасно дефинирани како печатени, радио или теле-
визиски денес тешко можат да се сместат во една категорија. Покрај текстуал-
ната содржина, тие креираат видео, аудио, мултимедијални и интерактивни фор-
мати, кои се дистрибуираат преку веб-страници, мобилни апликации и различни 
социјални мрежи. Токму затоа, особено за помладите генерации, медиумите сѐ 
помалку се препознаваат според нивниот традиционален формат, а сѐ повеќе 
како креатори на содржина присутна на повеќе платформи. Ваквата трансфор-
мација на медиумските организации е потврдена и во бројни истражувања, кои 
укажуваат дека потребата за вести не се намалува, туку дека се менуваат начини-
те на финансирање, дистрибуција и консумирање на информациите (Picard, 2014).

Појавата и ширењето на интернетот предизвикаа длабоки трансформации во 
медиумскиот сектор, значително менувајќи ги финансиските модели, навиките 
на публиката и начините на консумирање вести. Подоцна, мобилниот телефон и 
социјалните медиуми дополнително го забрзаа овој процес, овозможувајќи сле-
дење на информациите во секое време и на секое место. Како резултат на тоа, 
публиката стана поподвижна, пофрагментирана и сѐ повеќе ориентирана кон 
платформи и содржина на барање, при што улогата на медиумските брендови во 
дистрибуирана медиумска средина станува сѐ посложена (Kalogeropoulos, Fletcher 
& Nielsen, 2019).

Трендовите во консумирањето на содржина, особено оние водени од помладата 
публика, станаа значајни фактори во медиумската индустрија. Медиумскиот сектор 
ја препознава оваа публика како клучен дел од пазарот денес и во блиска иднина, 
а нивните навики претставуваат индикатор за идните трендови во консумирањето 
медиумска содржина и за следните генерации (Saulīte & Ščeulovs, 2023).

Локалните и регионалните медиуми имаат специфична улога во медиумскиот 
екосистем, обезбедувајќи информации од непосреден јавен интерес за локалните 
заедници и придонесувајќи за плурализам на информациите. Истовремено, тие се 
меѓу најранливите во процесот на дигитална трансформација, со оглед на ограни-
чените финансиски и човечки ресурси и зголемената конкуренција од национални 
и глобални медиумски платформи.

Во услови на фрагментирана публика и платформски ориентирана дистрибу-
ција на содржини, видливоста на брендот и одржувањето на однос со публиката 
стануваат клучни предизвици за опстанокот на овие медиуми. Поради тоа, анали-
зата на нивните стратегии за брендирање, особено во контекст на мултиплатфор-
мски пристап, нуди важни сознанија за начинот на кој локалните и регионалните 
медиуми се обидуваат да ја задржат својата релевантност и јавна функција.

Промените во медиумската сфера особено силно ги погодија локалните и ре-
гионалните медиуми. Дел од нив не успеаја навремено да се приспособат на но-
вата медиумска реалност, што резултираше со намалување на приходите, губење 
на публиката и, во многу случаи, целосно згаснување. Како последица на тоа, се 
појавија таканаречените медиумски или информациски пустини, области во кои 

недостигаат веродостојни и разновидни локални информации, што директно го 
поткопува демократскиот процес и правото на граѓаните на информирање. Овие 
процеси не се ограничени само на глобалниот медиумски контекст, туку се јасно 
видливи и во македонскиот медиумски простор, каде згаснаа голем број нацио-
нални, локални и регионални медиуми, а дел од преостанатите сѐ уште немаат 
јасно дефинирана мултиплатформска стратегија. Медиумите што успеале да раз-
вијат ваков пристап, од друга страна, покажуваат поголем потенцијал за опста-
нок, видливост и одржување на својот бренд во дистрибуирана и платформска 
медиумска средина. Токму од овие причини, ова истражување се фокусира на 
потребата од мултиплатформски пристап во градењето на бренд-стратегиите на 
локалните и регионалните медиуми, анализирајќи како различните платформи и 
формати на содржина влијаат врз видливоста на медиумскиот бренд и ангажма-
нот на публиката.

2. Истражувачка методологија
2.1. Предмет и цели на истражувањето

Ова истражување ги анализира ефектите од мултиплатформскиот пристап во 
градењето на бренд-стратегиите на локалните и регионалните медиуми во Север-
на Македонија, во контекст на технолошките промени и трансформацијата на ме-
диумските навики на публиката. Фокусот е ставен на начинот на кој медиумски-
те организации ги приспособуваат своите стратегии за брендирање со цел да ја 
зголемат видливоста на брендот, да го подобрат ангажманот на публиката и да ја 
зајакнат својата долгорочна одржливост.

Целта на истражувањето е да се утврди дали и во која мера усвојувањето на му-
лтиплатформски пристап придонесува за поефикасно градење на медиумскиот 
бренд, како и да се идентификуваат клучните предизвици, можности и иноватив-
ни практики што ги применуваат локалните и регионалните медиуми во новата 
медиумска реалност.

2.2. Истражувачки прашања

Истражувањето се води од следните истражувачки прашања:

•	 Дали локалните и регионалните медиуми во Северна Македонија имаат раз-
виено бренд-стратегии приспособени за различни платформи?

•	 Кои стратегии и формати ги користат медиумите за зголемување на видли-
воста на брендот и ангажманот на публиката?

•	 Со кои клучни предизвици се соочуваат медиумските организации при прис-
пособувањето на мултиплатформска средина?

•	 Како фрагментацијата на публиката и конкуренцијата од националните и 
глобалните медиуми влијаат врз одржливоста на локалните и регионалните 
медиуми?

•	 Какви можности нудат новите технологии и трендови за понатамошен раз-
вој на медиумските бренд-стратегии?

•	 Дали и како медиумите ги приспособуваат своите стратегии за таргетирање 
на специфични сегменти на публика?

•	 Кои се потенцијалните долгорочни ефекти од примената на мултиплатформ-
скиот пристап врз одржливоста и успехот на медиумските организации?

2.3. Методи и инструменти

Истражувањето применува комбиниран методолошки пристап, кој вклучува 
квантитативни и квалитативни методи, со цел да се обезбеди сеопфатна анализа 
на стратегиите за медиумско брендирање во мултиплатформска средина.

Квантитативниот дел се базира на анкетно истражување спроведено меѓу ло-
кални и регионални медиуми во Северна Македонија. Анкетата е дизајнирана за 
да собере податоци за присуството на медиумите на различни платформи, корис-
тените формати на содржина (текстуални, мултимедијални, интерактивни и содр-
жини генерирани од корисници), како и перцепциите поврзани со видливоста на 
брендот и ангажманот на публиката.

Анкетниот метод е избран како соодветен инструмент за ова истражување би-
дејќи овозможува систематско прибирање на податоци од поголем број медиум-
ски организации и обезбедува споредливи квантитативни показатели поврзани 
со присутноста на медиумите на различни платформи, користените формати на 
содржина и перцепциите за видливоста на брендот и ангажманот на публиката. 
Со оглед на тоа што целта на истражувањето не е анализа на поединечни медиум-
ски случаи, туку идентификување на пошироки трендови и обрасци во примената 
на мултиплатформски стратегии, анкетата претставува најсоодветен метод за оп-
фат на разновиден медиумски примерок.

Дополнително, анкетниот пристап овозможува прибирање податоци директно 
од носителите на одлуки во медиумските организации, главно менаџери и главни 
уредници, чија перспектива е релевантна за анализа на стратегиските аспекти на 
медиумското брендирање. На овој начин, истражувањето ги комбинира објектив-
ните индикатори (присутност на платформи, формати на содржина, фреквенција 
на објавување) со субјективните проценки за ефектите од мултиплатформскиот 
пристап, што овозможува поцеловит увид во начинот на кој медиумите ги перци-
пираат и ги управуваат своите бренд-стратегии.

Собраните податоци беа групирани и обработени преку основна статистичка 
анализа, а резултатите се прикажани преку табели и графички прикази со цел 
појасна интерпретација. Паралелно, беше спроведена квалитативна анализа на 
содржината за да се идентификуваат елементи поврзани со идентитетот на брен-
дот, конзистентноста на пораките и начините на интеракција со публиката на раз-
лични платформи.

Комбинирањето на квантитативните и квалитативните методи овозможува 
подлабоко и поконзистентно разбирање на ефектите од мултиплатформскиот 
пристап врз градењето на медиумскиот бренд, видливоста и ангажманот на пуб-
ликата кај локалните и регионалните медиуми.

3. Резултати
3.1. Примерок и опфат

Анкетното истражување беше спроведено во периодот јуни–август 2024 година 
и ги опфати сите осум плански региони во Северна Македонија. Добиени се 43 од-
говори што се однесуваат на вкупно 46 локални и регионални медиуми, при што 
дел од испитаниците управуваат со повеќе од еден медиум. Повеќе од половина 
од примерокот го сочинуваат онлајн медиуми, а останатите се радио, телевизиски 
и печатени медиуми, како и поединечни примери на подкаст и блог.

Најголем дел од анкетните прашалници се одговорени од менаџери/директори 
и главни уредници (вкупно над 85%), што укажува дека податоците главно ја одра-
зуваат стратегиската перспектива на медиумските организации.

3.2. Стратегии за брендирање и мултиплатформски пристап

Резултатите покажуваат дека мултиплатформскиот пристап е доминантна практи-
ка, но со различно ниво на стратешка зрелост. Повеќе од една третина од медиуми-
те (37,2%) применуваат мултиплатформски пристап без координирана стратегија за 
различните платформи. Приближно една четвртина од испитаниците (23,2%) изјаву-
ваат дека имаат интегрирана и координирана мултиплатформска стратегија, додека 
ист процент медиуми (23,2%) се фокусираат првенствено на една платформа.

Дополнително, помал дел од медиумите изјавуваат дека стратегијата за брен-
дирање ја темелат на мултимедијална содржина (11,6%) или на содржина генери-
рана од публиката (4,7%). Овие податоци укажуваат дека иако мултиплатформско-
то присуство е често, интегрираниот и свесно планиран брендинг-пристап сè уште 
не е доминантен кај локалните и регионалните медиуми.

3.3. Платформи и практики на објавување

Најкористени платформи се Фејсбук (90,7%) и веб-страниците (86%), по што 
следуваат Јутјуб (67,4%) и Инстаграм (62,8%). Платформи како Тик-ток (27,9%), Х 
(23,3%) и Линкдин (18,6%) се значително помалку застапени, најчесто со ограни-
чена активност.

Повеќето медиуми (81,4%) објавуваат содржина повеќе пати во текот на денот, 
што укажува на висок интензитет на продукција. Сепак, практиките за интеракција 
со публиката остануваат претежно основни: 44,2% од медиумите комуницираат 
преку одговарање на коментари и пораки, додека понапредни форми на интерак-
ција, како анкети, квизови или настани во живо, се користат од помалку од една 
петтина од испитаниците.

3.4. Елементи на брендот и значење на брендирањето

Како најважни елементи на медиумскиот бренд, испитаниците најчесто ги ис-
такнуваат квалитетот на содржината (90,7%), конзистентниот идентитет на брен-
дот (60,5%) и довербата и кредибилитетот (60,5%). Активното вклучување на ло-

калната заедница е наведено како клучен елемент од 55,8% од испитаниците, до-
дека редовната интеракција со публиката ја истакнуваат 48,8%.

Брендирањето се смета за исклучително значајно за идната одржливост: 65,1% 
од испитаниците го оценуваат како критично важно, а дополнителни 30,2% како 
многу важно. Ниту еден испитаник не смета дека брендирањето е незначајно, што 
укажува на високо ниво на свесност за неговата улога во современата медиум-
ска конкуренција.

3.5. Мерење на перформанси и видливост

Повеќето медиуми користат повеќе индикатори за мерење на резултатите од 
своите брендинг-стратегии. Досегот до публиката го мерат 83,7% од испитаници-
те, ангажманот (допаѓања, коментари, споделувања) 76,7%, растот на следбеници 
65,1%, а веб-сообраќајот 55,8%.

Значајно е што 83,6% од медиумите пријавиле одреден степен на позитивен 
ефект врз видливоста на брендот по воведувањето мултиплатформски пристап, 
вклучувајќи значително (34,9%), умерено (30,2%) и мало зголемување (18,6%). Ова 
укажува дека мултиплатформскиот пристап, иако не секогаш стратешки интегри-
ран, сепак има позитивен ефект врз видливоста.

3.6. Содржина генерирана од публиката (UGC)

Содржина генерирана од публиката користат 72% од медиумите, со различна 
фреквенција. Медиумите што редовно објавуваат UGC пријавуваат повисоки нивоа на 
доверба и кредибилитет (51,2%), зголемен досег (48,8%) и поголем ангажман (32,6%).

Споредбената анализа покажува дека ефектот на UGC е особено изразен на ви-
зуелни платформи. На Инстаграм, медиумите што користат UGC во просек имаат 
речиси двојно повеќе следбеници од оние што не користат ваква содржина, до-
дека на Фејсбук разликата изнесува приближно 19% во корист на медиумите што 
користат UGC. Овие податоци укажуваат дека UGC е значаен фактор за органски 
раст и зајакнување на врската со публиката.

3.7. Мултимедијална и интерактивна содржина

Фотографии (86%) и видеа (79,1%) се најчесто користените мултимедијални фор-
мати. Над две третини од медиумите што користат видео-содржина пријавуваат 
зголемен ангажман (72,1%) и раст на следбеници (65,1%), а 62,8% забележале и 
зголемен сообраќај кон веб-страниците. Овие податоци укажуваат дека видеос-
одржините имаат клучна улога во зголемувањето на видливоста и препознавање-
то на медиумскиот бренд.

Интерактивната содржина, како квизови, анкети и интерактивни графики, е значи-
телно помалку застапена: 55,8% од медиумите воопшто не ја користат. Сепак, меѓу ме-
диумите што ја применуваат, 37,2% пријавуваат зголемен ангажман, а 27,9% подобрена 
видливост на брендот. Иако интерактивните формати покажуваат позитивни ефекти 
кај медиумите што ги применуваат, повеќе од половина од медиумите сè уште не ги 
користат овие алатки, најчесто поради ограничени ресурси и капацитети. Ова укажува 
на значителен, но недоволно искористен потенцијал на интерактивните формати. 

3.8. Предизвици и идни насоки

Најчесто наведени пречки за развој на мултиплатформски брендинг-стратегии 
се ограничениот буџет (72,1%), недостигот на човечки ресурси (67,4%) и недовол-
ната техничка експертиза (27,9%). Дел од медиумите се обидуваат да одговорат 
на овие предизвици преку обуки, автоматизација и анализа на перформансите, но 
27,9% изјавуваат дека немаат систематски пристап за справување со проблемите.

Во однос на идните планови, 67,4% од медиумите планираат проширување на 
присуството на повеќе платформи, а 55,8% зголемени инвестиции во мултиме-
дијална продукција. Интерес за воведување ВИ алатки изразуваат 30,2% од испи-
таниците, што укажува на почетна фаза на технолошка трансформација.

3.9. Општ заклучок од резултатите

Резултатите јасно покажуваат дека медиумите со активна присутност на повеќе 
платформи, кои комбинираат мултимедијална продукција, учество на публиката и 
редовно мерење на перформансите, постигнуваат повисока видливост и посилен 
ангажман. Наспроти тоа, медиумите што остануваат фокусирани на една платфор-
ма имаат значително поограничен досег и пониска видливост на брендот.

4. Дискусија и заклучоци
Ова истражување потврдува дека мултиплатформските стратегии за бренди-

рање се клучен предуслов за видливост и одржливост на локалните и регионал-
ните медиуми во услови на дигитална фрагментација на публиката. Податоците 
покажуваат дека медиумите што се фокусираат на една платформа имаат нај-
ниска вкупна публика и најслаб досег на брендот.

Според споредбената анализа на просечниот број следбеници, мултиплатформ-
ските медиуми во однос на едноплатформските имаат:

•	 41,86% повеќе следбеници на Фејсбук,
•	 419,75% повеќе следбеници на Инстаграм,
•	 3175% повеќе следбеници на други платформи.

Високите процентуални разлики, особено кај категоријата „други платформи“, 
делумно се должат на ниската почетна основа кај едноплатформските медиуми, 
што треба да се земе предвид при интерпретацијата на овие резултати.

Овие разлики сугерираат дека мултиплатформското присуство не е само „дист-
рибутивен избор“, туку фактор што директно се поврзува со раст на публиката и 
со видливост на брендот, особено на визуелно ориентирани платформи.

Ова ја потврдува и перцепцијата на самите медиуми: на прашањето дали забе-
лежале зголемување на видливоста по воведување мултиплатформски пристап, 
83,6% од испитаниците пријавиле одреден степен на позитивен ефект врз видли-
воста на брендот по воведувањето мултиплатформски пристап, додека 11,6% не 
забележале промена, а 4,6% не користат мултиплатформски пристап. Наодот е 
важен затоа што покажува дека ефектот е доминантно позитивен, но не автомат-

ски бидејќи дел од медиумите очигледно имаат потреба од подобра интеграција и 
усогласување на платформите. 

Резултатите дополнително укажуваат дека мултимедијата и UGC се силни „ак-
целератори“ на видливоста. Меѓу најкористените формати се фотографиите (86%) 
и видеата (79,1%), а ефектите од мултимедијалната продукција ги препознава го-
лемо мнозинство: 88,5% од испитаниците пријавуваат некаков пораст на видли-
вост или ангажман како резултат на инкорпорирање мултимедијални содржини 
(значително/умерено/мало зголемување).

Кај интерактивните формати (анкети, квизови, интерактивни графики) постои 
очигледен јаз: над половина од медиумите не ги користат (околу 55%), но меѓу 
оние што ги применуваат, доминира оценката дека тие носат повисок ангажман и 
учество на публиката (на пр. 35,6% пријавуваат зголемен ангажман; 31,3% поголе-
ма интеракција; 26,7% поголема видливост). Ова укажува дека интерактивноста 
е недоволно искористен потенцијал, најчесто поради намалените ресурси и капа-
цитет.

Конечно, истражувањето покажува дека мултиплатформскиот пристап е препо-
знаен како стратешка нужност и од самите медиуми: 65,1% го оценуваат како „ис-
клучително значаен“, 27,9% како „многу значаен“, а 7% како „умерено значаен“ за 
идната одржливост. Ова ја засилува тезата дека локалните и регионалните меди-
уми веќе ја препознаваат платформската логика на современата медиумска сре-
дина, но предизвикот останува како тоа да се претвори во координирана практика.

4.1. Практични импликации и препораки

Врз основа на наодите, се издвојуваат следниве практични препораки за локал-
ните и за регионалните медиуми:

1.	 Да се премине од „присутност“ кон стратегија: мултиплатформското објаву-
вање треба да биде координирано (унифициран идентитет, тон и визуелен 
јазик), со јасна улога на секоја платформа.

2.	 Да се инвестира приоритетно во видео: со оглед дека видеото е најсилниот 
формат за ангажман и раст на следбеници, потребен е минимум продукци-
ски план (на пр. кратки вертикални видеа + неделна подолга форма каде 
што има капацитет).

3.	 Да се воведат UGC протоколи: систематско охрабрување и уредување UGC 
(повици до публика, јасни правила, нужна верификација) затоа што UGC при-
донесува за доверба, разновидност и органски досег.

4.	 Да се зголеми интерактивноста со „лесни“ формати: анкети, прашања, кви-
зови и едноставни интерактивни графики (особено на Инстаграм), со редов-
но мерење на ефектите.

5.	 Да се воспостави мерењето како стандард: минимум сет на индикатори (до-
сег, ангажман, раст на следбеници, кликови кон веб, конверзии кон претпла-
та/донaции каде што постои таков модел).

6.	 Да се инвестира во градење на капацитет: континуирани кратки обуки (мо-
билно новинарство, мултиплатформско новинарство , дистрибуција, верифи-
кација на содржина генерирана од публиката), бидејќи ресурсните ограничу-
вања се најчестиот проблем.

5. Ограничувања на истражувањето
     и насоки за идно истражување

Иако ова истражување обезбедува релевантни и емпириски поткрепени наоди 
за влијанието на мултиплатформскиот пристап врз видливоста и брендирањето 
на локалните и регионалните медиуми, потребно е да се истакнат и неколку огра-
ничувања кои треба да се земат предвид при интерпретацијата на резултатите.

Прво, истражувањето се базира на примерок од 46 локални и регионални ме-
диуми во Северна Македонија, што овозможува длабински увид во националниот 
контекст, но ги ограничува можностите за директна генерализација на резулта-
тите во други медиумски системи. Медиумските пазари во регионот и пошироко 
се разликуваат во однос на регулативата, финансирањето и дигиталната зрелост, 
што може да влијае врз применливоста на наодите.

Второ, дел од податоците се добиени преку самоизвестување на испитаниците 
(менаџери, уредници и новинари), што носи ризик од субјективна проценка, осо-
бено при оценувањето на ефектите од брендирањето и видливоста. Иако овие 
податоци се дополнети со анализа на платформите и бројчени показатели (след-
беници, присутност на платформи), идни истражувања би можеле да вклучат по-
детална анализа на аналитички податоци (reach, impressions, engagement rate).

Трето, видливоста на брендот во ова истражување е првенствено анализирана 
преку квантитативни индикатори како број на следбеници и присутност на плат-
форми. Иако овие индикатори се широко користени и релевантни, тие не ја оп-
фаќаат целосно димензијата на перцепцијата на брендот кај публиката, како што 
се довербата, лојалноста и квалитативниот однос кон медиумот.

Четврто, истражувањето е пресек во одреден временски период и не ги следи 
долгорочните ефекти од мултиплатформските стратегии. Поради тоа, не може со 
сигурност да се утврди причинско-последичната врска меѓу воведувањето на од-
редени стратегии и растот на видливоста во подолг временски интервал.

5.1. Насоки за идно истражување

Врз основа на наведените ограничувања, идните истражувања би можеле:

•	 да опфатат компаративна анализа меѓу локални и регионални медиуми од по-
веќе земји во регионот, со цел споредување на мултиплатформските практики;

•	 да вклучат долгорочни истражувања кои ќе ги следат ефектите од стратеги-
ите за брендирање и тоа во текот на подолг временски период;

•	 да комбинираат квантитативни и квалитативни методи, вклучувајќи истражу-
вања на публиката за перцепцијата на брендот и довербата во медиумите;

•	 да го анализираат влијанието на алгоритмите и автоматизираната дистрибу-
ција на содржини, како и растечката улога на вештачката интелигенција во 
брендирањето и дистрибуцијата на медиумските содржини;

•	 да посветат посебно внимание на економската одржливост и поврзаноста 
меѓу мултиплатформскиот пристап, монетизацијата и новите бизнис-модели 
на локалните медиуми.

Овие насоки можат дополнително да придонесат за продлабочено разбирање 
на улогата на мултиплатформското брендирање и неговото значење за иднината 
на локалните и регионалните медиуми.

Овој труд го анализира пресекот меѓу комуникацијата, психологијата и одне-
сувањето на потрошувачите преку теоретската рамка на концептот на хи-
перреалноста на Жан Бодријар. Преку разгледување на влијанието на ра-

ните рекламни кампањи, се покажува дека тие не само што промовирале произ-
води, туку и формирале социјални норми и создавале психолошка зависност кај 
потрошувачите. Овој процес се илустрира преку два емблематски случаи. Први-
от е кампањата „Листерин“ од 1920-тите години, предводена од фармацевтската 
компанија „Ламберт“, која го воведе терминот „халитоза“ со цел да го претстави 
лошиот здив како медицински проблем и да создаде страв и потреба кај потро-
шувачите од купување на вода за испирање на уста. Вториот пример е кампањата 
за појадок „сланина и јајца“, иницирана од Едвард Бернејс за компанијата„ Бич-
Нат Пекинг Компани“, која преку псевдонаучни препораки од лекари го претста-
ви обилниот појадок како здравствена неопходност за американската јавност. 
Двата случаи ја покажуваат способноста на рекламата да создава хиперреални 
средини, во кои културните симболи и знаци го заменуваат директното искуство 
на реалноста, обликувајќи не само секојдневни навики, туку и колективни пер-
цепции за нормалност и желба. Преку анализа на овие историски примери во 
рамки на теоријата на Бодријар, трудот ги истражува механизмите на психолошко 
убедување и начинот на кој се симулираат потребите на потрошувачите. Наодите 
можат да послужат како основа за понатамошни истражувања во областа на со-
временото економетриско моделирање на однесувањето на потрошувачите, како 
и за разбирање на развојот на етичките и правните регулативи поврзани со ма-
нипулативни или суптилни практики на рекламирање. Во поширок контекст, оваа 
студија придонесува кон длабоко разбирање на тоа како медиумските хиперреал-
ности продолжуваат да влијаат врз денешната економија, општествените норми и 
границите на законското убедување.

Клучни зборови: Хиперреалност; Однесување на потрошувачите; Социјална 
конструкција; Влијание на медиумите.

Ѓорѓи Ристов

1. Вовед
Во современиот свет, рекламирањето често се согледува исклучива како сред-

ство за промоција на производи или услуги.7 Сепак, неговото влијание далеку ги 
надминува рамките на едноставното комерцијално убедување и продира длабоко 
во сферата на психологијата и социјалното однесување. Пресекот меѓу комуника-
цијата, психологијата и однесувањето на потрошувачите покажува дека медиум-
ските пораки не само што информираат или убедуваат, туку и активно ги облику-
ваат перцепциите, желбите, па дури и границите на тоа што се смета за „нормално“ 
во општеството. Разбирањето на оваа динамика е од суштинско значење за ана-
лизата на механимите преку кои рекламирањето го остварува своето влијание, 
како во историски, така и во современ контекст.

Концептот на хиперреалност, развиен од Жан Бодријар, претставувамоќна те-
оретска рамка за истражување на овие појави. Хиперреалноста се јавува кога 
претставите - на слики, знаци и наративи, започнуваатда ја заменуваат и да ја 
дефинираат самата реалност, создавајќи свет во кој социјалните норми и желби 
се посредувани повеќе преку симболинко значење отколку преку материјални 
услови8 9. Во контекст на рекламирањето, хиперреалноста се манифестира то-
гаш кога производите повеќе не се вреднуваат исклучиво според нивната функ-
ционална употреба, туку стануваат средства за изразување на социјален иден-
титет, психолошка сигурност или перципирана неопходност10. Анализирајќи го 
рекламирањето низ оваа призма, може да се согледа како медиумските пораки 
создаваат искуства и потреби што не би постоеле независно од кампањите кои 
ги промовираат.

Во овој труд се застапува ставот дека рекламните кампањи од почетокот на 
дваесеттиот век не се ограничувале само на поттикнување на купувањето про-
изводи, туку активно создавале психолошки потреби и воспоставувале нови со-
цијални норми, при што се формирале хиперреални потрошувачки средини Овој 
процес го илустрираат два емблематски случаи: кампањата на „Листерин“ од 
1920-тите години, која го претставила лошиот здив како здравствен проблем за 
да создаде побарувачка заснована на страв и кампањата за појадок „сланина и 
јајца“ на Едвард Бернејс, која користела псевдонаучен авторитет за да го редефи-
нира поимот „здрав појадок“. Двата примери ја истакнуваат моќта на рекламата 
да ја манипулира перцепцијата, да гради социјални норми и да го обликува одне-
сувањето на потрошувачите.

7	 Abhilasha Mehta, “Advertising Attitudes and Advertising Effectives,” Journal of Advertising Research 40 (May 
2000): 67–72, https://doi.org/10.2501/JAR-40-3-67-72.

8	 “Mohanlal Sukhadia University - Udaipur, “Hyper Reality Boudrilard.Pdf”, https://mlsu.ac.in/econtents/2289_
hyper%20reality%20boudrilard.pdf.

9	 Paulo Barroso, “From Reality to the Hyperreality of the Simulation,” Texto Livre 15 (May 2022): e37426, https://
doi.org/10.35699/1983-3652.2022.37426.  

10	 Teuku Firmansyah et al., “THE HYPERREALITY AND SIMULACRA THEORY OF JEAN BAUDRILLARD: ON FASHION 
TRENDS IN TIKTOK,” ELite Journal : International Journal of Education, Language and Literature 4 (August 2024): 
27–34, https://doi.org/10.26740/elitejournal.v4n2.p27-34.

https://doi.org/10.2501/JAR-40-3-67-72
https://mlsu.ac.in/econtents/2289_hyper%20reality%20boudrilard.pdf
https://mlsu.ac.in/econtents/2289_hyper%20reality%20boudrilard.pdf
https://doi.org/10.35699/1983-3652.2022.37426
https://doi.org/10.35699/1983-3652.2022.37426
https://doi.org/10.26740/elitejournal.v4n2.p27-34

Трудот е структуриран на следниов начин: најнапред се изложува теоретската 
рамка на хиперреалноста и нејзината поврзаност со потрошувачката психологија; 
потоа се дава историски преглед на раните практики на рекламирање. Во про-
должение следуваат детални анализи на кампањите на „Листерин“ и „сланина и 
јајца“, по што се изведува компаративна анализа на двата примера. На крајот, 
овие историски случаи се поврзуваат со современите рекламни практики, прав-
ните и етичките прашања, како и со трајното влијание на хиперреалната потрошу-
вачка култура.

2. Теоретска рамка
Концептот на хиперреалност, развиен од францускиот социолог и филозоф 

Жан Бодријар, претставува клучна теоретска призма за разбирање на психолош-
ките и социјалните механизми на рекламирањето. Хиперреалноста се јавува кога 
претставите– како што се слики, знаци и наративи, започнуваат да ја заменуваат 
или да ја дефинираат самата реалност, создавајќи свет во кој поединците повеќе 
комуницираат со посредувани перцепции отколку со материјални вистини11. Со 
други зборови, во хиперреална средина разликата помеѓу она што е „реално“ и 
она што е создадено од медиумите станува замаглена, при што симболичното 
значење често има предност во однос на функционалната или објективната ре-
алност.

Во контекст на однесувањето на потрошувачите, хиперреалноста се манифести-
ра тогаш кога производите повеќе не се вреднуваат исклучиво според нивната 
практична употреба, туку стануваат носители на идентитет, статус или психолош-
ка сигурност. Така, на пример, едно шишенце вода за испирање на уста може да 
симболизира чистота, социјална прифатливност и лична самодоверба, надвор 
од својата практична функција. На сличен начин, препорачаниот појадок станува 
повеќе од обичен оброк: тој се поврзува со вредности како здравје, моралност 
или културна конформност. Ваквите симболични претстави влијаат не само врз 
индивидуалните избори, туку и врз колективното разбирање за нормалноста и 
желбата.

Рекламирањето во голема мера се потпира на психолошки принципи со цел 
да создаде и зајакне хиперреални средини. Тактики како апелот на страв, пови-
кувањето на авторитет, повторувањето и социјалната потврда, манипулираат со 
когнитивните и емотивните реакции, создавајќи перцепирани потреби таму каде 
што претходно не постоеле12. Стратегиите засновани на страв можат да предиз-
викаат анксиозност за потенцијален недостаток, додека повикувањето на автори-
тет им обезбедувалегитимност на производите преку перцепирана стручна под-
дршка. Повторувањето на симболичките пораки ја зајакнува поврзаностапомеѓу 
производите и посакуваните социјални или психолошки резултати, вградувајќи 
ги во културната свест. Оттука, социјалните норми не само што се одразуваатво 
рекламирањето, туку преку симболичното претставување активно се создаваат и 
зацврстуваат13.

11	 Barroso, “From Reality to the Hyperreality of the Simulation.
12	 Ron Sela, “Persuasive Advertising: How Ads Shape Consumer Behavior,” Ron Sela, November 12, 2024, https://

www.ronsela.com/persuasive-advertising/.
13	 Stuart Hall and The Open University, eds., Representation: Cultural Representations and Signifying Practices, 

Repr, Culture, Media and Identities (SAGE, 2012).

https://www.ronsela.com/persuasive-advertising/
https://www.ronsela.com/persuasive-advertising/


119

КАИРОС | ЖУРНАЛ ЗА МЕДИУМИ И КОМУНИКАЦИИ | БР. 07 | ДЕКЕМВРИ 2025

Теоријата на Бодријар се преплетува со современите истражувања во областа 
на психологијата на потрошувачите и маркетингот, нагласувајќи ја меѓусебната 
поврзаност меѓу перцепцијата, желбата и однесувањето14. Анализата на исто-
риските рекламни кампањи низ оваа теоретска рамка покажува дека реклами-
рањето не реагира само на веќе постоечка побарувачка, туку и активно ја создава, 
често обликувајќи колективни перцепции за тоа што е потребно, посакувано или 
социјално прифатливо15. Хиперреалноста, оттука, нуди и теоретски и методолош-
ки алатки за испитување на механизмите на психолошко убедување и симулација 
на потребите на потрошувачите.

Во овој труд, концептот на хиперреалност ќе послужи како водечка рамка за 
интерпретација на студиите на случај за кампањите на „Листерин“ и „сланина и 
јајца“. Поставувајќи ги овие примери во контекст на моделот на Бодријар, ана-
лизата ќе покаже како раното рекламирање создавало симболични светови кои 
влијаеле на однесувањето, нормализирале одредени практики и воспоставувале 
психолошки зависности кои се протегале далеку над самите производи.

3. Историски контекст на раното рекламирање
На почетокот на дваесеттиот век, рекламирањето се наметна не само како ко-

мерцијална алатка, туку и како културна сила способна да ги обликува социјални-
те норми и однесувањето на потрошувачите. Индустријализацијата, урбанизација-
та и масовното производство го трансформираа пазарот, создавајќи се поголем 
јаз помеѓу материјалните потреби на потрошувачите и она што тие биле убедувани 
да го посакуваат16. Во овој контекст, рекламирањето се разви во сложена практи-
ка која ги комбинираше информативните елементи со психолошка манипулација, 
користејќи ги новите медиуми како весници, списанија и радио за да допре до се 
поширока публика.

Во овој период, огласувачите започнаа да согледуваат дека производите можат 
да функционираат како симболи – да означуваат социјален статус, лична хигиена, 
здравје или морал, наместо само да ја исполнуваат својата функционална улога. 
Оваа симболична димензија им овозможи на кампањите да создадат перцепира-
ни потреби кои се протегаат надвор од практичната употреба. Стравот, авторите-
тот и социјалната конформност станаа чести стратегии: рекламите предупреду-
ваа за потенцијални социјални непријатности, се повикуваа на професионални 
или медицински препораки и ги позиционираа производите како неопходни за 
културен или личен успех. На тој начин, огласувачите не само што одговараа на 
постојаната побарувачка, туку тие активноја создаваа17.

Два аспекта особено ја илустрираат оваа трансформацијата кон ориентиран 
маркетинг. Прво, медицинската интерпретација на секојдневните грижи создаде 
поволни услови за кампањи што релативно малите непријатности ги претставу-
ваа како сериозни медицински или социјални проблеми. Второ, употребата на та-

14	 Jean Baudrillard, Simulacra and Simulation, trans. Sheila Faria Glaser, The Body, in Theory - Histories of Cultural 
Materialism (Univ. of Michigan Press, 2019).

15	 Baudrillard, Simulacra and Simulation.
16	 Ramy Ayoub, Rise of Urbanization and Production Urbanization and Its Role in Economic Growth (2022), 

16,17,18,19,20, https://doi.org/10.5281/zenodo.14606732.
17	 Samiya Farooq and Adeel Maqbool, “Advertising as An Influencing Factor on Consumer Behavior,” Revista de 

Gestão Social e Ambiental 18 (May 2024): e06587, https://doi.org/10.24857/rgsa.v18n9-076. 

https://doi.org/10.5281/zenodo.14606732
https://doi.org/10.24857/rgsa.v18n9-076

канаречени „експертски“ препораки – најчесто од лекари или научници – им даде 
легитимитет на инаку обичните производи, обликувајќи ја јавната перцепција за 
здравје и начин на живот. Овие стратегии воспоставија рани модели на хиперре-
ално рекламирање, во кои претставите за потреба и посакуваност станаа социјал-
но и културно поважни од конкретните придобивки на самите производи.

Оваа историска рамкаја поставува основата за анализа на  емблематски ре-
кламни кампањи што јасно ја илустрираат оваа динамика. Кампањите на „Лис-
терин“ од 1920-тите години и кампањата за појадок „сланина и јајца“ на Едвард 
Бернејс се потпираа на културни анксиозности, авторитетски фигури и убедливи 
наративи со цел да создадат побарувачка и да нормализираат нови модели на од-
несувања. Со нивно разгледување во  поширокиот контекст на раното реклами-
рање во дваесеттиот век, станува појасно како симболичните пораки создавале 
средини во кои потрошувачката се водела помалку од материјалната потреба, а 
повеќе од културно конструираните перцепции за неопходност.

4. Студија на случај 1: „Листерин“
     и создавањето на халитоза

Кампањата на „Листерин“ од 1920-тите години, претставува еден од највпечат-
ливите рани примери на рекламирање како средство за психолошко влијание. 
Произведен од фармацевтската компанија Ламберт, Листерин првично се промо-
вирал како хируршки антисептик и општ производ за орална хигиена18 19. Сепак, 
неговата трансформација во секојдневна потреба не се должела на функционал-
ната супериорност на производот, туку на конструирањето на нова социјална и 
психолошка потреба. Клучен дел за оваа стратегија било воведувањето и промо-
цијата на терминот „халитоза“, кој го претставувал лошиот здив како медицинска 
состојба што бара интервенција20 21 22.

Пред оваа кампања, лошиот здив најчесто се сметал за мала социјална не-
пријатност, а не за сериозен медицински проблем. Маркетинг материјалите на 
„Листерин“, вклучувајќи печатени реклами во весници и списанија, медицински 
памфлети, а подоцна и радио промоции, имаа за цел да ја претстават оваа состој-
ба како скриена закана која може да го поткопа личниот живот, професионалниот 
успех и социјалниот статус 23. Кампањата вешто го користеше стравот како мо-
тиватор, сугерирајќи дека лицата со нелечена халитоза се изложени на социјал-
но изолирање и срам24. Овој пристап се темелел на психолошки принципи кои и 
денес ја поттикнуваат маркетинг-практиката: создавање анксиозност, социјален 
притисок и илузија за недостаток што може да се надомести преку купување.

18	 “History of LISTERINE® | About LISTERINE® | LISTERINE® Middle East,” accessed December 5, 2025, https://
www.listerine-me.com/about .

19	 “From Surgery Antiseptic to Modern Mouthwash | Listerine® Philippines,” accessed December 5, 2025, https://
www.listerine.com.ph/about.

20	 “From Surgery Antiseptic to Modern Mouthwash | Listerine® Philippines.”
21	 Vernon Lf, “From Surgical Suite to Fresh Breath: The History of Listerine®,” International Journal of Dentistry and 

Oral Health 4, no. 4 (2018), https://doi.org/10.16966/2378-7090.263.
22	 Jeff Hester, “History of Halitosis,” Dental Depot Arizona, March 7, 2023, https://dentaldepotarizona.com/histo-

ry-of-halitosis/.
23	 Hester, “History of Halitosis.”
24	 Student Guide | Digital Collections Blog, n.d., accessed December 5, 2025, https://blogs.library.duke.edu/digi-

tal-collections/mma/guide/student/.

https://www.listerine-me.com/about
https://www.listerine-me.com/about
https://www.listerine.com.ph/about
https://www.listerine.com.ph/about
https://doi.org/10.16966/2378-7090.263
https://dentaldepotarizona.com/history-of-halitosis/
https://dentaldepotarizona.com/history-of-halitosis/
https://blogs.library.duke.edu/digital-collections/mma/guide/student/
https://blogs.library.duke.edu/digital-collections/mma/guide/student/

Концептот на хиперреалност на Бодријар ја осветлува логикатана оваа кам-
пања. Со дефинирање на нова состојба – халитоза и поврзувањето со социјални-
те последици, рекламите на „Листерин“ создадоа симболичен свет во кој стравот 
и хигиената беа неразделни од однесувањето на потрошувачите. Вредноста на 
производот се прошири надвор од неговата практична функција; тој стана сред-
ство за навигација низ социјалните норми и потврдување на личната прифатли-
вост. Всушност, рекламата создаде хиперреална средина во која перцепцијата за 
потреба постоеше независно од објективната неопходност, а културните симболи 
– „стравот од халитоза“, ги диктираа изборите на однесување.

Случајот со „Листерин“ покажува како рекламирањето може да се прошири 
надвор од обичното убедување во сферата на социјалната конструкција. Тој ја 
истакнува моќта на медиумите да генерираат психолошки зависности, да нор-
мализираат одредени однесувања и да создаваат побарувачка каде што прет-
ходно не постоела. Дополнително, овој пример служи како основа за анализа на 
подоцнежни кампањи, како што е промоцијата на појадокот „сланина и јајца“ на 
Едвард Бернејс, каде манипулацијата со перцепцијата и социјалните норми исто 
така доведе до хиперреални потрошувачки практики. Поставувајќи ја кампањата 
на „Листерин“ во историски и теоретски контекст, станува јасно дека раното ре-
кламирање било насочено подеднакво кон обликување на мислењето и социјал-
ните очекувања, колку и кон продажба на производот.

4.1. Студија на случај 2: Едвард Бернејс
	  и кампањата за појадок „Сланина и јајца“

Во 1920-тите години, Едвард Бернејс, често нарекуван како „татко на односите 
со јавноста“, организираше кампања која суштински го преобликуваше американ-
скиот начин на исхрана25.  По нарачка на компанијата „Бич-Нат Пекинг“, Бернејс 
имаше за цел да ја зголеми потрошувачката на сланина и јајца, промовирајќи 
ги како идеален појадок26. За разлика од традиционалното рекламирање, кое го 
нагласувало вкусот или практичноста, стратегијата на Бернејс се темели на психо-
лошко и културно убедување, прикажувајќи го оброкот како здравствена потреба 
поддржана од научен авторитет27.

Бернејс го искористи растечкото влијание на лекарите и експертите за исхрана 
за да обезбеди кредибилитет на кампањата. Со цитирање препораки од докто-
ри кои наводно советувале обилен појадок, рекламите ја пренесоа пораката дека 
консумирањето сланина и јајца е неопходно за енергија, виталност и целокупно 
здравје28. Овој пристап ја илустрира употребата на авторитетен ефект, при кој пре-
пораките од перципирани експерти влијаат врз однесувањето, дури и кога основ-
ните тврдења се преценети или селективно прикажани. Кампањата исто така ги 
искористи културните норми, прикажувајќи го тешкиот, протеински богат не само 
како дозволен, туку и како посакуван во секојдневниот живот, со што се нормали-
зираше нов модел на потрошувачка кај населението.

25	 Paddy Farrell, “Understanding Nutritional Propaganda,” TriageMethod, February 27, 2025, https://triagemethod.
com/nutritional-propaganda/ .

26	 Farrell, “Understanding Nutritional Propaganda.”
27	 Irene Catherine Clarke Westfall, “‘Persuasion for Profit’: Public Relations and Corporate Power at Midcentury” (Bach-

elor of Arts with Departmental Honors, Wesleyan University, 2022), https://doi.org/10.14418/wes01.1.2659.
28	 Westfall, “‘Persuasion for Profit.’”

https://triagemethod.com/nutritional-propaganda/
https://triagemethod.com/nutritional-propaganda/
https://doi.org/10.14418/wes01.1.2659


122

КАИРОС | ЖУРНАЛ ЗА МЕДИУМИ И КОМУНИКАЦИИ | БР. 07 | ДЕКЕМВРИ 2025

Од перспективата на хиперреалноста, кампањата на Бернејс ја покажува спо-
собноста на симболичното значење да го надмине материјалното. Сланината и 
јајцата не биле пониски или повисоки по нутритивна потреба од другите намир-
ници, но сепак преку медиумска презентација и авторитетска поддршка, оброкот 
станал социјално конструиран идеал. Кампањата ја замагли границата помеѓу 
фактичките здравствени информации и создадената желба, демонстрирајќи како 
рекламата може да создаде перцепирана потреба која постои независно од кон-
кретната неопходност. Во суштина, кампањата создаде хиперреална култура на 
појадок, во која симболичките асоцијации на здравје, виталност и современост ја 
диктираа потрошувачката.

Овој пример дополнително ја истакнува пошироката социјална моќ на рекла-
мата во обликувањето на колективните норми. Со вградување на симболични по-
раки во секојдневните рутини, кампањата влијаеше не само врз индивидуалните 
избори, туку и врз општествените очекувања во однос на исхрана, здравје и прис-
тојност. Психолошките механизми, како повикување на авторитет, повторување и 
културно врамување – ја одразуваат стратегијата применета и во други рани кам-
пањи, како „Листерин“, но со повеќе позитивен, аспиративен пристап, наместо 
убедување базирано на страв. Заедно, овие примери ја откриваат способноста на 
раната реклама да создава симболични реалности, да воспоставува психолошки 
зависности и да го води социјалното однесување, поставувајќи ја основата за со-
времените маркетинг стратегии.

4.2. Компаративна анализа на кампањите
	  „Листерин“ и „Сланина и јајца“

Иако кампањите на „Листерин“ и „сланина и јајца“ се различни по тон и страте-
гија, тие почиваат на иста основна логика: и двете создаваат потрошувачки по-
треби преку обликување на перцепциите, наместо да реагираат на веќе постоечка 
побарувачка. Во случајот на „Листерин“, стравот и социјалната анксиозност се ко-
ристат за да се создаде чувство на недостаток – заканата од халитоза – додека 
кампањата за „сланина и јајца“ се потпира на авторитет и културни норми за да 
го промовира појадокот како здрав и енергичен почеток на денот. Двата примера 
покажуваат како рекламата може да создаде хиперреални средини, каде симбо-
личкото значење и социјалните пораки имаат предност пред материјалната нео-
пходност.29

Клучна сличност меѓу двете кампањи е стратешката употреба на психолошко 
убедување. „Листерин“ го користеше стравот како мотивациски механизам, при-
кажувајќи го лошиот здив како скриена закана со сериозни социјални последици, 
додека кампањата на Бернејс за „сланина и јајца“ се потпираше на перципираната 
легитимност на медицинските препораки за да ги убеди потрошувачите. Во два-
та случаи, рекламите манипулираа со социјалните и културните перцепции, реде-
финирајќи го она што се сметало за нормално или посакувано. Така, рекламата 
престана да биде само информативна алатка и стана активен конструктор на со-
цијалната реалност во која потрошувачите носат одлуки.

29	 Farrell, “Understanding Nutritional Propaganda.”

Сепак, кампањите се разликуваат во начинот на кој им се обраќаат на емоциите и 
когнитивните процеси. Маркетингот на „Листерин“ создаваше анксиозност, нагла-
сувајќи можен личен неуспех и социјално отфрлање, додека кампањата за „слани-
на и јајца“ поттикнуваше аспирација, прикажувајќи ја потрошувачката како пат кон 
здравје, енергија и социјална прифатливост. „Листерин“ генерираше побарувачка 
преку негативно поткрепување, додека Бернејс ја поттикнуваше преку позитивно 
поткрепување и потврда од авторитет. Овие разлики покажуваат дека хиперреал-
ната потрошувачка може да биде поттикната и од страв и од аспирација, во завис-
ност од стратешкото обликување што го што го користат огласувачите.

Двата примери, исто така, ги нагласуваат долгорочните последици од раните ре-
кламни практики. Тие покажуваат дека однесувањето на потрошувачите може да 
биде обликувано преку симболични конструкции и медиумски наративи, а не исклу-
чиво врз основа на објективна потреба. Со создавање хиперреални услови во кои 
психолошките и социјалните сигнали ја одредуваат перцепираната неопходност, ре-
кламните практики воспоставија трајни обрасци на влијание кои и денес ја информи-
раат современата маркетинг стратегија. Оваа споредба укажува дека, без разлика 
дали преку страв или преку авторитет, рекламата има моќ да ја конструира реалнос-
та, насочувајќи не само индивидуални избори, туку и колективни културни норми.

5. Современи импликации
Поучните сознанија од кампањите на „Листерин“ и „сланина и јајца“ се протега-

ат далеку надвор од нивниот историски контекст и фрлаат светлина врз трајно-
то влијание на хиперреалното рекламирање во современото општество. Денес, 
медиумската манипулација значително се проширила и усовршила, поттикната 
од дигиталните платформи, алгоритмите на социјалните мрежи и анализата на 
податоци во реално време. Современите кампањи често се потпираат на истите 
основни психолошки механизми како и раното рекламирање – страв, авторитет, 
социјално потврдување и аспиративно рамкирање – но функционираат во среди-
ни каде пораките се персонализирани, континуирани и честопати незабележливи 
за самите потрошувачи.30

Хиперреалноста во современиот маркетинг најјасно се манифестира преку соз-
давање потреби и желби кои постојат независно од материјалната неопходност. 
Инфлуенсерите на социјалните мрежи, таргетираните реклами и имерзивните ди-
гитални искуства конструираат симболични светови во кои потрошувачката служи 
како показател за идентитет, статус или припадност. Исто како што „Листерин“ го 
претстави лошиот здив како здравствен проблем за да создаде потреба заснована 
на страв, така и денешните кампањи често ја поврзуваат среќата, самовреднување-
то или социјалното прифаќање со поседувањето одредени производи, брендови 
или искуства. На сличен начин, убедувањето засновано на авторитет, видливо во 
кампањата на Бернејс за „сланина и јајца“, еволуирало во препораки од познати 
личности, експерти, па дури и вештачки генерирани фигури, кои ги зајакнуваат сим-
боличките значења и влијаат врз однесувањето на масовно ниво.31

30	Yogesh K. Dwivedi et al., “Setting the Future of Digital and Social Media Marketing Research: Perspectives and 
Research Propositions,” International Journal of Information Management 59 (August 2021): 102168, https://doi.
org/10.1016/j.ijinfomgt.2020.102168.

31	“Interactive Viral Marketing Through Big Data Analytics, Influencer Networks, AI Integration, and Ethical Dimen-
sions | MDPI,” accessed December 5, 2025, https://www.mdpi.com/0718-1876/20/2/115.

https://doi.org/10.1016/j.ijinfomgt.2020.102168
https://doi.org/10.1016/j.ijinfomgt.2020.102168
https://www.mdpi.com/0718-1876/20/2/115

Од регулаторен и правен аспект, овие појави отвораат сложени прашања за гра-
ниците на етичкото рекламирање. Современите закони за заштита на потрошува-
чите, лажни тврдења и измамнички маркетинг практики настојуваат да ја ограни-
чат манипулацијата, но хиперреалната природа на модерното рекламирање често 
ја замаглува линијата помеѓу легитимното убедување и прикриеното влијание. 
Истовремено, економетриските модели на потрошувачко однесување сè повеќе 
се обидуваат да ги квантифицираат ефектите на психолошките, социјалните и 
симболичките фактори, покажувајќи дека побарувачката и одлуките за купување 
често се водени од симболички конструкции, а не од материјални фактори. Овие 
модели ја потврдуваат пораката на раните рекламни кампањи – дека потрошу-
вачката често е резултат на перцепција, а не на објективна потреба.

Понатаму, разбирањето на хиперреалноста има и практични импликации и 
за креаторите на јавни политики и за самите потрошувачи. Препознавајќи како 
симболичките пораки ги обликуваат желбите и социјалните норми, регулаторите 
можат да развијат механизми за заштита на ранливите групи, додека потрошу-
вачите можат да изградат критичка медиумска писменост за да се снајдат во 
средина преплавена со манипулативни сигнали. Во исто време, маркетерите про-
должуваат активно да ги користат овие механизми, што ја потврдува трајната ре-
левантност на студиите на случај од почетокот на дваесеттиот век за толкување 
и разбирање на современите маркетинг трендови.

Во суштина, историските стратегии на кампањата на „Листерин“ и на кампањите 
на Бернејс претставуваат јасен модел за разбирање на современиот хиперреален 
маркетинг. Тие покажуваат дека пресекот меѓу психологијата, комуникацијата и 
потрошувачкото однесување и понатаму има клучна улога во создавањето пер-
ципирани потреби, обликувајќи не само индивидуални одлуки, туку и пошироки 
културни норми и економски обрасци.

6. Заклучок
Анализата на кампањите „Листерин“ и „сланина и јајца“ покажува дека раното 

рекламирање било многу повеќе од алатка за продажба на производи; тоа било 
механизам за обликување на психолошките потреби, општествените норми и ко-
лективните перцепции. Преку пронаоѓањето на халитозата и преформулирање-
то на обилниот појадок како здравствена неопходност, огласувачите создадоа 
хиперреални средини во кои симболичните значења го регулираа однесувањето 
повеќе од материјалните реалности. Овие кампањи го илустрираат капацитетот 
на медиумите да конструираат желби, да всадуваат вознемиреност и да норма-
лизираат практики што се протегаат надвор од суштинската корисност на самите 
производи.

Со поставување на овие историски примери во рамките на теоријата за хи-
перреалност на Жан Бодријар, оваа студија ја истакнува трајната моќ на рекла-
мирањето да симулира потреби и да манипулира со перцепцијата. „Листерин“ го 
искористи стравот за да генерира социјален и психолошки притисок, додека Бер-
најс го искористи авторитетот и културните норми за да поттикне аспиративна 
потрошувачка. И покрај различните стратегии, обете кампањи ги откриваат по-
широките механизми преку кои рекламирањето го обликува индивидуалното и 
колективното однесување, воспоставувајќи модели што продолжуваат да влијаат 
на современите маркетинг практики.

Импликациите од овие наоди се значајни за денешниот потрошувачки пејзаж. 
Во свет доминиран од дигитални медиуми, социјални мрежи и алгоритамски на-
сочено рекламирање, хиперреалното создавање желби се интензивираше, што 
ги прави медиумската писменост и етичката регулација сè поважни. Економетри-
ското моделирање и анализата на однесувањето дополнително потврдуваат дека 
симболичните конструкции, а не материјалната неопходност, честопати ги движат 
одлуките на потрошувачите, зајакнувајќи ги лекциите научени од кампањите од 
почетокот на дваесеттиот век.

На крајот на краиштата, разбирањето на историската интеракција помеѓу 
психологијата, комуникацијата и однесувањето на потрошувачите дава вреден 
увид во континуираното влијание на хиперреалното рекламирање. Со препо-
знавање на овие механизми, креаторите на политики, маркетерите и потро-
шувачите можат подобро да се снајдат во сложениот терен на посредуваната 
желба, осигурувајќи дека обликувањето на општествените норми и психолош-
ките потреби се случува транспарентно, етички и со свест за неговото поширо-
ко општествено влијание.

